Улсын Их Хурлын дөрөв дэх удаагийн сонгуулийн анхдугаар чуулганы 2004 оны 8 дугаар сарын 02-ны өдрийн хуралдаан 11 цаг 10 минутад Төрийн ордны чуулганы нэгдсэн хуралдааны танхимд нээгдлээ.


Нэгдсэн хуралдаанд ирвэл зохих 74 гишүүнээс 71 гишүүн ирж 95.9 хувийн ирцтэй байв.

Чөлөөтэй: - Н.Энхбаяр

Тасалсан: -С.Баярцогт, М.Зоригт

Улсын Их Хурлын даргыг сонгох тухай

Хуралдаанд Улсын Их Хурлын Тамгын газрын Ерөнхий нарийн бичгийн дарга Н.Лувсанжав, нэгдүгээр нарийн бичгийн дарга Ж.Нарантуяа, нарийн бичгийн дарга Б.Ганбат, зөвлөх Д.Насанжаргал нар байлцлаа.

Улсын Их Хурлын гишүүн М.Энхсайхан, Д.Идэвхтэн, Ц.Нямдорж, С.Оюун, Б.Эрдэнэбат, Э.Бат-Үүл, Ч.Улаан, Батж.Батбаяр, Н.Баяртсайхан, Л.Гүндалай, Д.Лүндээжанцан, Ц.Баярсайхан, Т.Очирхүү, Ж.Наранцацралт, Л.Одончимэд, С.Ламбаа, Н.Энхболд, Д.Одхүү, Б.Жаргалсайхан нар санал хэлэв.

Зөвшилцөөн үргэлжилж байгаа тул хуралдааныг 17 цаг хүртэл завсарлуулахаар тогтов

Хуралдаан 13 цаг 00 минутад завсарлав.

Үдээс өмнөх хуралдаан 13 цаг 00 минутад завсарлав.

Үдээс хойшхи хуралдаан 17 цаг 20 минутад эхэлж УИХ-ын гишүүн, хуралдаан даргалагч Д.Дэмбэрэл ирц, хэлэлцэх асуудлыг танилцуулав.

Хуралдаанд ирвэл зохих 74 гишүүнээс 69 гишүүн ирж, ирц 93.2 хувь байв.

Чөлөөтэй: -Н.Энхбаяр

Тасалсан: -Ч.Авдай, Н.Баяртсайхан, М.Зоригт, Л.Одончимэд

Улсын Их Хурлын даргыг сонгох асуудлыг үргэлжлүүлэн хэлэлцэв.

Улсын Их Хурлын гишүүн М.Энхсайхан, Д.Идэвхтэн, Ц.Дамиран, Ж.Наранцацралт, Э.Бат-Үүл, Ц.Нямдорж, Д.Ганхуяг, Т.Очирхүү, С.Баярцогт, Д.Арвин, Л.Гүндалай, Ц.Шаравдорж, Батж.Батбаяр, Д.Дондог, У.Хүрэлсүх, Б.Жаргалсайхан, Р.Бадамдамдин, Т.Ганди, С.Ламбаа нар санал хэлэв. 

Уг асуудлаар зөвшилцөөн үргэлжилж байгаа тул хуралдааныг 8 дугаар сарын З-ны өдрийн 15 цаг хүртэл завсарлуулахаар тогтов.

Хуралдаан 19 цаг 20 минутад завсарлав.

Энэ өдрийн хуралдаан 19 цаг 20 минутад өндөрлөв.

ТАНИЛЦСАН:

ЕРӨНХИЙ НАРИЙН

БИЧГИЙН ДАРГА






Н.ЛУВСАНЖАВ

ТЭМДЭГЛЭЛ ХӨТӨЛСӨН:

ХУРАЛДААНЫ НАРИЙН

БИЧГИЙН ДАРГА






Г.НАРАНТУЯА

МОНГОЛ УЛСЫН ИХ ХУРЛЫН ДӨРӨВ ДЭХ УДААГИЙН

СОНГУУЛИЙН АНХДУГААР ЧУУЛГАНЫ 2004 ОНЫ 

8 ДУГААР САРЫН 02-НЫ ӨДРИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ







11.10-13.00


Д.Дэмбэрэл: -Улсын Их Хурлын гишүүдийг чуулгандаа ирэхийг урьж байна. Улсын Их Хурлын эрхэм гишүүдийн өглөөний амгаланг айлтгая. Өнөөдрийн хуралдааны ирцийг танилцуулъя. Танхимд 62 гишүүн хүрэлцэн ирсэн байна. 83.4 хувийн ирцтэй байна. Улсын Их Хурлын дөрөв дэх удаагийн сонгуулийн анхдугаар чуулганы 8 дугаар сарын 2-ны өдрийн хуралдааныг нээснийг мэдэгдье.

Хуралдаан УИХ-ын даргыг сонгох асуудлыг үргэлжлүүлэн хэлэлцэнэ. Улсын Их Хуралд суудалтай нам, эвсэл, УИХ-ын даргыг сонгох асуудлаар зөвшилцөж байгаа. Өнгөрсөн долоо хоногийн сүүлчээр бид нар зөвшилцөөний ажил нэлээд үр дүнд хүрч үр дүн гарах боломжтойгоор хуралдааныг өнөөдөр шилжүүлсэн. Одоо зөвшилцлийнхөө дүнг сонсож УИХ-ын даргад нэр дэвшүүлэх асуудалд оръё. Зөвшилцөөний дүнгийн талаар сонсоё.

Эрхэм гишүүн Энхсайхан.

М.Энхсайхан: -Улсын Их Хурлын гишүүдийн энэ өдрийн амгаланг айлтгая. Зөвшилцөөн яаж явж байгаа гэдэг дээр, талууд ямар байр суурьтай байгаа вэ гэдгийг тодруулж Их Хурлын гишүүдэд танилцуулах нь зүйтэй гэж бодож байна. Өнөө өглөө Идэвхтэн даргаас “Эх орон-Ардчилал” эвсэлд гээд хандсан хоёр бичиг авсан. Энэ бичгийн нэг нь “Эх орон-Ардчилал” эвслээс сонгогдсон гишүүд, Засгийн газрын хөтөлбөрийг боловсруулах, хамтарсан ажлын хэсэг байгуулъя гэсэн бичиг байсан. Энэ бичиг 94 тоотоор явсан байгаа юм. МАХН-аас УИХ-д сонгогдсон гишүүд танай 94 тоот албан бичгийн хариу гэж бидэнд бичиг ирүүлсэн байна. Би энийг уншиж сонсгоё.

Хамтарсан эв нэгдлийн Засгийн газар байгуулахтай холбогдуулан Засгийн газрын үйл ажиллагааны хөтөлбөрийн төсөл боловсруулах, хамтарсан ажлын хэсгийг хоёр талаас байгуулах тухай танай саналыг зарчмын хувьд дэмжиж байна. Гэхдээ Улсын Их Хурлын анхдугаар чуулганаар хэлэлцэх ёстой хуульд заасан асуудлуудыг эхний ээлжинд зөвшилцөж хэлэлцэхэд анхаарлаа төвлөрүүлэхийг урьдын адил дахин анхааруулж байна. Тухайлбал, УИХ-ын даргыг сонгох, дэд дарга нар УИХ-ын Байнгын хороо болон дэд хороодын бүрэлдэхүүн, дарга нарыг сонгох, Монгол Улсын Ерөнхий сайдыг томилох, Засгийн газрын бүтэц, бүрэлдэхүүний тухай хуулийг хэлэлцэн батлах, Засгийн газрын гишүүдийг томилох зэрэг асуудал хүлээгдэж байна. Эдгээр асуудлыг хуульд нийцүүлэн зөвшилцөж тодорхой дэс дараатайгаар шийдвэрлэх нь зүйтэй. Үүний дараа шинээр бүрэлдэх Засгийн газрын хөтөлбөрийг хамтран цаг алдалгүй хийх хэрэгтэй гэж үзэж байна. Тэр хүртэлх хугацаанд хоёр талдаа ажлын хэсгийг тус тусад нь байгуулан ажиллуулж судалгаа хийлгэх, санал боловсруулах нь зүйтэй юм. МАХН-аас УИХ-д сонгогдсон гишүүд гэсэн нэг ийм бичиг авсан.

Нөгөө нэг бичиг нь бидний дунд маргаан болж байгаа 24, 59 дүгээр тойргийн асуудлын талаар байгаа юм. Хувьсгалт намын УИХ-д сонгогдсон гишүүдээс ийм бичиг ирүүлжээ. УИХ-ын сонгуулийн 24, 59 дүгээр тойргийн асуудлыг шуурхай шийдвэрлэх талаар Сонгуулийн ерөнхий хороонд хамтарч шаардлага тавих тухай танай саналыг судалж үзэв. Энэ жилийн УИХ-ын сонгууль нь олон тойрог, тухайлбал 24, 59 дүгээр тойрогт будлиантай болсон нь бодит үнэн юм. Сонгуулийн ерөнхий хороо сонгуультай холбоотой маргаантай асуудлыг шийдэх эрх бүхий байгууллагын хувьд шийдвэрээ гаргасныг хүндэлж үзэх нь зүйтэй. Сонгуулийн будлианыг ард түмэн хагалж маргаангүй болгох ёстой болохоос биш аль нэг байгууллага албан тушаалтан өөрийн үзэмжээр шийдэх нь зохимжгүй юм.

Иймд УИХ-ын сонгуулийн 24 дүгээр тойргийн холбогдох хэсэгт дахин санал хураалт явуулах нь зүйтэй бөгөөд харин 59 дүгээр тойрогт дахин санал хураалт явагдаж сонгогчид энэ тойрогт МАХН-аас нэр дэвшсэн Гүррагчааг сонгосон тул түүний УИХ-ын гишүүний бүрэн эрхийг хүлээн зөвшөөрч тангаргыг нь өргүүлэх нь зүйд нийцнэ гэж үзэж байна. МАХН-аас УИХ-д сонгогдсон гишүүд гэж хоёр албан бичиг ирүүлсэн юм. Эндээс харах юм бол МАХН-ын хэлэлцээрт баримталж байгаа байр суурь юу вэ гэхээр 24, 59 дүгээр тойргийн сонгуулийг 6 дугаар сарын 27-нд болсон сонгуулийг хүлээн зөвшөөрөхгүй байгаа. Энэ хоёр тойргийг өөрсөддөө шийдүүлнэ гэдэг тов тодорхой бодлого явуулж байна гэдэг нь бидэнд ойлгомжтой байна.

Нөгөө талаас хамтарсан хөтөлбөр боловсруулах, хамтарсан ажлын хэсэг байгуулъя гэдэг бидний тавьсан саналд эхлээд албан тушаалын асуудлуудыг шийдэгдсэний дараа хөтөлбөрийн асуудал ярих нь зүйтэй гэсэн ийм тов тодорхой бодлогыг МАХН-аас УИХ-д сонгогдсон гишүүд нь явуулж байгаа юм байна гэдэг нь эндээс харагдаж байна. Энэ нөхцөл байдлыг бид нар урьдчилж харж байсны хувьд “Эх орон-Ардчилал” эвслээс сонгогдсон гишүүд дотроо бүлэг дээрээ энэ асуудлыг сайтар ярилцсан. Түүнээс гадна Ардчилсан намын гүйцэтгэх зөвлөл хурал хийж “Эх орон-Ардчилал” эвсэл дотор томоохон байр суурь эзэлж байгаа намын хувьд зөвлөмж гаргасан байгаа. Энэ зөвлөмжийг сонсгох нь зүйтэй гэж бодож байна.

Ардчилсан намын гүйцэтгэх зөвлөл өнгөрсөн бямба гаригт хуралдсан. Ийм зөвлөмж өгсөн байгаа. Нэгдүгээрт, 24, 59 дүгээр тойрогт 6 дугаар сарын 27-нд Монголын Ард түмний хийсэн улс төрийн сонголтыг ямар ч засваргүйгээр баталгаажуулсны дараа зөвшилцсөнийг эцэслэн тохиролцох, хоёрдугаарт, Үндэсний эв нэгдлийн Засгийн газрын үйл ажиллагааны мөрийн хөтөлбөрийг эхлээд тохиролцох. Шинэ Засгийн газрын мөрийн хөтөлбөрт Ирээдүй сан байгуулж Итгэлийн мөнгө олгох бодлогыг хэрэгжүүлэхээр тусгахыг даалгах, гуравдугаарт, УИХ-ын даргад МАХН-ын дарга Энхбаяр нэр дэвшин сонгох ёс суртахууны эрхгүй хэмээн үзэж байгаа “Эх орон-Ардчилал” эвслийн намуудын гишүүд дэмжигчдийн үзэл бодлыг иш үндэс болгох гэсэн ийм шийдвэрүүдийг гаргасан. Энд байдлаас харах юм бол МАХН-аас явуулж байгаа бодлого, Ардчилсан нам, “Эх орон-Ардчилал” эвслээс явуулж байгаа бодлого өөр хоорондоо тэс зөрүүтэй ийм бодлого явагдаж байна гэж хэлмээр байна. Тийм учраас бидний зөвшилцөл хийгдэх үйл ажиллагаанд хүндрэл бэрхшээлүүд гарч байгаа, гарын үсэг зурах баримт бичиг нэгээхэн ч хийгдээгүй байгаа гэж хэлмээр байна.

Гэтэл харамсалтай нь өнгөрсөн хагас, бүтэн сайн өдрийн телевизийн сурталчилгаа юу гэж явагдаж байна вэ гэхээр “Эх орон-Ардчилал” эвсэл, МАХН зөвшилцөлд амархан хүрэх гээд байгаа юм шиг, тэр тусмаа УИХ-ын даргад МАХН-ын дарга Энхбаярыг нэр дэвшүүлж түүнийг УИХ-ын даргад томилох гээд байгаа юм шиг ийм ажил явж байгаа юм шиг ташаа мэдээнүүдийг зориуд сурталчилгаагаар явуулж байна. Ялангуяа энэ МАХН-аас захиалгат хийж байгаа нэвтрүүлгээр ийм сурталчилгаа явуулсан энэтэй бид нар санал нэг биш байгаа гэдгээ хэлмээр байна.

Ялангуяа Их Хурлын хоёр бүлгээс хоорондоо хэлэлцээр хийгээд хоёр хэлэлцээр хийж байх явцдаа зөвшилцөлд хүрэх гэж байгаа баримт бичгүүдээ тодруулах талаар ярилцаж байгаа протокол, энэ бүх юмнууд бичгээр хийгдэж байгаа хоёр талаасаа харилцан үүрэг хүлээсэн юм. Юу гэсэн бэ гэхээр тодорхой гарын үсэг зурах баримт бичигт хүрэх хүртэл хийгдэж байгаа тодруулж байгаа асуудлаар протоколоо хийгээд тэгээд тэр протоколыг олон нийтэд ил гаргахгүй, ажлын дөнгөж явцын дунд байгаа учраас энийг хэлэлцээрийн явц учраас зарлах нь зохимжгүй гэж бид нар хоорондоо тохиролцсон. Гэтэл харамсалтай нь бид нарын анхны уулзалтын бараг анхны шахуу болж байсан протоколыг өчигдөр МАХН бидний хооронд зөвшилцөл нэгэнт бий болоод гарын үсэг зурсан юм шиг ийм ташаа мэдээлэл санаатайгаар хийж эхэлсэн. Энийг бид юу гэж үзэж байгаа вэ гэхээр МАХН зөвшилцөлд үнэн сэтгэлээсээ бэлэн биш, зөвшилцлийг арга мэх болгож хэрэглэх гэж байна уу даа гэдэг ийм сэтгэгдэлтэй үлдэж байна. Чухам яагаад ийм үйлдэл болсон бэ гэдгийг МАХН-тай хэлэлцээний сууж байгаа улсуудаас ийм тодруулах шаардлага гарч ирж байна.

Түүнээс гадна Ардчилсан намын гүйцэтгэх зөвлөлийн гаргасан зөвлөмжийг манай “Эх орон-Ардчилал” эвслийн бүлэг дээр ч гэсэн ярих, ер нь Хувьсгалт нам, Эх орон-Ардчилал эвсэл хооронд хэдийгээр хэлэлцээний ард сууж байгаа ч гэсэн ярьж байгаа бодлого нь дэндүү хол зөрж байгаа энэ асуудлыг яаж хийх вэ гэдэг дээр олон юм шийдэх хэрэгтэй байгаа. Энэ бол бодит үнэн. Тийм учраас бид зөвшилцлөөс хэзээ ч татгалзаагүй, зөвшилцөх ёстой, ард түмний сонголт нэгэнт улс төрийн намуудыг өөр хоорондоо зөвшилцөж ажилла гэсэн ийм сонголт хийсэн энэ дагуу ажиллах болно энд дахин бидэнд цаг шаардлагатай болно гэж хэлмээр байна. Тийм учраас бид 8 дугаар сарын 4, гурав дахь өдөр хүртэл ямар ч байсан намууд хоорондоо ширээнд сууж ажлаа зохицуулж ярихгүй бол болохгүй ийм цаг үе дээр байна гэж үзээд Их Хурлын чуулган дээр завсарлага авах нь зүйтэй гэсэн ийм саналыг оруулж байна.

Д.Дэмбэрэл: -Идэвхтэн гишүүний саналыг сонсоё.

Д.Идэвхтэн: -Эрхэм гишүүдийн энэ өглөөний амгаланг эрж мэндчилье. Бид нар зөвшилцөл хийж өөр танхимуудад Энхсайхан даргатай олон удаа уулзаж байгаа. Тэр үеийнх нь дүр төрх, өнөөдөр УИХ-ын чуулганы хуралдаан дээр орж ирж байгаа, ярьж байгаа дүр төрхөө яривал эсрэг, тэсрэг огт танигдашгүй болтлоо өөрчлөгдөж байгаа юм байна. Би та бүгдэд тодорхой мэдээ хэлье. Би иймэрхүү мэдээллийг Их Хурлын танхимаас өгсөн Энхсайхан даргыг ийм мэдээлэл өгсөнд харамсаж байна.

Хамгийн сүүлчийн мэдээ гэхэд 7 дугаар сарын 30-ны 5 дахь өдрийн орой 17 цагт МАХН-ын төлөөлөгчид манай намын дарга, ерөнхий нарийн бичгийн дарга, Их Хуралд сонгогдсон гишүүд оролцсон нэг талаас. Нөгөө талаас “Эх орон-Ардчилал” эвслээс Энхсайхан, Оюун, Ламбаа, Баярцогт нар оролцоод зөвшилцлийн явцыг ярилцаад тэгээд зөвшилцөл 1, 2 гээд байнга ярьдаг энэ зөвшилцлийн сэдвүүд дээр ярьж байгаад ийм ийм тодотголуудыг оруулъя гээд энийгээ 1, 2 гэх шаардлагагүй юм 1 хуудсан дээр буулгая гэж тохироод эндээс зөвшилцөл 1, 2-т заасан зүйлүүдээс ямар зүйлийг хасах вэ, ямар үг үсэг нэмэх вэ гэдгийг ярьж тохиролцоод тухайлбал, зөвшилцөл 2-ын 2-т УИХ, Засгийн газар болон яамдын бүтцийг тодорхойлохдоо яамдын гэдгийг хасъя, бүтэц гэдэг үгийг дан өрөөсгөл байна бүтэц, бүрэлдэхүүнийг гэж оруулъя энэ хоёрыг нэгтгэе гэсэн ийм санал тохиролцоод 6 зүйлтэй зөвшилцөл болгохоор тохироод энэ уулзалт ярианы тэмдэглэлийг хийгээд хоёр талаас гарын үсэг зурсан байгаа юм. Энэ дээр хэн хэн гарын үсэг зурсан бэ гэхээр МАХН-аас оролцсон намын дарга Энхбаяр, ерөнхий нарийн бичгийн даргын хувьд би зурсан байгаа, Улаан гишүүн, Батболд гишүүн, Хүрэлсүх гишүүн, Мөнх-Оргил гишүүн нар оролцсон байна. Нөгөө талаас Энхсайхан, Оюун, Ламбаа, Баярцогт нар оролцсон байна бүгдээрээ гарын үсгээ зурсан. Энэ зөвшилцөл юу гэж тохирсон бэ гэхээр зөвшилцөл 1 дээр байсан ерөнхий зарчмууд бүгдээрээ тэр чигээрээ байгаа.

Нэгдүгээрт, зөвшилцлийг хуулийн хүрээнд явуулъя, 

Хоёрдугаарт, Улсын Их Хурлын даргыг сонгохдоо УИХ-ын тухай хуулийн 26-р зүйлийн холбогдох заалтыг баримталж зөвшилцъё, 

Гуравдугаарт, МАХН, “Эх орон-Ардчилал” эвсэл хуулийн хүрээнд зөвшилцөн Монгол Улсын Ерөнхий сайдад нэр дэвшүүлж хамтарсан Засгийн газар байгуулъя, 

Дөрөвдүгээрт, УИХ-ын анхдугаар чуулганаар хэлэлцэх асуудлын талаар Бүгд Найрамдах Намын төлөөлөлтэй зөвшилцөж бие даан нэр дэвшин сонгогдсон гишүүдтэй санал солилцох нь зүйтэй гэж үзье. 

Тавдугаарт, УИХ-ын даргад МАХН-аас нэр дэвшүүлсэн хүнийг “Эх орон-Ардчилал” эвсэл дэмжинэ, Монгол Улсын Ерөнхий сайдад “Эх орон-Ардчилал” эвслээс нэр дэвшүүлсэн хүнийг МАХН дэмжинэ, 

Зургадугаарт, УИХ, Засгийн газрын бүтэц бүрэлдэхүүнийг МАХН, “Эх орон-Ардчилал” эвсэл харилцан зөвшилцөж тохиролцоно гэсэн ийм зөвшилцлийг ойлголцлоо. Энэ дээр болох юм байна. Хагас сайн өдрийн 11 цагт “Эх орон-Ардчилал” эвслийн гишүүд цуглараад хэлэлцүүлэг явуулахгүйгээр санал хураана гэж ингэж Энхсайхан дарга мэдэгдээд энэ уулзсан уулзалтынх нь хуралдааны тэмдэглэл, протокол ингэж тохирлоо гэсэн ийм гарын үсэг зураад хоёр тийшээ салсан юм л даа. Тэгсэн өнөөдөр болсон огт зөвшилцөх сонирхолгүй юм байна, бид нартай зөвшилцөж чадахгүй юм байна гэсэн ийм гайхамшигтай дүр, төрх яриад явж байгаад би гайхаж, харамсаж, Энхсайхан даргыг урьдын таньдаг байсан Энхсайханыг өнөөдөр би танихаа байсан байгаагаа хэлэхгүй бол болмооргүй байна.

Тэгэхээр эвслийн хурал дээр 11 цагт санал хураана гэж байсан яагаад Ардчилсан намын гүйцэтгэх зөвлөлийн хуралдаан болж хувирав, энэ талаар тайлбар өгөх үү. Өөрөөр хэлбэл таны ярьсан, хэлсэн зүйлийг МАХН зөвшилцлийн хүрээнд “Эх орон-Ардчилал” эвслийг хүлээж төлөөлж байна гэж ойлгож болохоор байна уу, үгүй юу гэдэг ийм асуултыг тавимаар байна.

Хоёрдугаарт, “Эх орон-Ардчилал” эвслийн гүйцэтгэх зөвлөлийн зөвлөмжийг өнөөдөр сонинд гарсныг мэдэж байна л даа. Ингээд үзэх юм бол өнгөрсөн долоо хоногийн турш хийсэн зөвшилцөөн бүхэлдээ үгүйсгэгдэж байгаа юм байна, “Эх орон-Ардчилал” эвсэл дотор орсон ардчилсан нам зөвшилцлөөс татгалзаж байгаа юм байна гэсэн ийм ойлголтыг бий болгож байна, шууд татгалзаж байна гэсэн ойлголт төрж байна. Тэгэхээр энэ “Эх орон-Ардчилал” эвсэл дотор байсан Ардчилсан намын энэ зөвлөмж, шийдвэрийг бусад намууд нь юу гэж үзэж байгаа юм болов оо, эвсэлд орсон Иргэний зориг нам байна, Эх орон Ардчилсан шинэ социалист нам байна эд нар санал нэгдэж байгаа юм уу, үгүй юу гэдэг асуудал байна энд хариулаач ээ гэж хүсэж байна. 30-ны орой, 5 дахь өдрийн орой ярьж байсан зүйл яагаад гэнэт өөрчлөгдөв өө.

Д.Дэмбэрэл: -Энхсайхан даргын саналыг сонсоё.

М.Энхсайхан: -Миний асуултанд хариулж болох уу эхлээд би асуулт түрүүлж тавьсны хувьд. Яагаад бид нар өөр хоорондоо хэлэлцээний ширээний ард сууж байгаа, тэмдэглэл, протоколыг зөвшилцөл мэт тайлбарлаад тэгээд тэмдэглэл, протоколыг олон нийтэд ил гаргахгүй явъя гэдэг дээр яагаад тохирчихоод ийм ажлыг өөрийн сурталчилгаандаа хэрэглээд явсан юм бэ гэдэг дээр тайлбар өгч болох уу.

Д.Идэвхтэн: -Би товчхон тайлбар өгье. Бид нар юу гэж тохирсон бэ гэхээр гарын үсэг зурагдаагүй баримт бичгүүдийг “Эх орон-Ардчилал” эвслийн санаачилгаар тэдний хэвлэлүүд болох “Өдрийн сонин”, “Монголын мэдээ” сонингуудад нийтлээд эхэлсэн юм тохиролцоогүй зүйлүүдийг. Тийм учраас бидний зүгээс “Эх орон-Ардчилал” эвсэлд санал тавьсан. Тохиролцоогүй төслийн хэмжээнд солилцож байгаа баримт бичгүүдийг нийтэд сурталчлахыг болъё. Тохиролцсон, ойлголцсон, гарын үсэг зурсан баримт бичиг бол нийтэд мэдээлэгдэж байх ёстой ийм зарчмыг баримталъя гэж ингэж ойлголцсон. Тэгэхээр энэ ойлголцлыг Энхсайхан дарга буруу тайлбарлаж байна л даа. Ойлголцсон, тохиролцсон, гарын үсэг зурсан баримтууд нийтэд мэдээлэгдэж байх ёстой энэ ойлгомжтой зүйл. Төслийн журмаар солилцож байгаа баримт бичгүүдийг нийтэд мэдээлэх нь зөвшилцөл явагдахад тодорхой хэмжээгээр саад бэрхшээл учруулж болзошгүй ийм утгын үүднээс хэвлэл, мэдээлэлд тавихгүй байя гэж бид нар хүссэн энэ хүсэлтийг “Эх орон-Ардчилал” эвслийн зөвшилцөж орж байгаа улсууд хүлээж авсан юм.

Манай одоо тавиад байгаа бичиг бол гарын үсэг зурагдсан баримт байгаа шүү дээ хуралдааны, уулзалтын протокол тэмдэглэл, хоёр талаасаа ойлголцсон баримт материал. Энэ дээр МАХН зөвшилцөлд ярьж тохирсон зүйл дээ үнэнч шударга ярьсан хэлсэн зүйлийг дагаж мөрдөж биелүүлж байгаа, өөрөөр хэлбэл зөвшилцөл хуулийн дагуу явагдаж байгаа, зөвшилцлийг хийх ёстой гэдгийн төлөө байгаа.

Д.Дэмбэрэл: -Харилцан тавьсан асуултандаа хариу өгөв үү. 

М.Энхсайхан: -Хариу өгөхөөсөө илүү мэтгэлцээн болж хувирах юм шиг байна. Цаашдаа зөвшилцөл явуулъя, ард түмний сонголтыг хүндэтгэе гэж байгаа бол үг сөргөлдөх хэрэггүй биз дээ гэдэг үүднээс тэвчээртэй өнгөрөөё гэж бодож байна.

Д.Дэмбэрэл: -Эхний ээлжинд энэ зөвшилцөөнийг хөтлөн явуулж байгаа удирдлагуудын хоорондын яриаг чагная. Тэгэхээр Энхсайхан даргад ярих зүйл байна уу. Зөвшилцөөн амжилттай явагдаж байна гээд л хуралдаанд мэдэгдээд байсан чинь өнөөдөр өнгө аяс сүрхий өөр болчихсон чинь юу билээ. 

Р.Амаржаргал: -Дэмбэрэл даргаа горимын чанартай асуулт байж болох уу. 

Д.Дэмбэрэл: -Гар өргөж байгаа хүмүүс олон байна л даа. Нямдорж гишүүний саналыг сонсоё.

Ц.Нямдорж: -Эрдэнэбат гишүүн, Оюун гишүүн хоёроос асуулт асуухын тулд би жижигхэн зүйлийг тодруулж асууя. Энхсайхан даргаа ийм л юм болсон шүү дээ 5 дахь өдрийн 5 цагийн уулзалтанд бид нар орохдоо. Ийм л юм болсон шүү дээ гишүүд ээ энэ дээр муудалцаад яах вэ. МАХН-аас тавьсан зөвшилцлийн бичгийг зарчмын хувьд дэмжиж хагас сайны 11 цагт эвслийн бүлэг дээр санал хураалт явуулна гэсэн томьёололтой Оюун гишүүн, Энхсайхан дарга хоёр орж ирсэн Энхбаяр даргын өрөөнд бид нар уулзаж байхад одоо гарын үсэг зурчихаад байгаа асуудлыг ярьж байхад. Бид нар хагас сайнд эвслийн бүлэг дээр санал хураалт явагдах нь ээ гэж ойлгож байсан чинь Ардчилсан намын үндэсний гүйцэтгэх зөвлөл дээр хураагдсан юм байна л даа. Ингээд санал хураах гэж байсан субъект нь өөрчлөгдөөд зөвшилцөл хийж байсан субъект нь өөрчлөгдөөд явчихаар л ойлгомжгүй болчихлоо тийм томьёоллыг компьютерээс буулгаад бидэнд уншуулаад тэгээд болох юм байна гэж бодоод ойлголцоод томьёоллоо хүртэл яриад гарсан шүү дээ. Яамдын бүтэц гэдгээ болъё гээд Энхсайхан дарга өөрөө харандаагаар засаад бид нар зөвшөөрөөд тэгээд сүүлд нь шөнө 11 цагт зуслан дээр байж байхад ирж гарын үсэг зуруулах юм болсон шүү дээ хагас сайнд энэ баримт бичигт. Тэгээд энэ субъект нь өөрчлөгдөөд явчихлаа энэ ямар учиртай юм бол. Оюун гишүүн, Эрдэнэбат гишүүн хоёроос манай бүлэг асуугаад байна шүү дээ энэ Ардчилсан намын энэ хурлын талаар Эрдэнэбат гишүүний нам, Оюун гишүүний нам адилхан саналтай байгаа юм уу, эсвэл энэ нэг намынх нь санал юм уу гэж асуугаад байна.

Д.Дэмбэрэл: -Оюун гишүүний саналыг сонсоё.

С.Оюун: -Тэгэхээр 5 дахь өдрийн орой 5 цагаас Энхбаяр даргын өрөөнд уулзаад зөвшилцлийн энэ баримт бичгийн талаар нэлээд хуульд нийцүүлсэн томьёолол оруулъя нэгдүгээрт. Тэгээд оруулсныхаа дараа хагас сайн өдрийн 11 цагаас “Эх орон-Ардчилал” эвслээс сонгогдсон гишүүдийн бүлэг дээр санал хураалт явуулъя гэсэн. Тэрнээс Нямдорж гишүүний хэлж байгаагаар зарчмын хувьд бид дэмжиж байгаа тэгээд маргааш санал хураалгая гэсэн асуудал биш маргааш 11 цагаас бүлэг дээрээ энийг дэмжих үү, эс дэмжих үү гэдэг дээр санал хураалт явуулна гэж тэрийг тодорхой Энхсайхан дарга уулзалтын сүүлд хэлсэн шүү дээ. 

Хэрэв дэмжих юм бол дараа нь зөвшилцөл үргэлжилнэ, хэрэв дэмжихгүй бол яах вэ гэдгээ сүүлд нь яригдаж байсан шүү дээ танай зүгээс. Яагаад эвслийн бүлэг хуралдаагүй хойшлогдсон юм бэ гэхээр хагас сайн өдрийн өглөө Ардчилсан намын гүйцэтгэх зөвлөлөөс санал ирээд нам, нам дээрээ энэ асуудлыг ярилцъя, нам нам дээрээ ярилцсаны дараа бүлэг дээрээ санал хураагаач ээ гэсэн хүсэлт ирсэн. Тэгэхээр Ардчилсан намын гүйцэтгэх зөвлөл хуралдаад ийм зөвлөмж гаргасан юм байна. Энэ зөвлөмжийн талаар өнөөдөр нэг дэх өдөр эвслийнхээ бүлэг дээр ярилцана гэж тохирсон байгаа. Эвслийн бүлэг дээр Ардчилсан намын гүйцэтгэх зөвлөлийн үндэслэл яагаад ийм зөвлөмж гаргасан талаар бидэнд мэдээлэл өгнө мэдээлэл өгсний дараа Иргэний Зориг Бүгд Найрамдах Намын хувьд орой 5 цагаас улс төрийн зөвлөл хуралдана улс төрийн зөвлөл хуралдсаны дараа би өөрөө намынхаа байр суурийг хэлэх боломжтой болно одоогоор хараахан хэлэх боломж байхгүй байна.

Д.Дэмбэрэл: -Эрдэнэбат гишүүний саналыг сонсоё.

Б.Эрдэнэбат: -Эрхэм гишүүдийн энэ өдрийн амар амгаланг айлтгая. Сая манай намын байр суурийг тодруулаад байна. Бид өнөөдөр их ойлгомжтой, тодорхой байгаа. Бид аль болохоор ойлголцож зөвшилцөхийн төлөө л байгаа. 

Хоёр дахь асуулт нь намын дотоод асуудал руу ормооргүй байна. Ардчилсан нам өнөөдөр 7 дугаар сарын З1-нд хуралдаад ийм мэдэгдэл гаргасан байна. Манай нам үйл явцыг хүлээцтэй ажиглаж байгаа.

Д.Дэмбэрэл: -Эрхэм гишүүн Бат-Үүл.

Э.Бат-Үүл: -Баярлалаа Дэмбэрэл даргаа. Тэгэхээр би Идэвхтэн даргыг ямар хариуцлагагүй хүн бэ гэж гайхаж Идэвхтэн даргыг гайхаад байна. Дөнгөж 27-нд сонгуулийн дүн гарсны дараа учир зүггүй л телевизээр гарч ирээд энэ сонгуулийн дүн надад таалагдсангүй, бидэнд таалагдсангүй, энэ сонгуулийг дахин явуулна гэж. 90 оноос хойш өөрийн чинь амнаас гарч ирсэн ийм хариуцлагагүй үгийг би хаана ч дуулж байгаагүй. Өнөөдөр орж ирчихээд бүлэг дээрээ бид нар хэлцэл яаж явж байгаа тухай мэдээллийг авч байгаа тэгээд нэгэнт хоорондоо тохирсон аливаа зөвшилцөл, гэрээ гарын үсэг зурахаас өмнө хэлцлийн үйл явцыг гаргадаггүй нь бүр угаасаа хуулиараа тийм байдаг зүйл. Тэгэхээр энийг мэдэн будилж ирж олон түмэнд харуулж өчигдөр баахан улс төр хийчихээд энийгээ энд яриад. Тэгэхээр ийм байгаа шүү дээ Идэвхтэн даргаа яг үнэндээ бол. 26-нд Тангараг өргөсний дараа Хувьсгалт намын зүгээс УИХ-ын даргад намын дарга Энхбаяр гэсэн тодорхой хүний нэр, тодорхой хүний албан тушаал дээр бариад ороод ирсэн. Бид бүлэг дээрээ ярилцсан. Юу гэж ярилцсан бэ гэхээр зэрэг энэ зөвшил гэдгийг албан тушаалын наймаацал болгож болохгүй ээ энэ зөвшил гэдэг бол туйлын хариуцлагатай асуудал. Энэ бол дөрвөн жил Монголын төр ямар байх вэ гэдэг онцгой хариуцлагын асуудал нэг талаас.

Нөгөө талаас зөвшил гэдгийн цаана сонгогчдын эрх ашиг хохирохгүй. Сонгогчдын эрх ашиг тодорхой хөтөлбөрийн төлөө санал өгсөн юмаа. Энэ хөтөлбөрийг хэрэгжүүлэх үү, үгүй юу гэдэг асуудал бас өөрөө тавигдана ингээд бид нар бүлэг дээрээ ярилцаад юу гэж шийдвэр гаргасан бэ гэхээр зэрэг нэг хүнийг нэг албан тушаал дээр тавих тухай асуудлыг ярихаасаа илүү Монголын төрийн эрх ашгийг, сонгогчдын эрх ашгийг үндэслэсэн тийм чиглэлээр зөвшилцөл явах ёстой гэж үзсэн юм. Энэ чигээ бид тууштай баримталж байгаа. Миний хувь хүний хувьд бодоход энэ дөрвөн жил төр ямар байх вэ гэдэг асуудал бол 7 хоногийн зөвшилцөл ихдэх юм биш, шаардлагатай бол 40 хоног ч зөвшилцөж болно яагаад гэвэл Монголын ард түмэн яаж амьдрах вэ гэдэг асуудал яригдаж байгаа учраас.

Тэгэхээр Идэвхтэн дарга өнөөдөр өглөө манай Энхсайхан дарга өөрийн чинь бичгээр ирүүлсэн Их Хурлын гишүүдээ төлөөлж бичсэн тэр бичгийг барьж орж ирсэн л дээ. Тэгээд бидэнд танилцуулсан. Би энэ дээр УИХ-ын МАХН-аас сонгогдсон гишүүд гэж бичсэн байхаар би дотроо гайхаж байсан юм. МАХН-аас сонгогдсон зарим нэг гишүүд сонин хэвлэл дээр ярихдаа яг бидэнтэй адилхан байр суурь байгаа байдалтай зүйлийг ярьж байгаа нь харагдсан юу вэ гэхээр зэрэг эхлээд албан тушаалын наймаалцал хийхийн оронд хамгийн түрүүн юуг хийх гээд байна, төр засгийг ямар хэлбэрээр зөвшилцөж байгуулах гээд байна вэ гэдэг зарчмын асуудлаа ярилцах нь зүйтэй гэдэг энэ санаа МАХН-аас ярьж байсан тэр хүмүүсийн хэвлэл, мэдээлэл дээр ярьсан зүйлүүд тов тодорхой байсан. Тэгсэн Идэвхтэн даргын гишүүддээ танилцуулсан ч юм уу даа, үгүй ч юм уу оруулж ирсэн тэр бичигт нь гишүүдээ төлөөлөөд тэр албан тушаалынхаа наймааг эхэлж ярья гэдэг ийм хачин ёс суртахуунгүй юм барьж орж ирчихээд. Тэгэхээр ийм байдлаар зөвшилцөл явахгүй шүү дээ. Зөвшилцөл гэдэг бол Идэвхтэн дарга минь таны тэр сонгогчиддоо танд таалагдахаар санал өгсөн үү, үгүй юу гэдэг тийм асуудалтай огтхон ч адилхан зүйл биш зөвшилцөл гэдэг бол танд таалагддаг зүйл биш. Зөвшилцөл гэдэг бол Монголын төрийн эрх ашиг, Монголын сонгогчдын эрх ашиг, Монголын язгуур эрх ашиг учраас их цогц байдлаар нь ярьдаг олон зүйлтэй холбож ярьдаг ийм зүйл ээ. Идэвхтэн дарга би танаас асуулт асуугаагүй шүү би таны ер нь үйл хөдлийг харахад асуулт асуугаад байх шаардлагагүй юм гэж хараад байгаа шүү дээ. Тийм учраас би энэ зүйлийг хэлье. 

Одоо та нар эвсэл дээр дарамт шахалт учруулдаг шигээ ингэж бид нарыг дарамталж байж явах гэж байгаа бол эндүүрэл гэж хэлмээр байна. Та нар өнгөрсөн 4 жил Монголын ард түмнийг дарамталлаа, дараллаа тэрүүгээрээ тэр энерцээ орхивол цаг үеэ олсон хэрэг болно шүү гэдгийг зориуд хэлмээр байна. Тийм учраас өнөөдөр зөвшилцөл харин илүү их ойлголцох байдал руугаа явж байна гэж ойлгож байна. Өнөөдөр зөвшилцөл албан тушаалын наймаалцал биш зарчмын асуудлуудаа ярина. Гэтэл та нар зарчмын асуудлуудыг хэлэлцэхгүй албан тушаалын наймаалцалаа явуулна гэж байгаа бол бид завсарлага авалгүй яадаг юм харин ч Энхсайхан дарга маань З дахь өдөр хүртэл гэж нэлээн бага хугацаа хэлж байна би бол энэ долоо хоногт завсарлага авах ёстой яагаад гэвэл та нар зарчмыг нь нураагаад хаячихлаа, зөвшилцлийн зарчмыг нураачихлаа. Албан тушаалын наймаа руу биднийг явуулах гэж байна. Бид та нартай албан тушаалтай наймаалцал хийдэг улсууд нь биш ээ энийг ойлгож үзээч. Төр сонгогчдынхоо, улс орныхоо эрх ашиг, язгуур сонирхлыг барьж зөвшилцлөө хийе гэж бодож байна. Баярлалаа.

Д.Дэмбэрэл: -Улаан гишүүний саналын сонсоё.

Ч.Улаан: -Баярлалаа. Эрхэм гишүүдийн энэ өглөөний амгаланг айлтгая. 7 дугаар сарын 22-ны билэгт сайн өдөр зөвшилцөл эхэлсэн. Энэ зөвшилцлийн анхны уулзалтан дээр бид нар зарчмын асуудлыг ярьж ойлголцсон юм. Энэ бол зөвшилцлийн явцад яригдаж байгаа төслийг нийтэд ил гаргахгүй, харин ойлголцсон, тохиролцсон эцсийн үр дүнгээ нийтэд ил тод мэдээлж байя гэж. Анхны зөвшилцлийн баримт бичиг солилцсон тэр үеэс эхлээд сонин хэвлэл дээр нийтдээ гараад эхэлсэн зөвшилцөл 1, зөвшилцөл 2, зөвшилцөл З. Тэгээд нөгөө талаа түргэн хариу өг гэж шаардаж эхэлсэн. Энэ бол ёстой төслийн хэмжээнд нэг тал нь нөгөө талдаа өгсөн саналаа харилцан илэрхийлэх ёстой төсөл байсан энийг тэгмээргүй байсан юм. Хэн нь эхэлж энэ процессыг эхлүүлсэн бэ гэдэг нь ойлгомжтой л доо энийг бид нар ярихгүй байгаа шүү дээ. Харин хоёр талаас ярилцаад ойлголцоод протоколдсон зүйлийг хэвлэл дээр тавьсан байна энэ бол тодорхой шатны долоо хоног зөвшилцсөний үр дүнд бий болж байгаа үр дүн байсан. Долоо хоногийн зөвшилцлийн үр дүнгээр 1 дэх өдөр баяр ёслолын байдалтайгаар баримт бичигтээ гарын үсэг зуръя гэдэг асуудлаа хүртэл ярьж байсан тийм учраас одоо энэ асуудлыг эргээд мушгиад ийш нь тийш нь тайлбарлах гээд оролдоод байх шаардлага биш юм энэ ажил хэрэгч хандлага биш байна гэж бодож байна.

Нөгөө талаар зөвшилцөл анх эхлэхдээ бидэнд эргэлзээ байсан шүү дээ. Хэн нь ажил хэрэгчээр зөвшилцөж асуудлыг шийдэхийн төлөө байгаа бол ийм эргэлзээ байсан. Тийм учраас МАХН ийм зөвшилцөлд анхнаасаа маш хариуцлагатай хандсан. Намынхаа бага хурлыг хуралдуулаад, намынхаа шийдвэрийг гаргаад ингээд намын дарга, намын удирдах зөвлөл, Их Хуралд сонгогдсон гишүүддээ зөвшилцөл хийх эрхийг өгөөд тодорхой асуудлаар чиглэл өгсөн. Ингээд намаа төлөөлж зөвшилцөлд орох бэлтгэлээ хангаж байгаад МАХН зөвшилцөлд орсон. Харин өнөөдрийн долоо хоногийн үйл явцаас харахад эвсэл маань зөвшилцөлд өөрөө хэр зэрэг бэлтгэлтэй орж байна вэ гэдэг нь эргэлзээтэй хэвээрээ үлдэж байна.

Бид анхнаасаа хэлж байсан ерөөсөө зөвшилцлийг аль болохоор ил тод, өргөн хүрээнд хийе. Ингэхийн тулд ажлын хэсэг томилж ажиллуулъя манайх ажлынхаа хэсгийг томиллоо гэдэг санал тавьсан. Гэтэл гурван намын дарга орж ирсэн бид эвслээ төлөөлж чадна, ингээд зөвшилцөнө гэж. Бид зөвлөж байсан намын дарга нар зөвшилцөхөд сүүлд нь буруу зөв ойлгох вий, намын дарга нарын хуйвалдаан боллоо гэж хүмүүс мушгих бий та нар маань энэ эрхээ авсан юм уу, энэ намынхаа удирдах байгууллагууд дээр ярьсан уу гэсэн үгүй ээ бид нар бүрэн төлөөлөх чадвартай гээд зөвшилцөл эхэлсэн бид итгээд зөвшилцсөн. Эхлээд З намын дарга гурвуулаа орж ирдэг байсан дараа нь хоёр болсон. Сүүлдээ нэг болсон ганцаараа орж ирдэг, ганцаараа бичиг бичдэг болсон, бид нар энэ яах вэ дотроо яриад орж ирж байгаа зүйл гээд зөвшилцлийг алхам алхмаар явуулж байсан. Ингээд долоо хоногийн зөвшилцлийн үр дүнд бид нар тодорхой асуудлуудаар байр суурь нэгдэж нэгдсэн ойлголцолд хүрсэн. Гэтэл одоо ингээд Ардчилсан намын гүйцэтгэх зөвлөл гэж хуралдаад бас нэг ойлгомжгүй байдал бий болгочихлоо шүү дээ. Тэгэхээр эндээс сонин, хэвлэл дээрээс бичиж байгаа байдлыг ч харсан намын дарга нартаа эргээд эргэлзэж эхэлж байгаа юм байна. Намынхаа даргад итгэхгүй байна ч гэх шиг, хойноос нь хардаж сэрдэж байна ч гэх шиг ийм яриа сонин, хэвлэлээр гараад ирлээ ийм байдлыг гаргахгүйн тулд бид нар зөвшилцөл эхлэхийн өмнө тал талаасаа энийг ярьж байсан юм. Тэгээд зөвшилцөлд туйлын хариуцлагатай хандъя гэдэг байр сууриа илэрхийлж байсан. Харамсалтай нь бид нар 7 хоног зөвшилцөөд өнөөдөр туйлын ойлгомжгүй байдал бий болчихлоо.

Өнөөдөр Ардчилсан намын гүйцэтгэх зөвлөлийн гаргасан шийдвэр манай эвсэлд ямар статустай шийдвэр юм бэ энийг бид өнөөдөр ойлгохгүй байна. Эвсэл үг дуугүй дагаж мөрдөх шийдвэр мөн юм уу, үгүй юм уу. Эвсэлд орсон намууд нь хоорондоо энийгээ дахин ярьж байгаад нэгдсэн зөвшилцлөө бидэнд хэлэх юм уу, бидний байр суурь маш тодорхой байгаа бид зөвшилцлөө цааш нь үргэлжлүүлье. Хэрэв эвсэл маань хэвээрээ байгаа бол эвслээ, зөвшилцлөө үргэлжлүүлээд явъя хэрэв энэ зөвшилцлийн үйл явцыг Ардчилсан намын гүйцэтгэх зөвлөлийн шийдвэр зогсоож байгаа бол ийм ойлгомжгүй мухардмал байдалд бий болгож байгаа бол энэнээс үүссэн нөхцөл байдлаа ярья. Тэгэхээр хэн нь өнөөдөр зөвшилцлийн төлөө байна, хэн нь зөвшилцлийг дэмжихгүй байна, хэзээ ч хүлээж авахгүй харилцан зөвшилцөж байгаа нөхдийнхөө байр суурийг хүндэтгэхгүй, дотоод хэрэгт нь оролцсон ийм байр суурь гаргаж тавьчихаад цаашдаа яаж зөвшилцөх юм бэ. Тэгэхээр хэн нь өнөөдөр зөвшилцлийн төлөө байнаа. Хэн зөвшилцлийн эсрэг байнаа. Монголын ард түмэн, Монголын нийгэм, гадаад ертөнц энийг маш тодорхой ойлгож байна гэж бодож байна. Бид зөвшилцлийн төлөө байна. Та нар хуулийн хүрээнд авсан завсарлагынхаа хүрээнд энэ асуудлаа яриад байр сууриа тодорхой болгоод зөвшилцлөө үргэлжлүүлье. Төр, засгаа түргэн байгуулъя. Төр засаг байгуулна гэдэг асуудал чинь албан тушаалын наймаа юм уу. Энэ чинь Үндсэн хуулинд бичсэн байгаа шүү дээ. Улсын Их Хурлын анхдугаар чуулганаар гишүүд тангарагаа өргөөд тэгээд УИХ-ын даргаа томилдог, Их Хурлаа эмхлэн байгуулдаг ийм хуультай шүү дээ энэ хуулийн дагуу бид явж байна шүү дээ. 

Өнөөдөр МАХН УИХ-д хамгийн олон суудал авсан намын хувьд Үндсэн хуулиараа олгогдсон эрхийнхээ хүрээнд саналаа гаргалаа. Намынхаа даргыг нэр дэвшүүллээ яагаад болдоггүй юм. Монголын ард түмний ихэнх хувь нь өнөөдөр МАХН-д саналаа өгсөн шүү дээ. Энэ намыг удирдаж байгаа Энхбаяр даргын энэ удирдлагын, энэ дөрвөн жилийн үйл ажиллагааг ингэж Монголын ард түмний 500 гаруй мянган хүн саналаа өгсөн шүү дээ яагаад бид энэ хүнийг нэр дэвшүүлж болдоггүй юм энэ бол манай намын дотоод асуудлаа гэж бодож байна. Бид зөвшилцлийн баримт бичигт маш тодорхой бичсэн шүү дээ. Намууд бие биенийхээ дотоод хэрэгт оролцохгүй, харин дотроо ярилцаад олонхиороо дэмжээд гараад ирсэн хүмүүсийг санал нэгдэж дэмжиж төр засгаа байгуулъя гэсэн ийм байр сууриа маш тодорхой илэрхийлсэн. Тийм учраас хуулийн хүрээнд завсарлага аваад та бүхэн маань дотроо хэл амаа олоод зөвшилцөлөө үргэлжлүүлье. Төр засгийг байгуулах ажлаа түргэлье. Та нар учиргүй яараад байсан чинь яасан бэ. Өнөө маргаашгүй төр, засгаа байгуулъя, ажлаа хийе гээд яараад байсан яг ажил хийх болохоор ааг зөөг хийгээд хойш суугаад байх бол ажил хэрэгч биш байна түргэхэн энэ ажлаа хийе үдээс хойшхи хуралдааны өмнө энэ асуудлуудаа зөвшилцөөд нэг тийш нь болгоё гэсэн саналтай байна.

Д.Дэмбэрэл: -Батбаяр гишүүний саналыг сонсоё.

Батж.Батбаяр: -Баярлалаа үг хэлэх боломж олгосон явдалд хурал даргалагчид талархсанаа илэрхийлье. Тэгэхээр манай хүмүүс их өөр өөр юм яриад байна ялангуяа манай гишүүд, МАХН-аас сонгогдсон УИХ-д сонгогдсон гишүүд. Зөвшилцөл гэдэг бол ер нь ямар нэгэн зөвлөгөө өгөх юм уу, эсвэл шаардана, шаардлага тавина гэсэн үг биш л дээ би тэгж ойлгож байгаа. Нэгдүгээрт.

Хоёрдугаарт, зөвшилцсөн зүйл, протокол гэдэг бол бас албан ёсны бичиг баримт биш гэж ойлгож байгаа. Хэдийгээр гарын үсэг зурсан ч байлаа гэсэн. Тэр бол гэрээ биш, та нар ярьж байна шүү дээ бүгдээрээ сая хэлж байна л даа би ингэж ойлголоо. Ерөөсөө юу гэж ярьж байсан бэ гэхээр зэрэг энийг бид нам дээрээ хэлэлцэнэ, өшөө цаашаагаа эвсэлдээ хэлэлцэнэ гэж тохироод гарсан гэсэн мөртлөө өчигдөр телевизээр үзсэн бараг З, 4 удаа гарч байна лээ. Өө ингээд тохирчихлоо гээд баахан хүний гарын үсэг гаргаад Идэвхтэн дарга та ч өөрөө ярьж байсан. Тийм нэвтрүүлэг харахад мэдээж эмзэг санагдаж байна. 11 цагт бид нар уулзаж ярилцаад тэгээд яах вэ гэхээр бид энийг нам дээрээ авчирч хэлэлцэнэ дараа нь эвсэл дээрээ авчирч хэлэлцэнэ гэсэн юмыг телевизээр гаргаад ингээд ингээд тохирчихлоо гарын үсэг зурчихлаа гээд хэвлэл, мэдээллийн хэрэгслээр сайхан сайхан юм яриад байдаг тэгсэн мөртлөө энд ирээд шал өөр юм ярьдаг. Энэ байдлаасаа салъя. Зөвшилцөж байгаа юм бол битгий хүнд зөвлөгөө өг л дөө ядаж эвслийн дотоод хэрэгт битгий хөндлөнгөөс оролцоосой гэж би хэлмээр байна. Танай нөгөө хоёр нам чинь яасан бэ Эрдэнэбатаа чи юу гэж бодож байгаа юм, бид нар хоорондоо ярилцаад дараа нь та нартай ярилцъя гэж ингэж бид нар тохироод байгаа шүү дээ миний бодлоор бол. Одоо болохоор Оюун чи юу гэж бодож байгаа юм, Эрдэнэбат юу гэж бодож байгаа юм, Энхсайханы хэлсэн чинь зөв юм уу, буруу юм уу бид чинь хоорондоо ярилцаад жинхэнэ тогтоолоо гаргаад, намаараа яриад ингээд эцсийн тохироонд хүрсний дараа болсон юмыг сонин хэвлэл, радио, телевизээр ярилцъя гэж тохирсон гэж Улаан гишүүн ч ярилаа, Идэвхтэн дарга та өөрөө ч хэллээ, Нямдорж гишүүн ч хэллээ шүү дээ. 

Эцэст нь юу хэлэх гээд байна вэ гэхээр зэрэг ерөөсөө бид нарын дотоод хэрэгт та нар битгий хөндлөнгөөс оролц л доо танай намын жишээлбэл, Ерөнхий нарийн бичгийн дарга чинь юу гэж байгаа юм, Нямдорж гишүүн чинь юу гэж байгаа юм гээд асуугаад байхаар чинь учир утгаа алдана биз дээ бид хоорондоо ярилцаад дараа нь та нарт хэлж байя тэгэх юм бол жинхэнэ тохиролцоо болох байхаа гэж, зөвшилцөөн болох байхаа гэж хэлмээр байна. 

Р.Амаржаргал: -Дэмбэрэл даргаа горимын санал байна.

Д.Дэмбэрэл: -Баяртсайхан гишүүний саналыг сонсоё. 

Н.Баяртсайхан: -Тэгэхээр 2004 онд явагдсан Улсын Их Хурлын сонгуулийн үр дүнгээс харахад улс төрийн хүчнүүд хоорондоо зөвшилцөж учир начраа олж үйл ажиллагаагаа явуулахаас өөр аргагүй ийм нөхцөл байдал үүсээд байгаа. Энэ зөвшилцлийн процессыг МАХН анх эхэлсэн гэж ойлгож байгаа. Улсын Их Хурлын даргад МАХН-ын дарга Энхбаярын нэрийг дэвшүүлсэн бичгийг анх “Эх орон-Ардчилал” эвсэлд явуулсан. Энэ бичгийг хүлээж аваад бидэнд ямар хариу бичиг ирсэн бэ гэхээр зэрэг МАХН-аас нэр дэвшиж байгаа хүнийг УИХ-ын даргаар нэр дэвшсэнийг дэмжиж болно харин энэ тохиолдолд Ерөнхий сайдад “Эх орон-Ардчилал” эвслээс нэр дэвшинэ хоёр бүлэг бол нэр дэвшсэн хүмүүсээ дэмжинэ шүү гэж. Тэгэхээр энэ ирсэн бичгийг МАХН-аас сонгогдсон УИХ-ын гишүүд зөвшөөрч байгаагаа илэрхийлсэн байгаа.

Энэ байдлаар өнгөрсөн тав дахь өдөр хүртэл зөвшилцлийн процесс ерөнхийдөө амжилттай явагдаж байгаа юм болов уу хоёр талдаа ярилцаж ойлголцож байгаа юм байна тэр протокол бичиг гарсан байна гэж ойлгож ирсэн. Гэтэл Ардчилсан намын гүйцэтгэх зөвлөлийн хурал болсон бололтой юм. Энэ хурлаас зөвлөмж бичиг гаргажээ. Энэ зөвлөмж бичиг гарсны дараагаар зарим намын дарга нарын байр суурь өөрчлөгдөж эхэлж байгаа нь өнөөдрийн хурлаас тодорхой болж байна. Монголын ард түмэн УИХ-ын гишүүнээр сонгогдсон тангараг өргөсөн 74 гишүүн байгаа бидэнд ирэх 4 жилийн Монгол орны хувь заяаны төлөө хариуцлага үүрүүлсэн шүү. Тийм учраас бид энэ хариуцлагаа хүлээж, хариуцлагаа үүрч өөрсдийнхөө зөвшилцлийг явуулж төр улсыг удирдаж зохицуулж байх ёстой гэж үзэж байна. Гүйцэтгэх зөвлөлд УИХ-ын гишүүн хичнээн хүн байдгийг би хэлж мэдэхгүй юм. Гадны ямар нэгэн байгууллагын зөвлөмжийг авчихаад урьд нь ярьж байсан хэлцэл зөвлөмжөөсөө эргэж буцаад байх юм бол бидний ажил амьдралыг цаашид зохицуулж зохион байгуулахад ихээхэн хэцүү болох байхаа гэж бодож байна.

Тийм учраас зөвшилцлийнхөө процессыг хурдан яаралтай үргэлжлүүлж энэ төр улсаа төвхнүүлэх, зохион байгуулах ажлыг яаралтай явуулах шаардлагатай байна. Бат-Үүл гишүүн ярьж байна танай зарим гишүүд эхлээд мөрийн хөтөлбөрөө гаргая гэж ярьсан гэж энэ зарим хэвлэл, мэдээлэл дээр гэж намайг хэлж байгаа юм болов уу. Би нэг ярилцлага өгсөн ярилцлаган дээрээ би юу гэсэн бэ гэхээр зөвшилцлийн нэг элемент болгож, зөвшилцлийн нэг процесс болгож хамтарсан мөрийн хөтөлбөрийг боловсруулах ажилдаа оръё гэж энэ ажлыг бид эсэргүүцэхгүй байгаа, эсэргүүцэхгүй байгаа тухайгаа бичгээр Идэвхтэн дарга өнөөдөр Энхсайхан даргад өгсөн байна аль аль талдаа ажлын хэсэг гаргаад судалж үзье энэ ажлаа эхлүүлэхэд бид зарчмын хувьд зөвшөөрч байна гэдгээ илэрхийлсэн байгаа юм.

Аль ч орны парламентын гишүүд өөрсдөө бүх хариуцлагыг үүрч хүлээж асуудлыг шийднэ шүү ингэхгүй бол гадны хаана ч байгаа нь мэдэгдэхгүй би “Ардчилсан холбоо” эвслийн дотоод зохион байгуулалт, амьдралыг нь мэдэхгүй юм ямар нэгэн байгууллага, олон нийтийн байгууллагын шахалтанд ороод урьд нь ярьж тохирч байсан зүйлээсээ эргэж буцаад байх юм бол бид Монгол Улсын Их Хурлын байгууллага, Засгийн газраа байгуулах ажил дээр маш их цаг алдах янзтай байна. Цаана бидний хийх ажил маш их байгаа, мичин жилийн өвөл гэдэг бол амаргүй өвөл болно гэдэг нь ойлгогдож эхэлж байх шиг байна.

Боловсон хүчний асуудал дээр нам, намынхаа дотоод хэрэгт бид оролцоод эхлэх юм бол үнэхээр маш хэцүү нөхцөл байдал үүснэ. Энхбаяр даргыг УИХ-ын даргад нэр дэвшүүлэх ёс суртахууны эрхгүй гэж тэр зөвлөмжин дээр гарсан байна лээ. Бид ингэж нам, намынхаа дотоод боловсон хүчний асуудалд оролцоод эхлэх юм бол ёстой мухардалд орно шүү. Аливаа төрд алба хашиж байгаа хүний үйл ажиллагаа нийт Монголын ард түмэн бүх хүмүүст таалагдах тийм бололцоо байдаггүй. Энэ бол тэр хүний хувийн үйл ажиллагаанаас биш төр гэдэг юмны мөн чанараас гардаг байхгүй юу. Төрийн үйл ажиллагаа нийт Монголчуудад таалагдана гэж байдаггүй юм. Нийт үндэстэнд тохирно гэж байхгүй. Тэр бүгдийг харчихаад чиний үйл ажиллагаа өнгөрсөн дөрвөн жилд ийм албан тушаал дээр явуулсан үйл ажиллагаа надад таалагдсангүй гээд яриад эхлэх юм бол бид мухардалд орно. Ийм зүйлийг ярих юм бол бид олон хүн дээр ярьж болно шүү. Улсын Их Хурлын даргаар Гончигдорж дарга ажиллаж байсан. Ийм зүйл чинь таалагдаагүй. Энхсайхан дарга Ерөнхий сайдаар ажиллаж байхдаа ингэсэн гээд яриад эхлэх юм бол маш олон зүйл яригдах ийм бололцоотой болно. Тийм учраас сая молекул уучлаарай Батбаяр гишүүн ярьж байна. Нам, намынхаа боловсон хүчний асуудалд орохыг болъё гэж энэ бол гол зарчим шүү. Намынхаа дотоод хэрэг, боловсон хүчний асуудалд орохыг зогсооё. Ингэж байж бидний ажил цаашдаа явах болно гэдгийг би хэлэх гэсэн юм. Баярлалаа.

Д.Дэмбэрэл: -Гүндалай гишүүний саналыг сонсоё.

Л.Гүндалай: -Баярлалаа юуны өмнө гишүүдийн энэ өглөөний амгаланг айлтгая. Би анхдугаар чуулганаас эхлээд үг хэлье гэсэн бодолтой байсан л даа надад хэлэх зүйл их байсан хэд хэд гараа өргөсөн боловч та манай жигүүр лүү харж бидний жигүүрээс гар өргөсөн хүнийг үг хэлүүлэхгүй өнгөрөөд байсан л даа олон хүмүүс мэдэж байгаа байх. Ямар ч байсан хэлээгүй байсан үгнээсээ өнөөдрийн нөхцөл байдалтай холбогдуулж зарим нэг санал бодлоо хэлье гэж бодож байна.

Энэ зөвшилцөл маань тодорхой хэмжээнд гацаанд байгааг бүгдээрээ харж байх шиг байна. Яагаад гацаад байна вэ гэдгийг бүр анхнаас нь эхлэх хэрэгтэй, анхнаас нь ярьж эхлэх нь зөв байх. 2004 оны 6 дугаар сарын 27-нд сонгууль явагдаад өнгөрөөд сонгуулийн дараа үр дүн нь сонгуулийн үр дүн юу болсон бэ гэхээр зэрэг эвсэл З6 суудал дээр ялалт байгуулсан, З бие даагч ялсан, МАХН мөн З6 суудалтай нэг БНН-ын хүн ялалт байгуулж гарч ирлээ гээд ингээд сонгууль маань явагдаад дууссан. Энэ сонгуулийн үр дүнгээр өнөөдөр МАХН, эвсэл хоёр З6, З6 Их Хуралд сонгогдсон гишүүдтэй тэнцүү байж байгаа юм. МАХН олонхи болж чадсангүй, бид энэ сонгуульд ялагдлаа гэдгээ Энхбаяр дарга 28-нд Монгол телевизээр хэлж баталж байсныг бид бүгдээрээ мэдэж байгаа. Үүний дараа МАХН ямар арга олсон бэ гэхээр өөрсдөө сонгуулийг нь ямар нэг хэлбэрээр гацаанд оруулъя ингээд будлиантуулъя бидэнд эрх мэдэл нь байна үнэхээр Сонгуулийн ерөнхий хороо, сонгуулийн тойргийн хороод, салбар хороодод байгаа тэр үнэмлэхүй давуу албан тушаалтнуудынхаа хүчээр энэ сонгуулийг анхнаас нь ард түмний сонголт, энэ шинэ сонголтыг будлиантуулсан. Энэ будлианаас эхлээд энэ зөвшилцөл гэдэг зүйл чинь гараад өнөөдрийг болтол төр, засгийн үйл ажиллагаа, ард түмний сонголт энэ болгон гацаанд орчихоод байгаа юм. Үнэхээр 24, 59 дүгээр тойрог дээр та бүхэн маргаан гаргаж ийм зүйл болгоогүй байсан бол өнөөдрийн ийм байдалтай байхгүй байсан. Үнэхээр 24, 59 дээр “Эх орон-Ардчилал” эвслийн хүмүүс ялсан учраас та бүхэн энэ дээр маргаан үүсгэж ард түмний сонголтыг хүлээн зөвшөөрөхгүй байгаа учраас Ардчилсан сонголтыг хүлээн зөвшөөрөхгүй байгаа учраас өнөөдрийн энэ төр засаг анхнаасаа хазгай гишгэчихээд байна. Хэрвээ энийг хүлээн зөвшөөрсөн бол байдал өөрөөр эргээд явах байсан. Мэдээж З6, З6 гишүүнтэй хоёр нам, эвсэл хоорондоо тэнцүү эрхээр ярих байсан. Тийм ч учраас үнэхээр хамтарсан байдлаар ярих боломж байсан. Гэтэл манай эрхийг манай тэр боломжийг хүчээр, хуйвалдаанаар, булхайгаар, дээрмийн аргаар та бүхэн булааж авахыг эрмэлзэж байна. Тэр санаагаа хэрэгжүүлээд үнэхээр өөрсдөө олонхи болоогүй мөртлөө УИХ-д МАХН-аас нэр дэвшүүлсэн Энхбаярыг даргаар тавихыг оруулж ирсэн энэ бол би үнэхээр хууль бус байж болохгүй зүйл гэж бодож байна. Эхлээд та бүхэн ард түмнийхээ шинэ сонголт, ардчилсан сонголтыг хүлээн зөвшөөрөх хэрэгтэй. Дахин сонгууль явуулна гэдэг ийм зүйл Монголын түүхэнд байгаагүй. Ардчилал хөгжсөн оронд ийм зүйл байхгүй, дахин сонгуулийг явуулдаггүй. Сонгуульд санал өгсөн хүмүүсийн саналыг хуудсыг дахин тоолдог ийм зарчим байдаг. Гэтэл та нар дахин сонгууль явуулна гээд маргаан гаргаад өнөөдөр ийм байдалд хүргэчихээд байгаа санал өгсөн хүмүүс чинь Монголчууд шүү, Монголчууд өөрсдөө чөлөөтэй, ямар нэгэн хүний дарамт шахалтгүйгээр ардчилсан тийм сонгууль өгсөн шүү, хэн нэгэн буутай цэрэг тэр хүмүүсээр сонголт хийлгээгүй энэ хүмүүсийн сонголтыг хүлээн зөвшөөрөх ёстой. 

Та бүхний нэг яриад байгаа зүйл бол зөвшилцлийг бид нар эхэлсэн, эхэлсэн гээд энэ чинь маш их сэжиг төрүүлж байгаа юм. Зөвшилцлийг яг үнэнээр нь ярих юм бол Үндэсний эв нэгдлийн нам гэдэг энэ томьёоллыг, Үндэсний эв нэгдлийн Засгийн газар гэдэг энэ томьёоллыг энэ саналыг “Эх орон-Ардчилал” эвслээс оруулж ирсэн. Хэдийгээр “Эх орон-Ардчилал” эвсэл энэ сонгуульд З6 хүн сонгогдож ялалт байгуулж дээр нь З бие даагчтайгаа З9 болж олонхи болох тийм боломжтой, тийм ялалт байгуулсан ч гэсэн бид давуу эрхтэй, давуу боломжтой ч гэсэн үндэсний эв нэгдлийн Засгийн газрыг байгуулъя гэдэг саналыг оруулж ирсэн энэ бол харин зөвшилцье гэж байгаа, үнэхээр зөвшилцье яриад энэ асуудлаа шийдэж ард түмнийхээ сонголт, ард түмнийхээ төр засгийг байгуулъя гэсэн “Эх орон-Ардчилал” эвслийн чиг эрмэлзлэл ийм нөхцөл байдал дээр хэрвээ та нар байсан бол та нар зөвшилцье гэж ярихгүй байсан даа бид ялсан мөртлөө Засгийн газраа дангаараа байгуулж чадах байсан мөртлөө бид зөвшилцье гэж өөрсдөө яриад яваад байгаа. Зөвшилцлийг та бүхэн өөрсдөө яагаад гацаанд оруулж байна вэ гэхээр нэгдүгээрт, энэ хоёр тойргийна суудлыг будлиантуулж анхнаас нь хазгай эхлүүлсэн, хоёрдугаарт, та бүхэн ёстой хойноос ирээд хот минийх, хотонд ороод хонь минийх гэдгээр бүр сүүлдээ телевиз, радиогоор юу гэж ярьж байна вэ гэхээр бид зөвшилцлийн төлөө байгаа, бид зөвшилцлийг эхлүүлсэн гээд маань шиг уншиж эхэлсэн. Энэ чинь сүүлдээ өвчин, хууч болоод дуусаж байна үнэхээр. Наадахаас чинь ард түмэн ойлгож байна, хэн юу гэж яриад байгаа гэдгээс хүн ойлгодог болсон юм. Хулгайч хамгийн түрүүн хулгайчийг бариарай гэж хашгирдаг гэдэг ардын сайхан зүйр цэцэн үг байдаг та нар Монголын радио, телевизээр олон дахин үглэж ярьж байгаа энэ зүйл дээрээ сонгууль өнгөрсөн ч гэсэн анхаарах цаг чинь болсон байна.

Зөвшилцлийг бид явуулна, цаашдаа бид зөвшилцөнө гэсэн бодолтой байгаа тэр тал дээр бид ажиллаж байгаа, гэхдээ та бүхэн жудагтай, шударга байгаач ээ хүний юмыг хулгайлчихаад, хүний ялалтыг хулгайлчихаад тэгээд тэнцүү байдлаас ярья гэхээр дээр нь нэмээд битгий ингэж давраач ээ битгий үзэл суртлаараа номлоод байгаач ээ, Нямдоржийн хэлсэн үгийг хүртэл та нар санаарай. УИХ-д орж ирчихээд энэ З6 манай сонгогдсон гишүүдийн өмнө хоёр тойргоо тохиролцъё, наймаалцъя гэж ярилаа гэж ингээд ярьж байж болохгүй шүү дээ тийм зүйл байхгүй юмыг яривал бодитой, баримттай ярих хэрэгтэй. Түүнээс биш хэн нэгнийгээ гүтгэх олон түмэнд ийм буруу мэдээлэл хүргэх, тэрийгээ Монгол телевиз байгаа давуу байдлаа ашиглаж олон дахин цацаж эвсэл хоёр тойрог дээрээ, 24, 59 дүгээр тойрог дээр наймаалцъя гэсэн юм ярьж бидний дунд ийм хариуцлагагүй, хэрүүл ийм балиар болгосон ийм зүйлийг битгий ярьж байгаач ээ иймэрхүү зүйлийг оруулж ирмээргүй байна, энд үзэл суртал хиймээргүй байна, энд олон түмэнд таалагдах тийм үг хэлмээргүй байна бодит байдлаа хэлэх хэрэгтэй. Та нар анхнаас нь энийг хазгай эхлүүлсэн, та нар арай хэтэрхий даварч байна, та нар тахимаа өгөхгүй байна, та нар өнөөдөр арай ч дээ Монгол хүний жудаг ёс энэ төрийг хүндэтгэх хэрэгтэй. Хоёр тойргийн асуудал үнэхээр бидний ялалт байсныг битгий хулгайлж дээрэмдээч ээ, наадахыг чинь бүх дэлхий харж байгаа, Ху намыг бид нар мэднэ, ард түмэн мэднэ, өнөөдөр ард түмэн та нарын эсрэг санал өгсөн шүү. 2000 онд 72 гишүүн та нарыг сонгочихоод байж байгаад өнөөдөр З6 хүртэл болж багасгаж байна та нарын эсрэг өгч байгаа шүү, Энхбаярын чинь эсрэг өгч байгаа шүү. Тэр дарангуйлж байгаа хүн, тэр суртал нэвтрүүлэг явуулж байгаа, тэр тархи угааж байгаа, тэр хуурч байгаа дөрвөн жил хуураад ирснийг чинь мартаагүй байгаа шүү. 

Д.Дэмбэрэл: -Лүндээжанцан гишүүний саналыг сонсоё.

Д.Лүндээжанцан: -Хэцүү юмаа бид зөвшилцлийн зарим үед нь байлаа. Ингээд бие биен рүүгээ хатуу үг чулуудаад овоо аятайхан яваад бие биендээ бид нэг завин дээр байгаа улсууд шүү дээ. Нэг завин дээр суугаад явж байгаа тэгээд овоо аятайхан сэлүүрдээд явах гэхээр далбиж унагах гээд байх юм энэ түрүүн Бат-Үүл ярьж байна лээ 40 хоног зөвшилцсөн ч яах вэ гэж. 40 хоногийн зөвшилцөөн улс орны амьдрал, биднийг 40 хоногийн зөвшилцөөн хүлээхгүй байгаа. Албан тушаал наймаалцах гээд байна гэж яриад байх юм. Их Хурлаа төвхнүүлье, төлөвшүүлье, Засгийн газраа байгуулаад яаралтай ажилдаа оръё гэж байгаа энэ зөвшилцөөн чинь албан тушаалын наймаа биш гэж ойлгоод байгаа шүү дээ бид амбицлаад байх юм алга. Мөрийн хөтөлбөр гаргая, эхлээд ажлаа ярья тэгээд мөрийн хөтөлбөрийг нэлээн удаан боловсруулна шүү дээ Засгийн газар нь байгуулагдаг тэгээд тал талаасаа ажлын хэсэг байгуулаад оръё мөрийн хөтөлбөр боловсруулъя, боловсруулахгүй хүн ерөөсөө байхгүй гэж бодож байгаа. Тэгэхээр цаг хожих гээд байгаа юм уу одоо ингээд улам л цаг алдаад нэг юм гаргаж ирээд ингээд цаашаа явж өгөхгүй юм. Мөрийн хөтөлбөрөө тал талдаа боловсруулъя тэгээд нэгдье энэ хоорондоо Их Хурлаа эзэнтэй болгоё, энэ чинь Байнгын хороод нь, Их Хурал нь дарга цэрэгтэй болоод юмаа хэлэлцээд эхлэг л дээ Ерөнхий сайдаа гаргаад ирье тэгээд Засгийн газраа байгуулъя, ажилдаа оръё, тал талаасаа зөвшилцъё юмаа хийе л гэж байгаа юм. Тэгэхээр зөвшилцлийн үйл ажиллагааны элементүүдийг хойно, өмнө нь оруулна гээд яриад байх юм. Тэгэхээр бид Гүндалайг хамгийн олон гэдэг дээр маргаад байна л даа түүн дээр маргаад байх юм байхгүй шүү дээ. Бид хоёр тойргийнхоо асуудлыг хууль, номоороо шийдэг бид зөвшилцөөн дээр ярьж байсан шүү дээ ард түмний сонголтыг намууд зөвшилцөхгүй гэж ойлголцсон, хууль номоороо яваад шийдэг, сонгуулийн байгууллага нь шийдэг, ард түмэн өөрсдөө шийдэг нэгэнт маргаан байгаа юмыг бид мухарлахгүй бол дараа нь баахан гомдолтой хоцорно шүү дээ аль аль талдаа. Тийм учраас энэ хууль номоороо юм болгоныг шийдэг.

Эхлээд Их Хурлаа яагаад бид Их Хурлаа даргатай, цэрэгтэй болгоод байнгын хороодоо байгуулаад, бүлгээ байгуулаад ажилд оруулж болдоггүй юм бэ мал хөлөөрөө, хүн хэлээрээ гэж бид ойлголцож болно шүү дээ. Овоо яаж байтал бие биен рүүгээ хатуу үг шийдэлцээд бие биендээ юм хийгээд байх юм. Хүн бие биендээ таалагдахгүй байж болно л доо, эсрэг сөрөг намууд байлаа, төр, засгийн эрхийг барьж байлаа хүн болгонд таалагдаж чадахгүй, хэн ч гэсэн бие биендээ таалагдахгүй байж болно, бидний одоогийн сонголт, ард түмний сонголт биднийг яаж ч бие биенийгээ тэвчиж чадахгүй, үзэн ядаж байлаа ч гэсэн тэвчээд Монголын ард түмний язгуур эрх ашгийн төлөө хамтраад нүүр нүүрээ хараад сууг, тэгээд хамтраад яв гэж бүр болохгүй бол мөрөөдлийн Засгийн газар байдаг гэж хүртэл ярьдаг бүр болохгүй бол энэ бүх лидерүүд нь Засгийн газартаа ороод хамтраад Монголын төлөө гээд яв л даа тэр яагаад болохгүй байх вэ. Бүр хамгийн наад зах нь. Тийм учраас хоорондоо ойлголцвол яасан юм бэ битгий хатуу үг бие биен рүүгээ шидээд бай л даа. Ингээд нэг хүн үг хэлэнгүүт зөндөө хариу хэлэх юм гараад ирж байгаа байхгүй юу. Хариу тэр хэмжээнд нь хатуу үг хэлмээр санагдаад байна. Гэвч хэлээ хазаад тэсэж байна. Яагаад гэхээр бидний ард энэ өвөл болох гээд биднийг ард түмний аж амьдрал хүлээхгүй байна. Бид хууль номоороо л явъя Ардчилсан журмаар засаг төрөө байгуулъя, Үндсэн хуулиа дээдэлье, Үндсэн хуулинд анхдугаар чуулганд эхлээд Их Хурлаа, Их Хурлынхаа даргыг сонгоно, дэд дарга нараа сонгоно, байнгын хороодоо байгуулна, намын бүлгээ байгуулна, Ерөнхий сайдаа томилж Засгийн газраа байгуулна гээд түрүүн Гүндалай яриад байна шүү дээ танайх олонхи болчихоод биднийг дарамталдаг, дарамтлаад байсан юм байхгүй шүү дээ Их Хурлын дарга дээр МАХН-аас сонгогдсон гишүүнээс дэвшүүлье, Ерөнхий сайдад “Эх орон-Ардчилал” эвслээс нэр дэвшүүлсэн хүнийг бид дэмжье гэж. Энэ чинь олонхиороо дарамталж байгаа бол хамгийн олон гэдгээр дарамталж байгаа бол хоёуланг нь авна гээд дайраад байх ёстой шүү дээ. Харин Гүндалайгийн үгэнд бид ялсан, бид бүгдийг авах ёстой гээд үл эвлэрлийн уур амьсгалыг төрүүлэхээр үг байнга Их Хурал дээр чулуудаж уур амьсгалыг эвдэж байна шүү дээ. Харин эвдэн бусниулагч бол нөхөр Гүндалай мөн. Өнөөдөр 4 жилд цөөнх болсон, цөөхүүлээ байсан юм хэлж байсан одоо харин юм үзсэн хүний шинжтэй харин рольон манлайлж эв нэгдэлтэйгээр ёстой Эв нэгдлийн Засгийн газар гэдэг нэр томьёо зохихгүй байж мэднэ, зөвшилцлийн Засгийн газар гэдэг юм уу хамтарсан Засгийн газар дээр мөрийнхөө хөтөлбөрийг хамтраад сайхан хэдэн талаасаа аль болохоор бололцоотой байдлаар Монголынхоо ард түмний эрх ашигт нийцсэн мөрийн хөтөлбөрийг гаргаад явцгаая, төр засгаа эмхлэн байгуулаад явъя, тэр нь хууль номоороо явъя болохгүй бол халж солих, өөрчлөх, огцруулах эрх нь УИХ-д байна ийм учраас цаашаа урагшаа урагшилж явъя гэмээр байна. Олон түмэн залхаж эхэллээ, Их Хурлаас залхлаа хоёр хэрэлдсэн хүн нэг нь зөв, хоёулангийнх нь нэр хүнд унадаг. Ийм учраас манай Их Хурлын нэр хүнд унана шүү. Манай намуудын нэр хүнд унана шүү. Ийм учраас улс төрийн нам парламентын намд итгэх итгэл ард түмний итгэл сулрах юм бол өөр хэн энэ төрийг авч явах юм бид л авч явна. Ийм учраас төрийнхөө машиныг гацаагүй ажиллуулж, төрийн машиныг бий болгодог улс төрийнхөө институцийн нэр хүндийг хамтарч хамгаалъя гэж хэлмээр байна.

Д.Дэмбэрэл: -Баярсайхан гишүүний саналыг сонсоё.

Ц.Баярсайхан: -Баярлалаа. Тэгэхээр хуралдаан даргалагч маань дэгээ баримаар байна. Хэлэлцүүлэг явуулахгүйгээр та Их Хурлын даргыг сонгох үүрэгтэй. Тийм учраас миний горимын санал бол Энхсайхан даргын гаргасан саналаар чуулганаа хойшлуулах уу, үгүй юу гэдгээ шийдмээр байна. Нэгдүгээрт.

Хоёрдугаарт, Монголын ард түмэн энэ парламентад орж ирсэн улс төрийн хоёр хүчинд зөвшилцөөд ажилла гэсэн үүрэг өгсөн тийм учраас зөвшилцлөө үргэлжлүүлье гэсэн саналтай байна.

Д.Дэмбэрэл: -Энэ зөв л дөө ингэж мэтгэлцээд баймааргүй байна. Горимын саналыг бодолцоно.

Эрхэм гишүүн Очирхүү.

Т.Очирхүү: -Эрхэм гишүүдэд энэ өдрийн мэндийг дэвшүүлж байна. Хоёр асуудлаар ярья гэж бодож байна. Нэгдүгээрт, Гүндалай гишүүний энэ ярьж байгаа зүйл бол сонгуулийн маргаашаас эхлээд ярьсан. Энэ нийгэмд болон Монгол Улсын хууль тогтоомжид нийцэхгүй учраас нэг нь ч аваагүй бид зөвшилцлийн анхныхаа өдрөөс эхлээд Гүндалай гишүүний ярьж байгаа зарчмыг аваагүй явж ирсэн гэж ингэж ойлгож байгаа. Өөрөөр хэлбэл ийм зүйл ярьж байгаа улсуудыг давж гарч ирж зөвшилцөл бий болсон. 24, 59 дүгээр тойрог дээр маргаантай асуудлууд гарсан учраас Сонгуулийн хуулинд заасан, Үндсэн хуулинд заасныхаа дагуу шүүх дээр, сонгуулийн ерөнхий хороон дээр, тойргийн хороон дээр асуудал шийдээд явахаар ингээд Монгол Улсын хууль тогтоомжид заасан. Маргаантай, маргаан гарах сонгуулийн хууль тогтоомжийг зөрчих, бүдүүлгээр түүнийг гажуудуулах ийм үйлдлүүд гарч мэдэх учраас сонгуулийн тухай хуулинд бүх зүйлүүдийн процедур шат дараалан заасан байгаа юм. Тийм учраас намуудаас ажиглагчид байдаг, олон улсын ажиглагчид байдаг энэ хоёр тойрог дээр гарсан зүйл нь хууль тогтоомжийн дагуу шийдэгдэх ёстой болохоос биш түүнийг одоо 6 дугаар сарын 27-ны үр дүнгээр тэнд луйвар гарсан, булхай гарсан зүйлүүдийг нэг талдаа бариад байх юм бол зөвшилцөл явахгүй гэж ингэж бодож байна.

Өнөөдөр болтол эвслийн МАХН-тай хийсэн зөвшилцөл Монгол Улсын Үндсэн хуулийн хүрээнд явагдаж байсан гэж хэлмээр байна. Үндсэн хууль батлалцаж байсан улсуудаас зөвшилцөх яриан дээр асууж байсан. 74 гишүүн хангалттай тоо. Монгол Улсын Үндсэн хуулийг батлахдаа 76 гишүүнээс 57 гишүүн сонгогдсон бол бусад тойрог дээр маргаантай байлаа ч гэсэн Их Хурлаа эхлээрэй гээд Үндсэн хуулинд хуульчилсан. Тэр 57 доторх бүтэц чинь ямар байна тэрүүгээрээ Их Хурал, Засгийн газраа бүрдүүлээрэй гээд хийчихсэн байгаа юм. Түүний дагуу 74-өө бариад ингээд өнөөдөр зөвшилцөлд орсон энэ нь маш зүйтэй юм. 74-ыг хуваахад З6 нь МАХН, З4 нь эвсэл, З нь бие даан нэр дэвшигч, БНН-ын 1 ингээд 74. Ингээд хуулийн дагуу хамгийн олон саналаа хийгээд зөвшилцөөд явсан нь их зөв болсон. Үүнийг хүлээн зөвшөөрсөн учраас эвсэл өнөөдөр болтол зөвшилцөлд орсон гэж бодож байгаа энэ нь хуулийн дагуу зөв болсон гэж байна. Энэ талаар эргэж яриад байх юм бол ерөөсөө эцэс төгсгөлгүй яриа болох учраас хаана хаанаа үүнийг ойлголцъё энэ талаар шинэ гишүүдэд юм уу нийгэмд буруу мэдээлэл өгөөд байгаа улсууд байгаа учраас арай дэлгэрэнгүй тайлбарлалаа уучлаарай энийг маш их олон дахин ярьж байна энэ цэг тавих ёстой ийм асуудал шүү гэж хэлмээр байна. Юм ойлгодоггүй хүнд дахин дахин юм ярих бас их хэцүү байна энийг зогсоомоор байна.

Хоёрдугаарт, мөрийн хөтөлбөрийн асуудлаар ганц зүйл хэлье. Их Хурлын дарга, Ерөнхий сайдыг томилох, сонгох асуудал бол наймаа бишээ нөхөд өө. Ийм байр суурьтай иргэн ч байхгүй байх гэж бодож байна, түүн дотроо төрийн түшээ ч байх ёс байхгүй. Монгол Улсын Ерөнхий сайд томилогдоод Засгийн газартаа хамтдаа мөрийн хөтөлбөрийг боловсруулаад Улсын Их Хурлын даргад өргөн барьж орж ирээд Байнгын хороод, бүлэг яриад тэгээд мөрийн хөтөлбөрийг баталдаг энэ дэг, жаяг 1992 оноос хойш явж ирсэн. Монгол Улсын хуулинд үүнийг яг ингээд хийчихсэн юм. Яагаад ингэж явдаг бэ гэхээр Ерөнхий сайд тооцоо хийж үздэг юм. Олон улсын санхүүгийн байгууллагатай тодорхой асуудлаар яаралтай зөвшилцөж тогтдог зүйл. Тийм учраас энэ асуудлыг албан тушаалуудын өмнө тавиагүй юм. Үүнийг дараа нь хийхээр хамгийн түрүүнд хуулиар хийгдэх ёстой зүйлүүдээ зөвшилцөж шийдье гэсэн ийм учиртай зүйл.

Мөрийн хөтөлбөрийн хувьд аль аль талдаа ажлын хэсэг байгуулсан байгаа. Хамтарсан ажлын хэсэг байгуулаад хийхэд болохгүй юм байхгүй. Нөхцөл байдал зэрэгцээд явж байна биз нөхцөл байдал ганц Ерөнхий сайд дээр юм уу Засгийн газар дээр байхгүй мөрийн хөтөлбөрөө хоёр бүлэг хамтдаа хэлэлцээд боловсруулах явцад нь өөрсдөө оролцоод явна гэвэл УИХ тийм эрх нь байгаа юм чинь түүнийгээ эдлэх цаг хугацаа нь болохоор эдлээд явах ёстой. Тэгэхээр энийг яриад ингэнэ гэдэг бол зөвшилцлийг мухардалд оруулах ийм байр суурийг илэрхийлж байгаа гэсэн үг нэгдүгээрт. Хоёрдугаарт, Монгол Улсын хуулийг зөрчиж байгаа гэсэн үг. Гуравдугаарт, Үндсэн хуулиас Монгол оронд төрийг төвхнүүлэхэд тогтсон дэг жаягийг зөрчиж ингэж зөрүүдэлж байгаа хэрэг. Тийм учраас өнөөдөр зөвшилцөл хэний талд байна вэ гэдэг нийгэмд зөв ойлголт өгөх ёстой. Гишүүд энэ зааланд л ний нуугүй ярьж хүмүүст хуулийн дагуу мэдээлэл өгч байж сая хэн нь үнэн зөв байр суурин дээр байна вэ гэдэг нь тодорхой болох учраас бид үүнийг нэлээн сайн ярих нь зүйтэй гэж бодож байна горимоосоо илүү. Ийм зүйл байна. Ийм хоёр асуудал дээр ойлгоцын зөрүү гараад зарим нэг хүмүүс буруу информаци, шинэ гишүүдэд болон нийгэмд өгөөд байгаа учраас үүнийг дэлгэрэнгүй тайлбарлалаа энэ нэлээн ойлгомжтой зүйлүүдийг дахин дахин яриад байна. Баярлалаа.

Д.Дэмбэрэл: -Гар өргөж байгаа гишүүд нэлээн олон байна. Ингээд мэтгэлцээд, тайлбарлаад байвал энэ зааланд хүн болгон үг хэлэх бололцоотой байгаа байх гэж бодож байна. Яриад байх юм уу ярья гэж байна.

Наранцацралт гишүүний саналыг сонсоё. Танай ширээ ширээгээрээ үг хэллээ шүү гомдоод байх юм байхгүй.

Ж.Наранцацралт: -Ийм зүйл хэлэх гэсэн юм. Нэгэн зөвшилдөөн эхэлсэн, зөвшилдөөнийхөө явцад тодорхой асуудлууд дээр үр дүнд хүрч байна, тодорхой асуудал дээр мухардалд орж байна гээд байна. Энэ бол аль аль талаасаа байх асуудал шүү дээ. Нэгэнт цаад талын зөвшилдөөний тодорхой юман дотор цаана нь “Эх орон-Ардчилал” эвслээс өөрсдийнхөө санал бодлыг тэнд оруулж өгөх, өөрсдийнхөө саналыг тусгах энэ бүх зүйл байх ёстой зүйл.

Тийм учраас эндээс нэг юм ярихаар зэрэг нөгөө талаас энэ дандаа хууль зөрчиж байна, энэ дандаа мухардалд оруулж байна гэдгээр асуудалд хандаж болохгүй байх гэж бодож байна. Зөвшилцөл 1, 2-т гэсэн харах юмнууд байсан шүү дээ. Энийг бид нар хараад дахиад ярилцъя, энэ дээр бид нарт харж үзэх юмнууд байна. Тодорхой асуудлууд байна гэж байгаа учраас бид завсарлага аваад энэ дээр өөрийнхөө эвсэл дээрээ нэг асуудал болгож оруулж ирэхгүй бол болохгүй шүү дээ энийг сайтар ойлгож байгаа байх.

Ер нь яг үнэндээ анхнаасаа эхлээд бид олонхи, бид олон суудал авсан нам гэдгээс л асуудал үүссэн. Тийм учраас Гүндалайгийн хэлсэн үгэнд эмзэглээд байх шиг байна. Ерөөсөө 27-ны сонгуулийн үр дүнг ард түмний сонголтыг гаргаад ирсэн тэр сонголтыг хүлээн зөвшөөрөөд явсан бол өнөөдөр ийм асуудал гарахгүй байх ёстой байсан. Тийм учраас даргаа миний шууд санал бол өнөөдөр хүмүүст таалагдах гээд, эсвэл нэг нэгнийхээ хэлсэн юмыг няцаах гээд нэг нэгэндээ хатуу үг хэлэхээсээ илүү хоорондоо эвсэл бүлгээрээ сууж сайн ярилцаад хоорондоо нэгдмэл нэг санаатай оръё гэсэн саналтай байна. Ийм учраас завсарлагаа хурдан өгөөд санал хураалгадаг юм уу та шууд шийдээд тэр горимын саналын дагуу хоёр талдаа очиж ярилцъя. Өнөөдөр энэ танхим дээр ухаанаа шалгаад эсвэл тэнэгээ гайхаад ингээд сууж байх шаардлагагүй гэж үзэж байна.

Д.Дэмбэрэл: -Одончимэд гишүүний саналыг сонсоё.

Л.Одончимэд: -Бид ийм байдлаар хэдэн цаг ч ярьж болно. Хүн бүхэнд ярих юм байгаа, бодох юм байгаа. Улсын Их Хурлын гишүүн болсноос хойш яримаар юмнууд зөндөө гарлаа шүү дээ. Байдал ойлгомжтой байна. Эх орон эвсэлд орсон гурван субъект нэг нь зөвлөмж гэдэг юм гаргасан байна бид энийг тойрч ярьж байна. Цаана нь энэ зөвлөмжийн асуудлаар Эрдэнэбат даргын нам, Оюун даргын нам хоёр яриагүй, байр сууриа илэрхийлээгүй байна гэж ойлгож байна. Эд нар тус тусдаа яриад эд нарын санал дараагаар нэгдсэн нэг санал болоод энэний дараагаар бид цаашаа хөдлөх нь. Байдал ийм байхад бид бие биендээ омог гаргаж худлаа үнэн ярьж цаг аваад нэг нэгнээсээ цэцэн цэлмэн болох гээд илүү омогтой хүн болох гээд ингээд цаг алдаад байхын хэрэггүй гэж бодож байна. Ер нь энэ ялдамд хэлэхэд ард түмэн ийм тэнцүү байдлаар сонгоод эвсэл болоод МАХН-ын гол лидерүүдийг сонгоод та нар нийлээд бүгдээрээ хэдэн жил талцаж барилдлаа одоо нэгдээд улс төрөө сайхан аваад эх орноо хөгжүүлээч энийг чинь харъя гэж ард түмэн бүгдээрээ гар бариад шийдсэн юм шиг ийм саналыг өгсөн байгаа шүү дээ.

Ийм нөхцөл бүрдээд байхад бид нэг нэгнээсээ цэцэн цэлмэн хүн болох гэж суугаад эсвэл нэгнээсээ өнгөрсөн өр авлагаа нэхээд чи намайг ингэж хэлж байсан, би чамайг ингэж хэлж байсан ийм байдлаар асуудал явахгүй ийм учраас хурдан завсарлага аваад тэр Эрдэнэбат даргын нам, Оюун даргын нам тэндээ юмаа яриг тэгээд эвсэл дээрээ юмаа яриг манайхан ч гэсэн ийм байдалтай тулгарна гэж бодохгүй явж байсан шүү дээ үнэндээ эвсэл эхний хоёр бичигтээ гарын үсэг зурчихлаа одоо ингээд цаашаа явах нь гэж бодож байсан гэтэл байдал өөр болоод ирсэн юм байна. Би сонингоос энэ асуудлыг харсан ийм зөвлөмж гаргасан юм байна гэж ойлгосон. Тэр зөвлөмжийнхөө учир начрыг яриад тэгээд цаашаа явцгаая. Одоо бид ингээд өнгөрсөн, ирээдүйн тухай учир битүүлэг юм яриад хэрэг байхгүй. Засгийн газрын мөрийн хөтөлбөрийн хувьд тийм байгаа шүү дээ манай мөрийн хөтөлбөрт чанга чанга амлалтууд байж байгаа, тухайн үедээ ард түмэнд нэлээн таалагдах шаардлага хэн хэнд нь байсан байх энэ бол бодит байдал шүү дээ. Өнөөдөр өнгөрсөн З, 4 сард энийг хийж эхэлсэн байх. Одоо өнөөдөр улс орны байдал ямар байна, гадаад дотоод нөхцөл байдал ямар болов, эдийн засгийн байдал, мөнгө төгрөгний бололцоо ямар байна энэнээсээ хэн хэнээ хөзрөө дэлгэж тавьж байгаад яриад мөрийн хөтөлбөрөө хийгээд цаашаа явна шүү дээ. Би мөрийн хөтөлбөр хийхийн өмнө Ерөнхий сайдыг шийдэх нь чухал гэж ойлгож байгаа. Шинээр Засгийн газрыг толгойлох, Ерөнхий сайдын мөрийн хөтөлбөр дээр тэр хүн улс орноо яаж авч явъя гэж бодож байгаа юм тэр бодол хамгийн гол нь гэж ойлгож байгаа. Нэгэнт итгэлээ өгөөд Ерөнхий сайдаа томилох юм бол тэндээс хамаг ажил эхэлнэ. Наана нь намууд тал талдаа суугаад мөрийн хөтөлбөртөө энийг оруулъя, энэ нь чухал юм байна энийг хаашаа юм нөгөө намаас хэн юу гэж хэлж вэ, ямар үгээр хэлж вэ гэдгээ ярьж байхад болохгүй юм байхгүй энэ нээлттэй асуудал шүү дээ.

Ингээд эцэс төгсгөлгүй яриагаа болиод шууд ажилдаа орцгооё гэсэн ийм санал хэлэх гэсэн юм. Би ганцхан өгүүлбэр хэлэх гэсэн чинь байдлаас болоод зөндөө олон юм ярьчихлаа уучлаарай.

Д.Дэмбэрэл: -Ламбаа гишүүний саналыг сонсоё.

С.Ламбаа: -Би Энхсайхан даргын гаргасан саналын дагуу завсарлага аваад бүлэг дээрээ асуудлаа ярих нь зүйтэй гэж үзэж байгаа юм. Улсын Их Хурлын гишүүдийн яриад байгаа зүйлтэй холбогдуулж нэг зүйл дээр тайлбар хэлэхгүй бол болохгүй байгаа юм.  Өчигдөр орой болон хагас сайн өдрийн оройны телевизийн нэвтрүүлэг дээрээс болж нэлээн маргаан үүссэн л дээ манай дээр. Яагаад гэвэл гарын үсэг зурсан, зураагүйн тухай асуудал гарч байгаа юм. Уг нь бид нар ажлын хэсгүүд зөвшилцөл № 1, 2-ыг маш сайн яриад тэгээд засвар юмнуудаа хийгээд янзалсан гэдэг нь үнэн шүү дээ. Хамгийн гол нь телевизээр явуулсан нэвтрүүлгээ яаж хийж байгаа вэ гэдэг нь сонин байгаа юм. Өөрөөр хэлбэл Монгол телевизээр 4, 5 удаа давтан явуулсан нэвтрүүлэг дээр зөвшилцөл 1, 2-ыг нийлүүлээд зөвшилцөл № 1 гэдгийг гарын үсэг зурсан юм шиг монтажилж явуулаад байгаа юм. Өөрөөр хэлбэл тэр гарын үсэг зурсан юм нь юу байсан бэ гэхээр манай УИХ-ын гишүүд зарим нь огт мэдэхгүй байгаа юм. Яагаад гэвэл Нямдорж гишүүний хэлдэг үнэн шүү дээ 5 дахь өдрийн шөнийн 10, 11 цагийн үед сүүлчийн нь улсууд гарын үсэг зурсан гэнэ лээ. Гэтэл яасан бэ гэхээр энэ зөвшилцлийн цаад протокол нь ямар юм байсан бэ гэхээр Эх орон-Ардчилал эвслээс Ерөнхий сайдыг дэвшүүлэхтэй холбогдсон эрх зүйн зохицуулалтыг бид ярьсан. Өөрөөр хэлбэл энэ юу байсан бэ гэхээр Монгол Улсын Ерөнхийлөгчид өргөн барихтай холбогдсон асуудал дээр бид хоорондоо ярилцаад үнэхээр З заалт байна, Ерөнхийлөгчийн бүрэн эрхэд гэтэл энэ З заалтын аль нэгээр нь Ерөнхийлөгч оруулаад ир, энийг нь зөвшөөрөхгүй, тэрийг нь зөвшөөрөхгүй гэх юм бол Эх орон-Ардчилал эвслээс нэрийг дэвшүүлсэн Ерөнхий сайдыг энэ бүрэн эрхийн аль нэгэнд хамааруулж өргөн барихад бэлэн байна гэдэг юмаа хийж гарын үсэг зурсан шүү дээ гэтэл тэрийгээ аваачаад нэвтрүүлэг хийхдээ зөвшилцөл № 1-тэй монтажлаад харуулаад байгаа юм. Нөгөөхийг нь уншаад нөгөө муу хэдэн гарын үсэг харуулаад энэнээс чинь болж өнөө өглөөнөөс, өчигдрөөс эхлээд энэ гишүүдэд загнуулаад сүйд болж байна шүү дээ ийм байж болохгүй л байхгүй юу энэ дэндүү телевизээр Монгол телевизээр явуулж байгаа юмаа үнэхээр бодитой юмаа хэлж явуулах ёстой байхгүй юу энэнээс болж үнэхээр энэ Энхсайхан, Оюун, Ламбаа, Баярцогт нар ямар юман дээр зурсан бэ гэдэг асуудлаар бөөн юм болгоход хүрч байна шүү дээ. 

Тэгэхээр энэ үзэл суртлын нэвтрүүлгүүдээ үнэн бодитойгоор нь явуулж байх хэрэгтэй шүү дээ. Бид зөвшилцөл № 1-ийн доторхи асуудлыг ингэж тохирсон юм гэдэг дээр гарын үсэг зурсан юмаа гэж ярихын оронд зөвшилцөл 1 нь 6 юмыг уншиж байгаад гарын үсгийг харуулж байгаа юм. Тэгээд бөөрөнхий юмаар бүр тодотгоод Энхбаяр, Энхсайхан хоёрыг харуулаад байгаа юм. Маргааш 1 дэх өдөр шууд Их Хурлын даргыг ярина гэдгийг ард түмэнд ойлгуулаад байгаа юм. Уучлаарай тийм юм яриагүй шүү дээ, тийм юм хийгээгүй манайх санал хураана гэсэн. Санал хураадаг өглөөнийх нь 11 цаг болсон чинь Ардчилсан намын гүйцэтгэх зөвлөлийн хурал зарлагдсан. Бодит байдал дээр янз бүрийн юм гарч болно шүү дээ. Бид бие биерүүгээ элдэв өнгийн хорон янз бүрийн хатуу, хүтүү үг ярьж байхын оронд ер нь болж байгаа процессоо жаахан зөв ард түмэндээ хүргээд ингэхгүй бол болохгүй шүү дээ. Энэнээс болж хамаг юм гарч байгаа юм. Тийм учраас өглөө бүлгийн хурал энэ юмаа ярихын оронд өнөөдөр манай бүлэг чинь өглөө цуглаад юу ярив гэхээр энэ гарын үсэг дээр бөөн юм боллоо шүү дээ. Тийм учраас телевизээр явж үнэхээр манайхан мэдээлэл аваагүй байж байгаад гэнэтхэн телевизээр ингээд цацчихаар чинь аргагүй шүү дээ. Тийм учраас үнэн зөв мэдээлэл өгөөд энийгээ яваад байвал бид зөвшилцлөө цааш нь үргэлжлүүлэх санал дээр байгаа шүү дээ. Ийм учраас Энхсайхан даргын саналыг хүлээж аваад УИХ завсарлага аваад бүлэг дээрээ асуудлаа тохироод хурдан цаашаа явъя гэсэн ийм саналыг хэлж байна.

Д.Дэмбэрэл: -Энхболд гишүүний саналыг сонсоё.

Н.Энхболд: -Баярлалаа. Бид нар ерөнхийдөө зөвшилцлийн тухай яриад байгаагаас биш зөвшилцөл дотор нь юу байсан, хаана нь ямар дараалалтай байсан энэний тухай ярихгүй байгаа шүү дээ. Зөвшилцөл маань өөрөө чухал асуудал болчихоод байна шүү дээ. Зөвшилцөл хийж байгаа улс маань хэрэгтэй байж уу, үгүй юу гэдэг асуудал өнөөдөр сонин юм болчихоод байна. Ламбаа гишүүн маань сүүлд нь загнуулахаа мэдсэн бол тэр зөвшилцөлд нь эрх чинь тодорхойгүйгээр ордоггүй л байж л дээ, гарын үсэг зурдаг ч үгүй байж. Эхлээд дотроо учраа олох хэрэгтэй байна шүү дээ. Бид одоо хүртэл 7 хоног зөвшилцөөд ирлээ, амжилттай явлаа гэсэн үгийг та нараас, удирдаж оролцож байгаа хүмүүсээсээ сонсож ирээд үнэхээр тодорхой тохиролцоонд хүрлээ нарийн яривал МАХН буулт хийгээд энэ зөвшилцөлд хүрч байгаа шүү. 74 гишүүн дотроос З6 нь МАХН-ын гишүүн байгаа. 74 гишүүн УИХ-ын үйл ажиллагааг явуулах бүрэн эрхтэй. Жижиг сажиг юмнуудаа ярихаа болиод тэр зөвшилцлөө үргэлжлүүлэх, зөвшилцөх юм уу, үгүй юм уу гэдэг юмаа ярих нь дээр юм байна. Би ингэж ойлгож байгаа Монголын ард түмэн “Эх орон-Ардчилал” эвслийг сонгохдоо асуудал болгон дээр гурван намаараа гурван тал тийшээ харж суучихаад дараа нь хоорондоо зохицож байгаад тэгээд асуудлаа шийддэг ийм эвсэл гэж ойлгоогүй шүү гэж бодож байна. Анхнаасаа орохдоо нэг субъект, асуудлаа тодорхой ойлголцоод нэг юмаа ярьсан шиг яриад тэгээд дундаасаа шийдвэр гаргаад явдаг эвсэл учраас эвсэлд саналаа өгсөн хүмүүс ингэж сонгуульд оролцсон гэж бодож байгаа. Яг үнэнийг хэлэхэд ингээд нэг асуудал болохоор одоо манай нам ярина, одоо Эрдэнэбатын нам ярина, одоо Оюуны нам ярина гэдэг ийм эвслийн төлөө саналаа өгөөгүй гэж ойлгож байгаа.

Тэгэхээр та бүхэн дотроо учраа ол, та бүхэн дотроо учраа ол тиймээ. Тэгж байгаад ярихгүй бол энэ чинь утгагүй болчихоод байна шүү дээ. Бид нэг байгаа. Биднийг тэрийг тэгчихээр эд нар тараад бутраад найгаад байх юм болов уу гэсэн юм байхгүй. МАХН-ын удирдлагын хэдэн хүн ч энэ асуудлыг яриад байгаа юм биш. Үнэхээр Бага хурлаас эрхээ авсан субъект бүрэн эрхийнхээ дагуу асуудал болгон дээр хэлэлцээд асуудал болгоноор гэрээ хэлэлцээрт орж байгаа улсууддаа эрхийг нь өгөөд ингээд яваад ирсэн бид их өөр байдлаар гэрээ хэлэлцээртэй ярьж байгаа улсуудтай яриад ирсэн юм байна л даа. Та бүхэн дотроо учраа ол арай 40 хоног ярихгүй байлгүй дээ. Бид тэрнээс өөр гарцгүй болчихлоо шүү дээ. Учраа олцгоо. Баярлалаа.

Д.Дэмбэрэл: -Үг хэлж саналаа хэлсэн бүх гишүүдэд баярлалаа. Одхүү гишүүний саналыг сонсоё.

Д.Одхүү: -Үг хэлэх боломж олгосон явдалд баярлалаа. Тэгэхээр би нэг юмыг та бүхэндээ нэг ангийнхан гэдэг утгаар хэлье гэсэн юм. Та бүхний хоорондын мэтгэлцээнийг бараг 7 хоног харлаа энэнээс өмнө янз бүрээр гурван бие даагчдаа аль аль талын намын, эвслийн удирдлагууд бидэнтэй ярьсан. Өнөөдрийн ажиглаж байгаагаа хэлэхгүй бол болохгүй нь. Та бүхэн өөрөө өөрсдийгөө маш ихээр шургуу дэмжиж байгаа, өөрсдийнхөө намын гишүүд, дэмжигчдийнхээ нөлөөллөөс гарч чадахгүй байгаа учраас та бүхний өнөөдрийн энэ ярилцлага хэлцэл чинь тэднийхээ уур амьсгал харсан, тэдэнтэй таалагдах гэсэн хэлбэртэй явсаар байгаад нурах шинж рүүгээ явж байна гэж би хувьдаа харж байна. Яагаад гэхээр гурван бие даагчийнхаа үгийг сонсооч гэдэг юмыг та бүхэнд уриалж байна. Бид сонгуулийн 40 гаруй хоногийн хугацаанд яг өнөөдрийн байгаа та бүхний мэтгэлцэж байгаа энэ мэтгэлцээн дундуур нь яваад тэгээд хүмүүсийг өөрсдөө итгүүлж гарч ирсэн улсууд шүү дээ. Биднийг МАХН-ын гишүүд ч дэмжсэн, биднийг Ардчилсанн амын гишүүд ч дэмжсэн, хамгийн сонин юм нь энэ хоёр намын алины ч гишүүн биш Монгол улсын иргэн эргэлзэж байна гэж улс төрийнхөн ярьдаг бүх хүмүүстээ сонгогчдын З0 гаруй хувийнхан бүгдээрээ бидэнд өгсөн шүү дээ. Энэ утгаар нь та бүхэн хэлцэл хийхдээ хоорондоо бие биендээ таалагдах, бие биендээ гадна талдаа эрх мэдлээ хадгалж, та бүхний итгэлийг дааж хэрэлдэж чадаж байна гэж харуулахынхаа оронд хоорондоо бие биенийхээ ард талынхаа юмыг иргэний зориг гаргах шаардлага байна уу гэж харагдаад байна.

Манай Гүндалай гишүүн уучлаарай таны ярьж байгаа юм тийм л хэлбэртэй байна шүү дээ. Ардчилсан намын сайн гишүүд таны ярьж байгааг маш сайхан хүлээж авна, алга ташина, Ламбаа гуайг загнаж байгаа улсуудыг ойлгож байна бас тийм л байгаа. Энхболд гишүүний, Нямдорж гишүүний хувьд ч гэсэн мөн л адилхан тэгж таалагдаж байгаа шүү дээ. Та бидний хэрвээ эвсэж юм хийе гэж боддог бол нэг тодорхой хэмжээний хугацаанд гадна талынхаа нөлөөллийн массаасаа салж байгаад зөвхөн улс төрчдийнхөө хувьд, зөвхөн Монгол Улсын иргэдийнхээ хувьд, Монголын улс төрчдийнхөө хувьд нүүр нүүрээ харж байгаад эр хүн шиг сайхан яриад хиймээр санагдах юм ийм санал дэвшүүлж болох уу.

Би бид гурав гээд ярьж байна би өөрийнхөө байр суурийг хатуу илэрхийлье. Сонгуулиас хойш бид хэдийг сая сая доллараар ч худалдаж авлаа гэж ярьсан, баахан албан тушаал амалж байгаа ч гэж ярьсан, тус тусдаа ч ярьсан бид өнөөдөр хүртэл байр сууриа илэрхийлээгүй байгаа ганцхан зарчим байгаа. Юу вэ гэхээр зэрэг юм ярихдаа дургүйдээ юм уу, байр суурьгүйдээ байгаадаа байгаа юм биш бид гурав ганцхан байр суурин дээр ойлгож байгаа, миний ойлголт шүү дээ. Та бүхнийг яг тэгш эрхтэйгээр хоорондоо яриад ойлголцоход аль нэг талд нь гарч нэгийг нь хүчтэй болгож, нэгийг дарангуйлж ярих тийм боломжийг олгохгүй гэдгээр бид гурав хатуу дунд нь зогсож байгаа шүү дээ. Тэрнээс биш бид чинь Ардчилсан намын гишүүн шүү дээ. Ардчилсан нам руу очвол очих л байна. Тэгэхээр энэ утгаараа та нар нэг тэвчээртэйхэн шиг бие биенээ сонсоод цаашаа яваач ээ гэж уриалах гэсэн юм. Бид гурав энэ байран дээрээ хатуу зогсоно. Ямар ч албан тушаал, ямар ч мөнгө төгрөг, юу ч амалсан байсан бид нар зогсож л байя. Та бүхнийг ойлголцооч гэж байна.

Л.Гүндалай: -Хэн юу амалсан юм бэ?

Д.Одхүү: -Янз бүрийн юм сонингоор амлаад л байгаа шүү дээ. Гүндалай би нэг юм тохирчихъё. Бие биендээ битгий ингэж дээрэнгүй хандаж бай би юм ярьж байна шүү дээ.

Л.Гүндалай: -Сонин юм битгий ярьж бай. Амалсан бол тэр амалсныг нь хэлчих л дээ хэн амалсан бэ.

Д.Одхүү: -Хэн ч юу ч амлаагүй сонин дээр амалсан гэж яригдаж байгаа. Гүндалай битгий ингэж бай за юу.

Л.Гүндалай: -Битгий бөөрөнхийлөөд бай.

Д.Одхүү: -Бөөрөнхийлөөд байх юм байхгүй. Ядахдаа чи хүн хүндэлж сур л даа ингэж байж яаж хүнтэй юм ярьж сурах юм бэ? Чи сонин дээр хараагүй юу сая, сая доллар амаллаа гэж байсныг.

Л.Гүндалай: -Би сонинд итгэдэггүй л дээ.

Д.Одхүү: -Гүндалайтай над мэтгэлцэх сонирхол ерөөсөө алга. Энэ байдлыг хатуу байдлаар хэлж байгаа юм бид гурав ямар ч гэсэн та бүхнийгээ ойлголцоосой гэдэг байр суурин дээр аль нэг тал руу орохгүйгээр зогсож байгаа шүү гэдгээ хэлэх гэсэн юм. Өөр зүйлгүй.

Д.Дэмбэрэл: -Жаргалсайхан гишүүний саналыг сонсоё.

Б.Жаргалсайхан: -Тэгэхээр хоёр намын асуудал яриад байх юм уг нь гурван нам орсон юмсан. Гурав дахь нам байхгүй ч юм шиг, байгаа ч юм шиг зарим нь сандарч байгаа байх л даа байгаа, байх ч болно доо. Ер нь зангианы асуудал бол ганц дарга нараа тавьж маргалдахдаа ч биш юм шиг байна хараад байхад. Цаашдаа нэлээн их маргалдах юм шиг байна. 10 мянгаа өгнө өгөхгүй гээд маргалдана, 500 мянгаа өгнө, өгөхгүй гээд маргалдана ингээд яривал зөндөө юм болох байх л даа маш их юм болно. Би хэлсэн шүү дээ зөвшилцөнө гэдэг чинь хуйвалдахын хэлбэр шүү дээ. Тэгээд хөшигний ард нуугдаад хэзээ тэгээд юманд хүрч байлаа Монгол хүн чинь хэцүү шүү дээ. Бүр болохгүй бол энэ чигээрээ байгаад байвал аягүй бол сонгуулиа дахин хийх асуудал гарна ер нь бараг тэр нь зөв байж магадгүй шүү дээ. Энэ дулаан цагт хурдхан шиг дахин сонгуулиа хийчихээд хоёр бөх барилдаад нэччихээд дахин барилдуулдаг биз дээ. Нэг бол тэр лүү орох хэрэгтэй. Үнэнхүү ийм тэнцсэн нөхцөлд бие биенийгээ хүлээн зөвшөөрөх хэрэгтэй яах аргагүй тэнцжээ бид нар чинь хүссэн хүсээгүй бие биенээ ээлжилж сонсож бие биендээ буулт хийж ингэж хэл амаа олж чадахгүй бол дахин сонгууль хийхээс өөр зам байхгүй шүү дээ. Хөшигний ард Дарьбазарыг Сүхбаатарын бичигтэй явууллаа ч гэх шиг ийм юм яриад нөгөөдөх нь үнэн худлаа гээд ингээд тэгээд мундаг баатар гарч ирээд тэрийгээ өмөөрөөд худлаа үнэн яриад хашгичаад би л мундаг гэсэн юм шиг өөрийгөө харуулаад гүйгээд байдаг сүүлдээ энэ жүжигт чинь ард түмэн залхаж эхэлж байна. Бид нарыг тэртэй тэргүй танина хэн нь хэн бэ гэдгийг үндсэндээ ерөнхийдөө гадарлаж байгаа шүү дээ манай ард түмэн чинь ухаантай. 

Тийм учраас маргаантай асуудлаа энэ 74 дундаа аятайхан хэлэлцэж ярилцаад ээлж дараалан ярих ёстой, ярих дуртай юм бол бид нар нэг өдөр ахиухан шиг халуун савтай цай хийж ирээд сонсоё хэдэн цаг ярьж чаддаг юм харъя эрх биш З хоногт яриад хэлээд дуусах болов уу гэж бодож байна. Тэгэхгүй бол энэ маань цаашдаа бид нарт ажил хөдөлмөр явуулахад үнэхээр их муу нөлөөлөлтэй үлдэх байх.

Ангийн дайсныг большевик маягаар юманд ханддагаа боливол яасан юм бэ. Ялангуяа хоёр төр барьж байсан намын нөхдийн хооронд асар их тийм юм явдаг. Ерөөсөө үзэн ядсан үзэн ядалт бие биенийгээ тэгээд бүх юмыг энэ ардчилсан нийгмийг хуулийн хүрээнд байгуулъя л даа бүгдээрээ хуульгүй нийгэм гэж хаана ч байдаггүй байх. Хуулийн хүрээнд бүх юм байх ёстой гэж ойлгож байгаа. Зөвшилцөөд нэг эвтэйхэн энд тэнд хөшигний ард нуугдаж байгаад юмыг шийдчихвэл болоо тэгээд анхнаасаа тэгж шийдсэн юм үр дүн нь муу л үр дүнгээр дуусдаг шүү дээ муу үр дүнгээр. Ялангуяа би улс төрийн лидерүүдэд хэлэх гэсэн юм. 14 жил УИХ, Засгийн газарт байсан жаахан буурьтай, суурьтай, уужуу, эх орон ард түмэн хийж бүтээнэ гэсэн ийм зорилгын үүднээс улс төрийнхөө ажлыг хийвэл яасан юм бэ. Хувийнхаа амбиц элдэв албан тушаал сонирхдог асуудлаа жаахан ардаа орхиод. Энэ бол гол нь биш шүү дээ. Дахиад л нэг мэдэхэд 4 жил гэдэг их богинохон хугацаа биднийг мунгинасаар байтал 1 жил болно, 2 жил ажлаа хийх гэсээр байтал 4 дэх жил нь болоод сонгуульд ордог тэгээд лааз өшиглөнө гээч ажил руугаа явна тэр үед би яав даа гэж харамсана. Тийм учраас цаашдаа шийдэхгүй бол Их Хурлын хурал даргалагчид хэлэхэд гурав дахь нам энэ асуудлыг шийдье. Хэрэлдээд 7 хоног өнгөрлөө шүү дээ хэрэлдээд маргалдаад байх юм. Би бол амархан шийдчихмээр байна. Голд нь хэн хэнийг нь гомдоохгүй тэгэхгүй бол энэ чинь уйтгартай байна шүү дээ сүүлдээ эхлээд жаахан сонирхоод орж ирсэн сүүлдээ нойр их хүрч байна, бохь зажилмаар санагдаж байна эртээр бохь зажиллаа гээд загнаад байна лээ зажлахаас өөр яах вэ. Тугалга хазахад ч бэлхэн байна иймэрхүү янзтай хэрэлдээд байхад. 

Энэ асуудлыг болохгүй бол гурав дахь хүчин БНН шийдье та бүгдийг зөндөө харлаа шүү дээ дахиад нэг З, 4 хоног өгье цаашдаа болохгүй бол бид шийднэ. Нэр дэвшигч нартайгаа нийлээл хэдүүлээ соёлтой хашгирахгүйгээр гэхдээ та хэдэд хэрэлдэхгүй, маргалдахгүйгээр З хоног энэ зааланд аятайхан яримаар байгаа бол сайхан халуун савтай цай авчирч байгаад сайн ярь бид тэвчээртэй сонсоно. Хэн нь илүү их ярьдаг юм, хэн нь мундаг гоё хашгирч, гоё ярьдагийг тэрийг харъя. Тэрний дараа эрхбиш ярих юм дуусах байлгүй дээ тэрний дараа З дахь хүчин БНН энэ асуудлыг шийдэж өгнө гэж та бүгдэд амлах гэсэн юм. Тэгэх үү бүгдээрээ за.

Д.Дэмбэрэл: -Завсарлагааны цагийн асуудал байна. “Эх орон-Ардчилал” эвслийн зүгээс завсарлагааг 8 дугаар сарын 4-ны өдрийн лхагва гаригт хүргэе гэсэн ийм санал байж байгаа. МАХН энэ талаар ямар саналтай байна вэ. Идэвхтэн гишүүний саналыг сонсоё.

Д.Идэвхтэн: -Би чуулганы хуралдааны завсарлуулахтай холбогдсон хугацааг хэлэхээс өмнө 2, З зүйлийг хэлмээр байна. Нэгдүгээрт, өнөөдрийн Ардчилсан намын гүйцэтгэх зөвлөлийн шийдвэр бид нарт гэнэтийн ийм ойлгомжгүй шийдвэр байлаа. Үүнээс үүдээд бид нар хэнтэй зөвшилцөл хийж байгаа, зөвшилцөл хийж байгаа улсууд маань эвслээ төлөөлж чадаж байв уу, үгүй юу гэдэг ийм эргэлзээнд ороход хүргэж байна. Тийм учраас “Эх орон-Ардчилал” эвсэл бүрэн эрхтэй, зөвшилцөх хүмүүсээ тодорхойлж өгөөч ээ тэгэхгүй бол үндсэндээ асуудал тохирч байтал эвсэлд орсон нэг намынх нь гүйцэтгэх зөвлөл гээд 21 хүний бүрэлдэхүүнтэй байгуулга тэрийг үгүйсгэж байдаг ийм хэлбэр лүү орж болмооргүй байна. 

Өнөөдрийн үйл явцыг харахад үнэн хэрэг дээрээ зөвшилцлөөс “Эх орон-Ардчилал” эвсэл дотор байгаа Ардчилсан нам дангаараа татгалзаж байгаа дүр зураг харагдах гээд байна. Уг нь ингэмээргүй байгаа юм. МАХН зөвшилцлийн төлөө байна. Ийм учраас энэ дотроо хэл амаа ололцоход шуурхай цаг алдахгүй байхыг хүсч байна. Зөвшилцөлд тус болох утгаар хэлж байгаа юм дотоод асуудалд орох утгаар ярьж байгаа юм биш. Ер нь эвсэл дотроо эв нэгдэлгүй, ойлгомжгүй байдал удаан үргэлжлэх юм бол энэ ойлгомжгүй байдал төр дотор орж ирэхэд тун ойрхон болсон байна л даа үнэн хэрэг дээрээ ороод ирчихлээ. Уг нь өнгөрдөг 5 дахь өдрийн 17 цагийн орчим ер нь хариугүй ойлголцоод хагас сайн өдрийн 11 цагт санал хураачихна түүн дээр бараг дэмжигдэх байх энэ олон шатанд дахин дахин ярьсан асуудал тийм учраас 11 цагт хэлэлцүүлэггүйгээр эвслийн бүлгийн гишүүд санал хураана гэж Энхсайхан дарга хэлж байсан чинь гэнэтхэн тэр ч байхгүй, Ардчилсан намын гүйцэтгэх зөвлөлийн хурал хуралдаад иймэрхүү шийдвэр гаргаад мухардмал байдалд оруулах ийм хандлага руу орчихож байна л даа. Тэгэхээр ийм ойлгомжгүй байдал төрийн хямрал болж болзошгүй байдлыг бодолцож дотроо учраа түргэн олооч ээ. Үүнийг удаашруулмааргүй байна. Үүнтэй холбогдуулаад чуулганы хуралдааны завсарлага, хугацааны асуудал яригдана л даа. Ирэх З дахь өдрийнх гэхээр өнөөдөр, маргааш гээд бүтэн 2 өдөр алдах нь байна шүү дээ. УИХ-ын гишүүд танхимдаа цуглаад асуудлаа хэлэлцье гээд сонгосон болохоос биш завсарлага аваад тэрийгээ З хоногоор, 7 хоногоор, 10 хоногоор, зарим нь ярьж байгаагаар 40 хоног хүрэх тухай асуудал ярьж байна шүү дээ ингэж удаашруулмааргүй байна.

Тийм учраас чуулганы хуралдааныг өнөөдрийн 17 цаг хүртэл завсарлага авах саналыг оруулж байна. Энэ хооронд “Эх орон-Ардчилал” эвсэл зөвшилцлийн баримт бичгүүд урьд нь яригдсан зүйлүүдийг хоорондоо яриад учраа олно байхаа гэж найдаж байна. Үндсэндээ зөвшилцлийн баримт бичгүүд тохиролцсон, ойлголцсон зүйлүүд байгаа шүү дээ. “Эх орон-Ардчилал” эвсэл дотроо ойлголцоод нэлээн нэгдмэл ойлголтод хүрсэн зүйлийг нэг намын гүйцэтгэх зөвлөл ийм байдалд хүргэж байна гэж ойлгож байна. Тийм учраас зөвшилцөл ойрхон яваа мөн цаг хугацаа их орохгүй үүнээс үүдээд өнөөдөр чуулганы хуралдааныг энэ өдрийн 17 цаг хүртэл завсарлуулъя гэсэн саналыг оруулж байна. Анхаарал тавьсанд баярлалаа.

Д.Дэмбэрэл: -Энхсайхан гишүүний саналыг сонсоё.

М.Энхсайхан: -Идэвхтэн гуайн ярьсан юман дээр няцаалт өгөхгүй бол болохгүй нь. Нэгдүгээрт, Ардчилсан нам зөвшилцлөөс татгалзсан байгаа юм шиг ойлголт төрөхөөр юм яриад байна. Ардчилсан намын гүйцэтгэх зөвлөлийн зөвлөмжийг унших юм бол зөвшилцлийг үргэлжлүүл гээд байгаа шүү дээ. Асуудал нь Их Хурлын дарга юм уу, эсвэл тодорхой хүмүүсүүдийг албан тушаалд тавих тухай асуудал биш баримталж байгаа байр суурь зөрүүтэй байгаа тухай яриад байна. 24, 59 дүгээр тойргоор танайхан бол ард түмний сонголтыг хүлээн зөвшөөрөхгүй дахин хийлгэнэ гээд янз янзын жүжгээ тавиад байдаг бид нар 6 дугаар сарын 27-ны сонголтыг хүлээн зөвшөөрөхөөс эцсийн тохиролцоог хийх ажлыг хийх ёстой гэдэг ийм юм яваад байдаг. Бид юу хийх вэ гэдгээсээ эхэлье гэж яриад байдаг та бүгд хүмүүсээ тавья гээд яриад байдаг. Тэгэхээр байр суурь дэндүү ялгаатай байгаа нь үнэн учраас ажиллахад цаг хэрэгтэй байна. Түүнээс хойш хүн тавих гэж шавдуулаад шахаад ийм цаг шахаад тэгээд дээр нь Ардчилсан нам зөвшилцлөөс татгалзаж байгаа гээд эвслийн намуудыг өөр хооронд нь юм хэлээд тэгээд үг хэлж байгаа хүмүүсүүд нь бас зарим нэг гишүүд нь та нар л учраа олохгүй байна та нар зөвшилц гээд асуудал яриад байдаг энэ бол бодит байдалд нийцэхгүй байна.  

Яагаад зөвшилцөл явахгүй байгаагийн эцсийн шалтгаан нь бидний баримталж байгаа байр сууриуд дэндүү хол байгаа учраас л болохгүй байгаа шүү дээ. Түүнээс биш хэн нэгнээсээ шалтгаан хайгаад байх хэрэггүй энэ бодит байдлыг ойлгох хэрэгтэй гэдгийг хэлмээр байна. 

Д.Дэмбэрэл: -Та бүхэнд баярлалаа. Идэвхтэн гишүүний саналыг сонсоё.

Д.Идэвхтэн: -Албан тушаал яриад, ажлаа ярихгүй байна гэсэн юм нөгөө талаас гараад байна л даа энэтэй огт санал нийлэхгүй байгаа шүү дээ. Улсын Их Хурлын анхдугаар чуулганаар хэлэлцэх асуудлын дарааллыг тогтоосон байгаа. Үндсэн хуулинд ч заалт байна. Гишүүдийн бүрэн эрх зөвшөөрөгдөнө, дараагаар нь Их Хурлын даргыг сонгоно, Их Хурлын дэд дарга сонгоно, Их Хурлын Байнгын хороо, дэд хороодуудыг бүрэлдүүлнэ, Ерөнхий сайдыг томилно, Засгийн газрын бүтэц, бүрэлдэхүүнийг тодорхойлсон хууль гаргана гээд яг тодорхой дарааллаар нь заасан байгаа шүү дээ энэ дарааллын дагуу хийгдэх ажлуудыг зөвшилцөж байгаа болохоос биш албан тушаал хуваарилах гээд яриад байгаа юм байхгүй шүү дээ. Хийх асуудлын тухай яригдаад байна. Өөрөөр хэлбэл Эх орон-Ардчилал эвсэл хийх ажлаа ярих гээд МАХН албан тушаал ярих гээд байгаа юм шиг нийгэмд ийм тохиолдол өгөх гээд байна шүү дээ. Тэгэхээр хийх ажил гэдэг бол Засгийн газрын үйл ажиллагааны хөтөлбөр гээд хуулинд заалт байгаа энэний тухай асуудал. Энийг Ерөнхий сайд томилогдсоны дараагаар Засгийн газрын бүтцийн тухай хууль гарсны дараагаар магадгүй сайд нар томилогдсоны дараагаар яригдах ёстой асуудал шүү дээ. Үүнд парламентат суудалтай намууд оролцох сонирхол байгааг үгүйсгэхгүй. Гэхдээ ихэвчлэн Ерөнхий сайд өөрийнх нь болоод түүний багийг хамтарч хийх асуудал. Энэ удаагийнх зөвшилцлийн Засгийн газар, хамтарсан Засгийн газар байх утгаараа парламентат суудалтай гол намууд оролцох сонирхол байгааг үгүйсгэхгүй гэхдээ энийг нэгдүгээрт тавих биш эхлээд Их Хурлын даргаа, дэд дарга, Байнгын хороогоо, Ерөнхий сайдаа, Засгийн газрынхаа бүтцийн тухай хуулийг тэгээд Засгийн газрын гишүүдийг томилсны дараагаар эцэслэн шийднэ явцад нь хийх ажлаа ярихыг үгүйсгэхгүй байгаа манай намын байр суурь ч тийм байгаа хоёр талдаа ажлын хэсэг ажиллаж байна энэ ажлын хэсэг тодорхой төслүүдийг бэлтгэнэ, энийг сүүлд нь нэгтгэж нэгдсэн чиглэл гаргаж болох юмаа гэж үзэж байгаа шүү дээ.


Д.Дэмбэрэл: -Тэгэхээр анхдугаар чуулганы хуралдааны гол нэг асуудал бол УИХ-ын даргыг сонгох асуудал л даа. Энэтэй холбогдуулаад чуулганы эхэлж удирдахдаа хуулийн заалт уншиж байсан тэрнийгээ дахин нэг уншаад өгье гэж бодож байна. УИХ-д олонхийн суудал авсан нам буюу эвсэл УИХ-ын даргын сонгуульд нэр дэвшүүлэх эрхтэй, хэрэв аль ч нам буюу эвсэл олонхийн суудал аваагүй бол хамгийн олон суудал авсан нам буюу эвсэл бусад нам эвсэлтэй зөвшилцөн нэр дэвшүүлэх эрхтэй. Энэ заалтыг үндэс болгож УИХ-ын даргыг сонгох асуудал зөвшилцөөний гол объект нь юмаа гэдэг дээр нам эвслүүд анхаарлаа тавиач ээ тэрнээс хөтөлбөрт орсон асуудлын зөвшилцөөний асуудал бол хуулинд заагдаагүй, Үндсэн хуулинд, УИХ-ын хуулинд заагдаагүй дараа дараагийн асуудлаа гаргаж ирээд нөгөө Үндсэн хуулинд заагдсан асуудлаа чагтлахгүй байхыг хүсье. 

Өнөөдрийн манай гишүүд үг хэлж байгаа явдал нь зөвшилцөөний уур амьсгалыг ямар нэгэн байдлаар муутгах ёсгүй. Ер нь гишүүд зөвшилцөөг байна гэдгийг илэрхийлж байх шиг байна. Зөвшилцөөнөө шуурхай явуулъя гэдэг тал дээр санал нэг байгаа юм байна. Ийм учраас нам эвслийн зөвшилцөөнийг аль болохоор хуулийн хүрээнд шуурхай явуулах талаасаа анхаарал тавьж өгөөч ээ бид нар түрүүчийн 7 хоногийг өнгөрөөсөн цаана нь нийгэм, эдийн засгийн олон асуудлууд байж байна тэр бидний сонгуулийн хөтөлбөрийн асуудал ч гэлээ гэсэн цаана нь шийдэгдэх ёстой асуудал. УИХ-ыг байгуулъя, даргаа сонгоё, зөвшилцөөний цагийн тухайд анх 2 цагаар цаг авдаг байсан зөвшилцье гэж одоо хоёр өдөр заадаг болж эхэлж байгаа явдал үнэхээр боломжгүй зүйл шиг санагдаж байна. Яагаад гэвэл чуулган УИХ-ын даргаа сонгоход өдөр тутам бэлэн байж байх ёстой, Тамгын газар ч энд анхаарал тавьж бид нар та нар зөвшилц, бид дахиад цуглая ийм учраас өдөр болгон чуулган байна өдөр алгасаж чуулганаа цаашдаа завсарлага авна гэж дахин ийм санал гарч битгий яриасай гэж бодож байна. 

Өнөөдөр хоёр янзын цаг та бүхэн санал болгож хэллээ. Би УИХ-ын чуулган, хуралдаан чинь бэлэн байна шүү гэдэг утгаараа өнөөдрийн 17 цаг хүртэл чуулганы хуралдааныг завсарлая гэсэн энэ цагийг авах нь зүйтэй гэж үзэж байна. Ингээд 17 цаг хүртэл чуулганыг завсарлая та бүхэн сайн зөвшилц. 

Завсарлага

Д.Дэмбэрэл: -Хуралдааны ирцийг танилцуулъя. Хуралдаанд 55 гишүүн хүрэлцсэн ирсэн байна. Ирцийн хувь 75.3 хувьтай байна.

Хуралдааныг үргэлжлүүлэн явуулах боломжтой байна. Үдээс хойшхи хуралдаанаа үргэлжлүүлэн явуулж УИХ-ын даргыг сонгох тухай асуудлаа хэлэлцье. Зөвшилцөл үргэлжилж байгаа байх зөвшилцлийн байдлын талаар Их Хурлын гишүүдэд эхлээд товчхон мэдээлье. Ямар түвшинд явж байна вэ.

За эрхэм гишүүн Энхсайхан.

М.Энхсайхан: -Их Хурлын гишүүдийн өдрийн амгаланг айлтгая. Тэгэхээр “Эх орон-Ардчилал” эвслээс сонгогдсон гишүүд би нөхцөл байдлын талаар ярьж хэлэлцэж байна. Та бүгдэд тайлбарлах, санал болгох асуудал байна. Та бүгд ойлгож байгаа. Эх орон-Ардчилал эвсэл сонгуульд орохдоо Ирээдүй сан байгуулах, Итгэлийн мөнгө олгох тухай ийм саналыг тавьж өөр бусад олон асуудлыг шийдэхээр ийм хөтөлбөр боловсруулж орсон. Энэ Монголын нийгэмд учраад байгаа ядуурлыг шийдэх, жижиг үйлдвэрлэлийг хөгжүүлэх, Монголын нийгмийн нүүр царайг өөрчлөхөд шийдвэрлэх үүрэг рольтой хөтөлбөр гэж үздэг. Тийм учраас энэ хөтөлбөрийн төлөө бид нийт сонгогчдын 50-иас дээш хувь нь өгсөн гэж ойлгож байгаа. Яагаад гэвэл “Эх орон-Ардчилал” эвслээс сонгогдсон З6 тойрогт энэ хөтөлбөрийн төлөө сонгогчдод санал өгсөн. Мөн манай намын бие даагчид, мөн энэ хөтөлбөртэйгээр сонгуульд орсон. Тийм учраас ирээдүй сан байгуулах, итгэлийн мөнгө олгох гэдэг хөтөлбөрт манай сонгогчдын 50-иас илүү хувь нь саналаа өгсөн гэж үзэж байгаа.

Бид яагаад та бүгдтэй хэлэлцээ хийж байх явцад 24, 59 дүгээр тойргийн асуудлыг байн байн хөндөөд байна вэ гэхээр энэ хоёр тойрог дээр 6 дугаар сарын 27-нд болсон сонгуулиар ард түмэн манай хөтөлбөрийн төлөө саналаа өгсөн байгаа. Тийм учраас бид зарчмын асуудал гэж үзэж байгаа учраас энэ хоёр тойргийн асуудлыг үргэлж хэлэлцээний чухал ярилцах асуудал болгож хөндөж ярьж байгаа гэдгийг та бүгдийг ойлгооч ээ гэж хүсч байна.

Нөгөө талаас бид хэлэлцээний ширээний ард сууж байхад МАХН-ын зүгээс бидэнд санал болгосон МАХН-аас УИХ-д нэр дэвшүүлье, Монгол Улсын Ерөнхий сайдад Эх орон-Ардчилал эвслээс нэр дэвшүүлье гэдэг энэ саналыг бид яагаад хүлээж авах бололцоотой байгаа юм бэ гэхээр бид Ерөнхий сайд гэдэг энэ албаар дамжуулж “Эх орон-Ардчилал” эвслийн сонгогчдын 50-иас илүү хувь өгсөн Ирээдүй сан, Итгэлийн мөнгийг хэрэгжүүлэх ийм бололцоо олдоно гэдэг үүднээс хандаж байгаа юм. Тийм учраас бидэнд Ерөнхий сайд гэдэг асуудал бол албан тушаалынх нь хувьд сонирхолтой биш, чухам хэрэгжүүлэх хөтөлбөрийнхөө хувьд юу хийх юм бэ гэдгийнхээ хувьд Ерөнхий сайд гэдэг асуудал бол “Эх орон-Ардчилал” эвсэлд илүү сонирхолтой байгаа. Ийм учраас бид Их Хурлын дарга, Ерөнхий сайд гэдэг энэ бүх асуудлыг авч хэлэлцэхдээ хөтөлбөр маань юу байх юм бэ гэдэг асуудлыг зайлшгүй босгож тавих нь гарцаагүй гэж үзээд байгаа юм. Энийг нийт Их Хурлын гишүүдийг ойлгож үзээч ээ гэж хэлмээр байна.

Бид та бүгдэд хандаад ямар санал тавьж байна вэ гэхээр ялангуяа МАХН-аас нэр дэвшсэн Их Хурлын гишүүдэд хандаад ямар санал тавьж байна вэ гэвэл Засгийн газрын хөтөлбөрийн үндэс нь Ерөнхий сайдаа дэвшүүлж байгаа нам, эвслийн сонгуулийн хөтөлбөр байна гэдэг энэ гол үндсэн Ерөнхий сайдаа дэвшүүлж байгаа нам, эвслийн сонгуулийн хөтөлбөр байна гэдэг дээр санал бодлоо солилцооч ээ энэ талаар бидэнд тодорхой хариугаа хэлээч ээ гэж хүсэлт болгож байна. Ингээд та бүгдийн энэ асуудлыг хэлэлцээд өгөх хариунаас хамааруулаад бид дараагийн асуудлуудыг авч хэлэлцэж болох юмаа гэж үзэж байгаа юм. Баярлалаа.

Д.Дэмбэрэл: -Идэвхтэн гишүүний саналыг сонсоё.

Д.Идэвхтэн: -Гишүүдийн энэ өдрийн амгаланг айлтгая. Энхсайхан даргын тайлбарыг сонслоо. Зааланд хоёр талаас зөвшилцөл, хэлэлцээр явагдах янзын юм болох нь л дээ ингээд яриад байвал. Бид нарын урьдчилж тохирсон зүйл бол зөвшилцлийг хуулийн дагуу хийе гэж тохирсон юм. Хуулийн дагуу хийе гээд хуулиа бариад үзэх юм бол УИХ-ын анхдугаар чуулган ямар асуудлуудыг хэлэлцэх үлдээд байна вэ гэвэл нэгдүгээрт, УИХ-ын даргыг сонгох асуудал, хоёрдугаарт, Их Хурлын дэд дарга нарын асуудал, гуравдугаарт, Байнгын хороод, дэд хороодыг байгуулах асуудал, дараа нь Засгийн газрын бүтцийн тухай хуулийг батлах, тэрнээс өмнө Ерөнхий сайдыг томилох, тэгээд Засгийн газрын бүтцийн тухай хууль, Засгийн газрын гишүүдийг томилох асуудал байгаа юм. Тэгэхээр энэ дарааллын дагуу асуудлыг хэлэлцэх нь бид нар хуульд нийцүүлж ажиллаж байгаа, хуулийг дээдэлж байгаа Монгол парламентын гишүүн болсон бид нар хуулиа дагаж мөрдөж байгаа ийм үлгэр жишээ болно л доо энэ дагуу бид нар зөвшилцөл өнөөдрийг хүртэл хийсэн. Харамсалтай нь өнөөдөр өглөөнөөс хойш бид нарын ярьсан, хэлсэн зүйл үнэ цэнэгүй болж байгаа юм байна. Тэгэхээр ингэж үнэ цэнэгүй болгож хэрэггүй, МАХН зөвшилцлийн төлөө байна, зөвшилцлийг үргэлжлүүлэхийн төлөө байна, Их Хурал, Засгийн газрыг хуульд заасан тэр дарааллаар нь, тэр дэг журмаар нь бүрдүүлэх шаардлагатай байна, цаг хугацаа алдах хэрэггүй байна.

Тийм учраас заавал 10 мянган төгрөг, хоёр тойрог, ирээдүйд бүрэлдэх Засгийн газрын хэрэгжүүлэх хөтөлбөрийг барьцаалахгүйгээр наад асуудлуудыг шийдэх боломжтой ийм боломжтой гэж зөвшилцлийн дундуур хоёр тал тохирчихсон байсан юм. Яагаад эргээд эндээсээ буцаад заавал 10 мянган төгрөгийг, 2 тойргийн асуудлыг, Засгийн газрын үйл ажиллагааны хөтөлбөрийг өнөөдөр зөвшилцлийн нэгдүгээр сэдэв болгож тавьж байгаа юм бэ энэний учрыг олохгүй байна. Тэгэхээр “Эх орон-Ардчилал” эвслээс түүний дотор байгаа Ардчилсан намын дарга, удирдлагаас хуулийн дагуу асуудлаа хэлэлцвэл яасан юм, Их Хурлынхаа даргыг, дэд дарга нарыг, Байнгын болон дэд хороодыг гэх мэтчилэнгээр түрүүчийн ярьсан тэр дарааллын дагуу асуудлаа хэлэлцье энд урьдчилж тохирсон зөвшилцлийн ерөнхий ойлголтууд байна, харилцан ойлголцсон баримт бичиг байна, зөвшилцөл 1 гээд бид нар 5 дахь өдрийн орой тохироод зөвшилцөл 1, 2-ыг нийлүүлээд нэг зөвшилцөл болгосон байгаа энэ дээрээ гарын үсэг зураад ажилдаа орвол яасан юм бэ гэсэн ийм саналтай байна. Энэ дээр болохгүй юм байхгүй гэж бодож байна. 10 мянга төгрөг болох уу, үгүй юу Ирээдүй сан гээд яриад байвал өчнөөн юм ярьж болно тэрийг одоо ярьж энэ зөвшилцлийг саатуулаад яах вэ.

Ер нь зөвшилцлийн Засгийн газар, Их эвслийн Засгийн газар байгуулсан энэ практикийг судлаад үзэхээр зөвшилцөл хийхдээ хамгийн зайлшгүй тохирох, хамгийн хөнгөн, зөрчилгүй энэ асуудлуудаасаа эхлээд алхам алхмаар шийдээд явсан тийм практик байсан юм билээ. Гэтэл хамгийн их маргаан үүсгэж болох тэр хэсгүүдээ эхэлж байгаа нь зөвшилцлийг хүлээн зөвшөөрөхгүй байгаа руу аяндаа түлхэж байгаа ийм ойлголт гарч ирж байна. Тэгэхээр зөвшилцлийн төлөө байна уу, үгүй юу гэдэг асуудал эндээс үүдээд гарч ирэх гэж байна. Тэгэхээр ингэмээргүй байна зөвшилцлийг хийцгээе, ажлаа түргэн явуулъя, ард иргэд, нийгмийн амьдрал, улс орны эдийн засаг, гадаад дотоод харилцаа энэ зөвшилцлийг түргэн хийж төр засгийг түргэн бүрдүүлээч ээ гэж хүлээж байна шүү дээ. Ийм саналтай байна.

Д.Дэмбэрэл: -Хоёр тал зөвшилцлөө явуулъя. Санал нэг байна шүү дээ. 

М.Энхсайхан: -Бид ширээний ард сууж нарийн асуудлуудыг ярилцах бололцоо өнөөдрийн хувьд олдсонгүй л дээ. Ер нь Их Хурлын даргаа тавья, Дэд даргаа тавья, Байнгын хороодын даргыг тавья, Засгийн газар, Ерөнхий сайдаа тавья гэдэг энэ бүх асуудал үнэхээр эв нэгдлийн Засгийн газар байгуулъя гэж байгаа бол энэ асуудал хуулийн дагуу бүгд шийдэгдэх нь гарцаагүй. Гэхдээ энэ шийдэл хийгдэхийн өмнөх орчныг бүрдүүлж өгье юун дээр зөвшилцөх гээд байгаа юм бэ гэдэг дээр. Бид нар албан тушаал хуваах дээр зөвшилцөхгүй, бид хэрэгжүүлэх ажил дээр, хэрэгжүүлэх хөтөлбөр дээр явъя гэж байгаа юм. Тийм учраас бид та бүгдэд санал болгоод байгаа юм. Засгийн газрын хөтөлбөрийн үндэс нь Ерөнхий сайдаа дэвшүүлж байгаа нам, эвслийн сонгуулийн хөтөлбөр байна гэдэг дээр манай МАХН-аас сонгогдсон Их Хурлын гишүүд хэлэлцээд бид нарт хариу өгөөч ээ. Энэ бол зарчмын чухал ач холбогдолтой зөвшилцлийг чухамдаа хурдасгах ийм чухал ач холбогдолтой гэж үзэж байна. Итгэлцлийг бүрдүүлэх асуудал бас энэтэй холбоотой гэж үзэж байгаа.

Тийм учраас энэ дээр би та бүхнийг санал өгөөч ээ энэ саналаас олон зүйл хамаарах гэж байгааг хэлмээр байна.

Д.Дэмбэрэл: -Дамиран гишүүний саналыг сонсоё.

Ц.Дамиран: -Баярлалаа. Тэгэхээр “Эх орон-Ардчилал” эвсэл МАХН-ын хооронд явагдаж байгаа зөвшилцөл хуулийн хүрээнд явагдаж байгаа гэж ойлгож байгаа анхнаасаа бид тохирохдоо бүх зөвшилцлийг хуулийн хүрээнд явуулна гэж. Өнөөдөр бид нар УИХ-ын дөрөв дэх удаагийн сонгуулийн анхдугаар чуулганы хуралдааныг хийж байгаа. УИХ-ын хуулинд анхдугаар хуралдааны хэлэлцэх асуудлыг дэс дараалан заасан байгаа юуны түрүүнд бид нар УИХ-ынхаа дарга, дэд дарга, Байнгын хороо, дэд хороодынхоо бүрэлдэхүүнийг батлах ёстой, намын бүлгүүдээ батлах ёстой, дээр нь Засгийн газрын бүтэц, бүрэлдэхүүний тухай хувьд Ерөнхий сайдаа томилж Засгийн газрыг гишүүдийг батлах ийм дэс дараалалтай хуулийн дагуу заасан байгаа энэ дарааллаар хуулийн дагуу эхлээд Их Хурлаа байгуулъя, дэд даргаа томилъё, Ерөнхий сайд, Засгийн газраа байгуулъя гэсэн ийм дарааллаар явж байгаа гэж ойлгож байгаа нэгдүгээрт.

Эвслээс тавьж байгаа Энхсайхан даргын саяын тайлбарыг сонсоход үнэхээр энэ удаагийн сонгуульд эвсэл болон МАХН аль аль нь том үүрэг амлалт авч орсон. Тухайлбал, эвслийн зүгээс итгэлийн данс сар болгон хүүхдэд 10 мянган төгрөг ийм том амлалт байгаа, манай намаас ч гэсэн ажлын хамгийн тулгамдсан асуудал бол ажлын байрны асуудал, 145 мянган ажлын байр бий болгоно, шинээр гэр бүл болж байгаа хүмүүст 500 мянган төгрөгний буцалтгүй тусламж олгоно, шинээр төрж байгаа хүүхдэд 100 мянган төгрөг, З болон түүнээс дээш хүүхдэд 100 мянган төгрөг гэх мэтчилэнгийн ийм аль аль нь ийм амлалт авсан. Бид нар Засгийн газрын хөтөлбөрийг хоёр эвсэл болон Хувьсгалт нам хамтраад бид нар эвслийнхээ Засгийн газрын хөтөлбөрийг хийх ёстой. Очирхүү дарга санаагаа хэлж байсан бид нар энийг өөрийнхөө Монголын эдийн засгийн өнөөгийн байдал, чадавхитай үндэслээд чадах юмнуудаа бид нар хоёр талаасаа тэртэй тэргүй эвслийн хамтарсан Засгийн газар байгуулах юм чинь аль аль намынхаа хөтөлбөрт орсон бололцоотой зүйлүүдийг аваад хоёр талаасаа ажлын хэсэг гаргаад ажиллая гэсэн ийм санаагаар ажилламаар байна. Эхлээд хуулийнхаа дагуу УИХ, Засгийн газраа байгуулаад дараа нь энэ асуудлаа ярья. Угаасаа Засгийн газрын мөрийн хөтөлбөр боловсруулах асуудал бол Монголын эдийн засагт их нөлөөтэй том асуудал байгаа юм. Үндсэн хуулийн 5 дугаар зүйлийн 4-т энэ талаар тодорхой заасан байгаа. Тухайлбал, төр нь эдийн засгийн аюулгүй байдал, аж ахуйн бүх хэвшлийн болон хүн амын нийгмийн хөгжлийг хангахад зорилгод нийцүүлэн эдийн засгийг зохицуулна гэж энэ эдийн засгийг зохицуулах энэ дөрвөн жилийн хугацаанд ямар эдийн засагтай байх юм, яаж зохицуулах юм бэ гэдгээ энэ хөтөлбөрөөр боловсруулах ёстой. Энийг дан нэг эвслийн, нэг намын шахалтаар хийхгүй, хоёр талын хөтөлбөрт орсон асуудлаа тал талаасаа хэлэлцээд чадавхитай тохируулаад хийх ёстой. Үнэхээр эвслийн амалсан 10 мянган төгрөгний төлөө бараг сонгогчдын 50 хувь нь саналаа өгсөн юмаа гэж яриад байна л даа. Тэгвэл манай 145 мянган ажлын байр шинээр бий болгоно, мөн Монгол Улсын хөгжлийн ойрын болон урт хугацаанд том том стратеги бий, Мянганы зам, эрчим хүчний нэгдсэн хөтөлбөр, бүс нутгийн хөгжил, чөлөөт бүс гэхмэтчилэн бүсчилсэн хөгжлийн үзэл баримтлал гэх мэт, түрүүчийн миний хэлдэг том том заалтуудын төлөө мөн 50 гаруй хувь нь МАХН-ын төлөө саналаа өгсөн байгаа шүү дээ. Нэгийгээ хэтэрхий ингэж яаж болохгүй. Ерөөсөө эхний асуудал хуулийн дагуу зарчмын дэс дарааллынхаа дагуу УИХ-ыг байгуулъя, Засгийн газраа байгуулъя, тэр хөтөлбөрөө хамтран хоёр талаасаа хамтарч хийгээд хэлэлцүүлье.

Монголчууд ярьдаг шүү дээ хөнжлийнхөө хэрээр хөлөө жийж, адууныхаа хирээр исгэрнэ гэж. Монголын Эдийн засгийн чадавхи өнөөдөр ямар байгаа билээ энэ дээр тодруулаад бид нар хөтөлбөр хийнэ шүү дээ. Та нар худлаа амалчихлаа 10 мянган төгрөгийг өгөхгүй, МАХН чадлаасаа илүү юм амалсан, чадахгүй гэж хоёр талаасаа сууж байгаад бид хоорондоо дайсан биш ээ нөхдүүдээ сонгуулийн сурталчилгаагаар ингэж ярьж байсан. Энэ эвсэл гээд байгаа, МАХН бид нар дайсан биш бүгдээрээ Монгол орныхоо төлөө, Монгол ард түмнийхээ сайн сайхны төлөө, улс орноо хөгжүүлэхийн төлөө байгаа юм. Бидний гол асуудал чинь нэгдүгээрт, ядуурлыг бууруулах, ажилгүйдлийг бууруулах асуудал байна шүү дээ улс орноо цааш нь хөгжүүлэх, хамтраад бүгдээрээ хийе л дээ, учраа олъё. Хуулийнхаа дагуу УИХ-аа байгуулъя, даргаа томилъё, Ерөнхий сайдаа томилъя, Засгийн газраа байгуулаад ингээд явъя гэсэн ийм саналтай байна.

Д.Дэмбэрэл: -Наранцацралт гишүүний саналыг сонсоё.


Ж.Наранцацралт: -Зөвшилцөл гэдгээ бид маргаантай асуудлууд дээр байх ёстой гэж үзэж байна. Нэгэнт зөвшилцөлгүйгээр хуулийн дагуу явъя гэвэл тэрэн шиг амархан зүйл байхгүй. Шууд хуулийнхаа дагуу Их Хурлынхаа даргыг томилоод тэгээд зөвшилцөл байхгүй болно. Тэгэхээр гол асуудал бол зөвшилцөл хөтөлбөр дээр байх ёстой. Би гишүүдийн зарим хэлж байгаа зүйлтэй санал нэг байна. Хоёр талаасаа хоёр улс төрийн хүчин программаа дэвшүүлсэн, программ дээрээ зөвшилцөхгүй л юм бол үнэхээр ажил маань цаашаа явахгүй ёстой төр засаг чинь хаашаа явахаа мэдэхгүй, нэг хүн томилоод, томилогдсон хүн нь Их Хурлын дарга болоод нөгөө талын зөвшилцөл юу ч биш болно. Гол асуудал бол бид нарын зоригтой, шинэ нөхцөлд зохицсон зөвшилцлийн үйл ажиллагаанд зоригтой оръё гэж байгаа юм. Тэгэхээр хоёр талаасаа сууж байгаад МАХН ийм ийм хөтөлбөр дэвшүүлсэн, энэ нь боломжтой, энэ нь цаг хугацааны хувьд хойшлуулж энийг авъя, “Эх орон-Ардчилал” эвсэл ийм хөтөлбөр дэвшүүлсэн тэгээд энэ хөтөлбөр дээрээ зохицох юм бол энийгээ хэрэгжүүлэх үндсэн дээр Засгийн газар нь Их Хурал нь болоод явчихна шүү дээ. Би бол ийм ойлголтон дээр зөвшилцлийг ойлгоод байгаа юм. Тэрнээс биш Их Хурлынхаа даргыг Энхбаярыг тавья, энэ зөвшилцөл гэж ойлгохгүй байна. Ерөнхий сайдаа эвслээс хүн тавья гэдгийг бас зөвшилцөхөд ойлгохгүй байна. Их Хурлын дарга болчихлоо, одоо дахиад хуулийн дагуу гэдгээрээ явна шүү дээ ахиад МАХН бид олуулаа учраас Ерөнхий сайдыг бид тавина энэ чинь хуулийн дагуу болоод явчихна. Тэгээд нөгөө хөтөлбөр ч байхгүй, зохицолдлогоо ч байхгүй ийм нөхцөл байдлыг шийдэх алхам нь бид нар шууд шинэ нөхцөлд тохирсон зоригтой зөвшилцлийг аль аль талаасаа хөтөлбөр дээр хийчих юм бол энэ албан тушаал ч биш, цаашдаа Монголын төр тогтвортой явах, нийгэмд бидний хөтөлбөр хэрэгжих ийм бодитой боломж гараад ирнэ гэж үзэж байна.

Тийм учраас энд ингээд суухын оронд хоёр талаасаа ажлын хэсэг гаргаад хөтөлбөрийнхөө тодорхой заалтууд дээр улс орныхоо эдийн засагт зохицсон, нийгэмд сонгууль өгсөн хүмүүс, сонгогчдын тодорхой эрх ашгийг хамгаалсан ийм хөтөлбөр дээрээ сууцгаана. Тэгээд тэрийг хэрэгжүүлж чадах хүнийг бид Ерөнхий сайдаараа томилоод Их Хурал Засгийн газрын үйл ажиллагааг хэрэгжүүлэх эрх зүйн нөхцөлийг бүрдүүлэх талаас нь бүх талаас нь ажиллахгүй бол түрүүчийн Зөвшилцөл 1, 2 гэдэг чинь ердөө л хуулийн дагуу ажиллая, хэн өнөөдөр хуулийн дагуу ажиллахгүй гээд байгаа юм. Хуулийн дагуу ажиллана гэдэг нь зөвшилцлийг өөрийг мухардмал байдалд оруулах, шинэ нөхцөлийг хаах ийм арга хэмжээ болчихоод байгаа юм. Тийм учраас зөвшилцъё гэдэг нь бид нар хөтөлбөрөөсөө эхэлж ороод энэ дээрээ боломжийнхоо хэрээр хоёр талаасаа буулт хийх газар нь буулт хийгээд, авах газар нь аваад ингээд зохицоод оръё энэ дээрээ ажил явах хамгийн дөхөм арга энэ юм болов уу гэж ойлгож байна.

Д.Дэмбэрэл: -Идэвхтэн гишүүн асуултаа асууя.

Д.Идэвхтэн: -Өнгөрсөн 7 хоногт “Эх орон-Ардчилал” эвслийг төлөөлөөд Ардчилсан намын Энхсайхан, Иргэний зориг намын дарга С.Оюун, МАШСН-ын дарга Б.Эрдэнэбат нар зөвшилцөлд ороод ойлголцоод явж байсан л даа. Тэгээд өнгөрсөн долоо хоногийн төгсгөл гэхэд баримт бичгүүдийг хоорондоо ойлголцоод ийм баримт бичиг дээр гарын үсэг зуръя гээд ерөнхийдөө ойлголцсон байсан юм. Гэтэл энийг Ардчилсан намын гүйцэтгэх зөвлөл хуралдаад тэрийг үгүйсгэж л дээ. Тэгэхээр “Эх орон-Ардчилал” эвсэл дотор зөвшилцөлд орох эрх бүхий хүн хэн бэ гэдгээ тодорхойлж бидэнд хэлээч. Тодорхой болсон уу, үгүй юу гэдэг асуулт байна л даа. Үгүй бол 7 хоног зөвшилцөөд нэг юм тохирч байтал жишээлбэл гишүүдийн яриад байгаа мөрийн хөтөлбөрийн төсөл боловсруулъя гээд 7 хоног ажиллаад болж байтал нэг намын гүйцэтгэх зөвлөл хуралдаад болохоо байчихвал ач холбогдолгүй юм болох гээд байна. Тэгэхээр энийг эрх бүхий субъект хэн байна вэ гэдгийг тодруулж хэлээч мэдээллийн хэрэгслүүд байна, олон улсын байгууллагын улсууд энд сууж байна. Энд ойлгомжтой хариулт авмаар байна. Хоосон зөвшилцлийн тухай ярьж болохгүй нь байна шүү дээ.

Д.Дэмбэрэл: -Идэвхтэн гишүүний асуултад хариулъя.

М.Энхсайхан: -Энийг Идэвхтэн даргад зөндөө тайлбарласан даа. Намын дарга нар намуудаа төлөөлнө шүү дээ өөрсдийнхөө дүрэм, дүрмээр. Их Хурлын гишүүд нь намынхаа дүрэм, журмын дагуу нэр нь дэвшээд ард түмнээс сонгогдсон учраас төр, засгийг байгуулах үндсэн үүрэг бол Их Хурлын гишүүдэд өөрсдөд нь ногдож байгаа юм. Тийм учраас Их Хурлын гишүүдийн бүлэг дээр хуралдаад шийдэж байгаа шийдлийг хэрэгжүүлэх нь намын дарга нараар дамжиж хэрэгжиж байгаа энийг олон дахин тайлбарлаж байгаа энийг учир нь олдохгүй байгаа тухай асуудал биш улс төр болгож яриад байхаа больчихвол тэгээд болж байгаа юм л даа.

Д.Дэмбэрэл: -Эрхэм гишүүн Бат-Үүл.

Э.Бат-Үүл: -Тэгэхээр одоо бидний үүсээд байгаа нөхцөл байдалд, нэн ялангуяа зөвшилцлийн асуудлыг мөрийн хөтөлбөртөө уялдуулах тухай бидний анхнаасаа тавьж байсан тэр байр суурийг өнөөдөр Их Хурал дээр хэлэлцэж байгаа явдал бол их олзуурхууштай хэрэг л дээ. Би зориуд хэлье. Энэ мөрийн хөтөлбөрөөсөө эхэлж ярих ёстой гэдэг байр суурь анхнаасаа тавигдаж байсан байр суурь. Энийг хэлцэлд орж байсан улсуудаас тодруулах биз шаардлагатай гэж үзвэл. Энийг Их Хурлаар хэлэлцэх нь яагаад зарчмын ач холбогдолтой гэж үзэж байгаа юм бэ гэхээр энэ асуудлыг өнөөдөр зөвшилцлийг асуудлыг мөрийн хөтөлбөрөөс эхлэхгүй бол болохгүй нь ээ гэдгийг би жишээ нь УИХ-ын өглөөний чуулган дээр сууж байхдаа Идэвхтэн дарга МАХН-ын Ерөнхий нарийн бичгийн дарга Идэвхтэн, Эдийн засгийн байнгын хорооны дарга байсан Очирхүү нарын үгийг сонсож байхад надад тод ойлгогдсон л доо. Өөрөөр хэлбэл Идэвхтэн дарга, Очирхүү нарын үг бол сонгогчдод нэг өөр мөрийн хөтөлбөр ярьдаг, Засгийн газар тооцоо хийж байгаад дахиад нэг өөр мөрийн хөтөлбөр ярьдаг ийм байдалтай зүйл гэсэн ойлголтыг өгч байсан Очирхүү гишүүний үг бол яг тов тодорхой тооцоо гэсэн үгтэй ярьсан шүү дээ. Тэгэхээр энэ 2000 онд байсан практик. МАХН 2000 оны сонгуулиар нэг хөтөлбөр ярьчихаад сонгуулийн маргааш Засгийн газрын хөтөлбөрөө ярихдаа шал өөр юм яриад явчихсан ийм практикаас үүсэлтэй юм болов уу гэж би ойлгож байгаа юм.

Тэгэхээр сонгуулиар юуг сонгогдгийг тэртэй тэргүй та нар мэднэ. Энэ бол нэр дэвшигчийг мөрийн хөтөлбөртэй нь сонгодог. Ардчилсан сонгууль явдаг улс орнуудад сонгуулийнхаа дараа Засгийн газрын мөрийн хөтөлбөр баталдаг улс орон байдаггүй. Засгийн газрын мөрийн хөтөлбөр биш улсын төсвийг баталдаг. Яагаад гэвэл сонгууль нь тэртэй тэргүй Засгийн газрынхаа хөтөлбөрийн үндсэн тулгуур үндсүүдээ Сонгуулийн мөрийн хөтөлбөр болгон ордог нь ойлгомжтой шүү дээ. Манай ард иргэд ийм байдлаар сонгууль хийсэн. 18 нас хүрээгүй хүүхдэд 10 мянга өгөх тухай асуудал нь өөрөө Очирхүү гишүүний хэлдэг шиг тооцоо үндэслэлийг нь дараа хийх гэж бид нар ярьсан зүйл огт биш. Бид нар энийг сонгуульд орохдоо тооцоо үндэслэлийг нь хийгээд орсон. Наад зах нь харин энэ мөрийн хөтөлбөрүүдийг хэрэгжүүлэх арга замууд нь хугацаа, арга зам энэ бүх бол Засгийн газрын хөтөлбөрөөр орж ирэх ёстой. Тэрнээс биш Засгийн газрын хөтөлбөр бол сонгогчиддоо толилуулсан мөрийн хөтөлбөрийг иш үндэс болгож хийдэг нь ойлгомжтой шүү дээ. Тэгэхээр ийм дэндүү ташаа ойлголт байгаа, тэр нь байхаар барахгүй газар авч мэдэх учраас бид нар анхнаасаа хэлцлийн асуудлыг зөвшилцлийн асуудлыг тавихад хөтөлбөрийн асуудлаа тавьж байсан. Харин өнөөдөр завшаан болоход энэ хөтөлбөрийн асуудлыг нэлээн УИХ-ын гишүүдийн хүрээнд ярьчих ийм бололцоотойгоор өнөөдөр Их Хурлын чуулган дээр яригдаж байгаа нь их чухал л даа. 10 мянгын асуудлыг Дамиран гишүүн эд нар 10 мянгын асуудал дээр сайн ойлгоогүй яриад байх шиг байна л даа. 10 мянгын асуудал цаанаа нарийн эргэлтийн шинжтэй бодлогыг агуулсан тийм зүйл шүү дээ. Би сайн мэдэж байна жишээ нь Улаанбаатар хотод 2000 онд ядуучуудын түвшин 34 хувь байсан. Сая олон улсын судалгааны байгууллагаар яг тийм хэмжээнд дахиад гараад ирсэн. Нөгөө ядуурлыг бууруулах зорилт хэрэгжээгүй. Яагаад хэрэгжээгүй юм бэ, яагаад гэвэл энэ бодлогын алдаанаас болсон.

Өнөөдөр 10 мянга бол үндэсний үйлдвэрийг орон нутаг дахь жижиг дунд үйлдвэрийг дэмжихийн тулд, хэрэглэгчидээ дэмжье гэдэг бодлого 10 мянга. Нийгмийн баялгийг сайд, дарга нарын унаа машин болгож хуваарилдаг явдлыг зогсоож нийгмийн баялгийг шударгаар хуваарилъя гэсэн зарчим ийм их уялдаатай зүйл л дээ. Яг энэ 10 мянгын цаана бол Дамиран гишүүний яриад байгаа ажилгүйдлийн асуудал бас явж байгаа юм шүү дээ. Ард иргэдийн төлбөрийн чадвар сайжирснаар нэн ялангуяа өргөн хэрэглээний бараа бүтээгдэхүүний үйлдвэрлэл нэмэгдэх, орон нутагт жижиг, дунд үйлдвэрлэл бий болгох бололцоо бий болж байгаад л хэргийн учир байгаа юм ингэж бид ажилгүйдлийг шийдэж чадна. Тэрнээс биш Дамиран гуай ажилгүйдлийг арилгана гэж амаллаа, одоо бас орж ирээд ийм юм яриад л. Мянганы зам дээр Хятадын компаниуд ажиллуулж гадаадын ажиллах хүчин ажиллуулчихаад ямар нүүрээрээ ийм юм ярьж суугаа юм бэ. Монголчууд ажилгүй байж байхад Хятадын ажилчид, Хятадын компаниудыг ажиллуулчихаад яаж ямар нүүрээрээ Дамиран ийм юм яриад сууж байгаа юм бэ.

Тийм учраас мөрийн хөтөлбөр тэр дотроо 10 мянгын асуудал зарчмын асуудал байхгүй юу. Тийм учраас бид энэ асуудлаа тавьж байна. Та нар энийг ийм иш мухаргүйгээр эсэргүүцээд байхын оронд мөрийн хөтөлбөрийн үндсэн зарчмуудын асуудлыг шийдээд яриад явчих нь зүйтэй шүү дээ. Тэгэх юм бол бид нар хүний асуудал шийдэгдэнэ, гол нь мөрийн хөтөлбөрийн асуудал. Та нар 10 мянгыг зөвшөөрчих юм бол манай Наранцацралт хэлж байна л даа нээрээ бүгдийг өөрсдөө ав, 10 мянгаа хэрэгжүүл гэсэн энэ зарчмаа тохирчих тэгээд болж байна. Тэрнээс биш Мянганы зам яриад Хятадын цуваа оруулж ирсэн Дамиран бол юмыг хариуцлагатай ярина шүү. 

Д.Дэмбэрэл: -Эрхэм гишүүн Ц.Нямдорж

Ц.Нямдорж: -Энэ Бат-Үүл хариуцлага ярихаар миний инээд хүрээд болж өгөхгүй байна ямар учиртай юм бэ сонин юм. Нэг хамгийн хариуцлагагүй нөхөр энд орж ирээд хариуцлага яриад амьтан загнаад байх юм хаашаа юм бэ. Асуудал ийм байнаа гишүүд ээ 10 мянган төгрөгийн асуудлаар манай намтай ярь гэдэг асуудлыг өчигдөр 20 хүнтэй үндэсний зөвлөл гэдэг юм гаргаж ирсэн юм байна лээ. Өнөөдөр Засгийн газрын мөрийн хөтөлбөрийн суурийн 10 мянга төгрөг болго гэдэг асуудлыг анх удаагаа Энхсайхан дарга энэ хариуцлагатай индэр дээрээс ярьж эхэллээ.

Тэгэхээр бид яг ийм тулгаж тавьсан асуултанд одоогоор хариулт өгөх бололцоо байхгүй энэ асуултын тухайд. Энийг бүлэг дээрээ ярьж намын удирдлагын түвшинд ярьж сайн ойлголцох асуудал гэж бодогдож байна. 10 мянган төгрөг өгч чадах уу, үгүй юу гэсэн маргаан зөндөө байдаг. 12 жил улсын төсөв батлалцсан гишүүдийн нэг нь би. Монгол Улсын кармаанд хэдэн төгрөг байдаг тэрийг хаашаа зардагийг сайн мэдэж байгаа. 1996-2000 оны хооронд эвсэл, Засгийн газар барьж байхдаа ийм их мөнгөтэй байсан юм бол энэ ард түмнийг чинээнд нь тултал баяжуулчихгүй яасан юм бэ. Тийм юм байдаггүй шүү дээ Монголд. Бат-Үүл нэг юм ярихаар худлаа хэлээд сүүлд нь хариуцлага яриад эхэлдэг юм түвэгтэй асуудал аль талаасаа ч харсан түвэгтэй асуудал. Манай гурван төрлийн амлалт 24 тэрбум төгрөгөөр яригддаг, сар бүрийн 10 мянган төгрөгийн эвслийн амлалт 120 тэрбум төгрөг гэсэн ийм тооцоо яригдаад байдаг юм байна лээ. 600 тэрбум төгрөгт эргэлддэг улс шүү дээ. 570 байна уу олдог нь. Тэрнээсээ бид 120-ыг боловсролд өгөөд, 120-ыг тэтгэвэрт өгөөд дахин хуваарилалтаа явуулсаар байгаад ингээд чинээнд нь тултал мөнгөгүй болчихдог болсон шүү дээ. Муу ч, сайн ч бид нарын байж байгаа Монголын эдийн засгийн чадавхийн хэмжээ энэ. Энэ мөнгийг өгч чадах уу, өгөхийг оролдоод эхлэх юм бол ОУВС, Дэлхийн банкныхан юу хэлэх вэ гэдгийг Энхсайхан дарга надаас илүү мэдэж байгаа. Энэ цаанаа эдийн засгийн ямар үр дагавар бий болгох вэ, яаж эдийн засагт хөдөлгөөн бий болгох вэ, энэ хөдөлгөөний эцсийн үр дүн Монголын эдийн засаг, нийгмийн амьдралын гаргалгаа нь юу болж хувирах вэ, нэг доллар 1200 шахам төгрөгтэй тэнцэж байна, 10 мянгын цаас өгөөд эхэлсний дараа 1 доллар хэдтэй тэнцэх вэ гээд бөөн асуудал байгаа шүү дээ.

Тийм учраас энэ асуудлыг ярих ёстой гэж бодогдож байна. Та бүхэн МАХН-ынхан суудал яриад байх юм бид нар хөтөлбөр, ажил яриад байх юм гээд нэг их гэмгүй шударга царайлаад суугаад байх юм. Бид нар бүгдээрээ албан тушаалд дуртай, албан тушаал дуртай 74 хүн сонгогдож бүрэн эрхээ зөвшөөрөгдчихөөд байж байгаа. Нямдоржоос эхлээд, Энхсайханаас эхлээд энд сууж байгаа бүх хүмүүс албан тушаалд дуртай. Албан тушаалд дургүй мөртлөө Их Хуралд сонгогдлоо, улс төр ярьж байна гэх ухааны юм та нар ярина тийм юм байхгүй шүү дээ. Албан тушаалаар дамжиж хэрэгждэг хөтөлбөр байдаг шүү дээ. Монгол Улсын Ерөнхий сайд хүн болох вэ, ямар Засгийн газар байгуулагдах вэ, тэр Засгийн газар нь ямар хөтөлбөр хэрэгжүүлнэ гэдэг саналыг УИХ-д оруулж ирэх юм, тэр саналыг УИХ хэрхэн хүлээж авах юм, ийм асуудал байгаа шүү дээ. Үнэхээр Засгийн газраа хурдан байгуулж 10 мянган төгрөгөө хурдан өгөх гэж байгаа бол Засгийн газрыг бүрдүүлдэг анхдагч нөхцөл болсон Их Хурлыг зохион байгуулалтад оруулж өг л дөө. Их Хурлыг зохион байгуулалтад оруулж өгөхгүй худлаа янз бүрийн юм ярьж цааргалсаар байгаад хугацаа алдаад байх юм нөгөө мөрийн хөтөлбөрийн хэрэгжилт, нөгөө Засгийн газар чинь байхгүй шүү дээ. Байхгүй юмны хөтөлбөр ярина гэж юу байдаг юм бэ сонин юм яриад байх юм. Байхгүй юмны хөтөлбөр гэж юу байдаг юм Засгийн газар байгуулагдах эсэх нь тодорхойгүй, Ерөнхий сайд томилогдох эсэх нь тодорхойгүй, Засгийн газар нь ямар Засгийн газар байх вэ гэдэг асуудал тавигдчихаад учир нь олдохгүй ийм байдалд байж байхад Засгийн газрыг бүрдүүлдэг тэр пуужинг та нар харваж өг л дөө тэр чинь Их Хурал. Их Хурлаа зохион байгуулалтад оруулж чадахгүйгээр та нар юу хийх юм бэ, бид нар юу хийх юм та нар, бид нар ялгаагүй юу ч хийж чадахгүй, хүссэн ч, эс хүссэн ч байгалиас бидэнд өгөгдсөн нь энэ л байна. Тэгээд худлаа хөтөлбөр яриад, худлаа бид нар суудалд дургүй хэн ч Ерөнхий сайд байсан ч яадаг юм ухааны юм яриад байдаг. Авах, өгөхийн тухай асуудал яриагүй байна шүү дээ.

Засгийн газар байгуулдаг, хөтөлбөр хэрэгжүүлдэг бүтэц, бүрэлдэхүүнийг нь бий болгож өг л дөө Дэмбэрэл дарга энд сууж байна тамга дарга эрх байхгүй, хуралдаан даргалагч. Их Хурал зохион байгуулалт байхгүй. Их Хурал чинь хэвийн үйл ажиллагаа явуулж чадахгүй байж байхад ямар юмныхаа Засгийн газар, ямар юмныхаа хөтөлбөр яриад байгаа юм ийм сонин асуудлууд гарч ирж байна. Над жишээ нь Их Хурлын гишүүний хувь юу гэж ойлгогдож байна вэ гэхээр Бат-Үүл эд нарын яриад байгаа гэмгүй царайлсан үйлдлийг зөвшилцлөөс дипломат аргаар татгалзаж байгаа үйлдэл, үйл ажиллагаа гэж надад ойлгогдож байна. Хэрвээ тийм байгаа бол тэрийгээ хэлчих л дээ ингэж муур, хулгана болж энэ хоёр сая ард түмнээр тоглодгоо болъё л доо, зөвшилцөхөө болъё гэж байгаа бол тэрийгээ л хэлчих. Өөр аргагүй болчихлоо шүү дээ бид нар зөвшилцъё гэж байна, та нар зөвшилцөхгүй гэсэн юмыг тойруугаар хийгээд байна энийг хэлчих л дээ. Ер нь сонгууль дууссанаас хойш янз бүрийн тийм марзан маягийн худлаа ярианууд зөндөө явсан шүү дээ дандаа хууль зүйн орчноосоо гажсан, манайх сонгуульд яллаа гэж баахан давхисан, хүчний харьцаа тэнцсэн 36, 36 гарчихсан байж байхад бие даасан гишүүд өөр эрх зүйн статустай гэдгийг та нар тэр үед тувтан мартсан байсан, манай намын гишүүд учраас бид яллаа гээд давхиад байсан, танай намын өөр гишүүд нэр дэвшээд энэ гурван бие даасан гишүүний нэр дэвшсэн тойрог дээр унасан, яалт ч үгүй үнэн шүү дээ. Одоо энэ гурван бие даасан нэр дэвшигчийг манай сонгуулийн мөрийн хөтөлбөр бариад явж байсан гэх ухааны марзан юм яриад манай намын сонгуулийн мөрийн хөтөлбөрийг барьж явах эрх эд нарт байхгүй шүү. Манай намаас хөөгдсөн хүмүүс шүү гээд Энхсайхан дарга телевизээр зарлаа биз дээ. Одоо байтлаа хүчний харьцааны асуудал ярихаар энэ гурвыг өмчилж авах гээд болохгүй шүү дээ. Хувьсгалт намаас энэ тойрог дээр нэр дэвшсэн нь үнэн, эвслээс нэр дэвшсэн нь үнэн энэ гурван хүн бие дааж нэр дэвшсэн нь үнэн. Манай намаас нэр дэвшсэн нь ч унаад, танай намаас нэр дэвшсэн ч унаад ингээд зүйл дуусаа биз дээ.  Ийм сонин юм ярьж бие биенээ хууран мэхлэхийн оронд Их Хурлыг зохион байгуулалтад оруулах ажлаа яаралтай хиймээр байна шүү дээ.

Энхсайхан дарга анхны уулзалтанд би сууж байсан хүний нэг намайг уруу царайтай сууж байна гээд Монголын мэдээ баахан бичсэн байна лээ. Анх орж ирээд ярьсан юм нь бие биенийхээ боловсон хүчний асуудал, дотоод хэрэгт оролцохоо болъё гэдэг юмыг анх удаа Энхсайхан дарга хэлсэн за тэгье гэсэн. Тэр зарчмаар асуудал тавьсан чинь Хувьсгалт намаас нэр дэвшүүлсэн хүмүүсийг Эвслийн намуудын гишүүд, дэмжигчид дэмжихгүй байна гэсэн юм өчигдөр гарсан байна лээ. Тэгээд Ардчилсан намын 22 хүн хурал хийхдээ Иргэний зориг нам, МАШСН хоёрыг оруулаад төлөөнөөс нь үг хэлчихэж байгаа юм их сонин, нэг намын хурал болсон юм байна лээ. Ингэж тойрсон, бие биенээ хуурсан улс төр хийхийн оронд ажлаа хийвэл яасан юм бэ би дахин дахин энэ асуудлыг яриад байна. Их Хурлын зохион байгуулалтад орохгүйгээр цаашаа ямар ч ажил явахгүй шүү энэ төр эзгүйрч байна шүү. Төргүй байгаа шүү Монгол Улс. Засгийн газар байна, Ерөнхийлөгч байна, Их Хурал буюу төр нь өнөөдөр байхгүй байна. Өнөөдөр бид юу ч хийж чадахгүй. Ийм байдалд орчихлоо шүү дээ. 10 мянгыг дараа нь Засгийн газрын мөрийн хөтөлбөр, Ерөнхий сайдаа томилсон тэр үед нь яриад тохиролцдог юм байгаа биз ямар Засгийн газар байгуулагдах юм, хэн гэдэг хүн Ерөнхий сайд болох юм одоо эвслээс Ерөнхий сайд төрнө гэсэн юм яригдаж олон хүний нэр дуулдаад байгаа болохоос биш баримжаатай юм ерөөсөө алга байна. 

Хамгийн түвэгтэй байдал нь бид нарыг юунд тавьж байна вэ гэхээр албан ёсоор орж ирээд юм ярьчихдаг дарга нар нь Оюун дарга, Энхсайхан дарга байсан. Тэгээд арай нэг юманд гарын үсэг зурахаар маргааш нь нэг нам аваачаад тэрийгээ нураачихдаг. Их Хурлын даргад МАХН-аас нэр дэвшсэн хүнийг дэмжье, Ерөнхий сайдад эвслээс нэр дэвшсэн хүнийг дэмжье гээд тохироод гарын үсэг зураад гарсан шүү дээ. Хүнээ заахгүй гэсэн шүү дээ тэгээд зааж л байна. Жишээ нь би та нарт таалагдахгүй байгаа нь үнэн, та нар надад бас таалагддаггүй тийм л байгаа шүү дээ. Тэгээд тааллаар асуудалд ханддаг үе өнгөрчихөөд ийм эмзэг бүрэлдэхүүнтэй байж байна гэж би зөндөө ярьж байна шүү дээ. Үхэх үнэн, төрөх үнэн гэж ярьдаг шиг та нар надад таалагддаггүй, би та нарт таалагддаггүй нь яалт ч үгүй үнэн шүү дээ. Би та нарт таалагдах алба ч байхгүй. Ийм л юм шүү дээ. Би болсон нөхцөл байдлыг хүлээн зөвшөөрөөд энэ асуудлаа шийдээд яваач. Нарийн ярих юм бол өнөөдөр бид нарын ярих ёстой асуудал зөвхөн Их Хурлын бүтцийг бий болгох, удирдлагыг томилох асуудлыг ярих ёстой энэ дээр зөвшилцөх ёстой дараагийн шатанд нь Засгийн газар ерөнхий тохиролцоогоо хийгээд Ерөнхий сайд, Засгийн газрынхаа бүтэц, бүрэлдэхүүнийг ярих ёстой үе шаттай явагдах ёстой ажлууд. Тэгэхээр хөтөлбөр чинь дараагийн Ерөнхий сайдын хийх ажил, хөл нь хаана, толгой нь хаана явахаа мэдэхээ байчихсан юм ярих юм. Ерөнхий сайд гэдэг хүн чинь толгойлж мөрийн хөтөлбөр боловсруулдаг болохоос биш хэзээ хариуцлага хүлээх Их Хурлын гишүүд Засгийн газрын мөрийн хөтөлбөр боловсруулаад сууж байсан юм бэ. Ийм юм байхгүй шүү дээ. Монгол төрийн түүхэнд ийм юм байгаагүй. Хэзээ Их Хурлын гишүүд нь Засгийн газрын мөрийн хөтөлбөр боловсруулж байсан юм. Та нар 1996 онд боловсруулсан уу, боловсруулаагүй Энхсайхан гэдэг хүн Ерөнхий сайд болоод Засгийн газрынхаа мөрийн хөтөлбөрийг батлуулсан, 1992 онд ч тэгсэн, 2000 онд ч тэгсэн, Энхбаяр гэдэг хүн Ерөнхий сайд болоод Засгийн газрынхаа мөрийн хөтөлбөрийг Их Хуралд оруулж ирсэн. Их Хурлын гишүүд Засгийн газрын мөрийн хөтөлбөр боловсруулж оролдоно гэсэн юм байхгүй. Засгийн газрын дангаараа хийх асуудал шүү дээ тэгээд ийшээ оруулж ирдэг. Ийм сонин юм ярьж зүгээр нэг цаг хугацаа хожих гэж байгаа бол гарзын бага дээр нь үнэн санаагаа хэлчих хэрэгтэй зөвшилцлөөс болъё бид нар зөвшилцөхгүй гэдгийг хэлчих. Тэгвэл бид нэг юм бодож таарнаа. Бид бие биенээ дэндүү сайн мэдэх юм, хэний үйлдлийн үгийн цаана юу нуугдаад байна вэ гэдгийг Бат-Үүл минийхийг мэдэж байгаа, би Бат-Үүлийнхийг мэдэж байгаа. Та нар зөвшилцлийг ямар нэгэн аргаар худлаа зөвшилцье гээд энхийн цагаан тагтаагийн дүр эсгээд марзганаж л байгаа шүү дээ өөр юу ч хийхгүй байгаа шүү дээ. 

Д.Дэмбэрэл: -Эрхэм гишүүн Ганхуяг.


Д.Ганхуяг: -Ер нь хуучин өмнөхөө яриад байх нь ямар байгаа бол гэж би бодож байна. Өнөөдөр Монгол Улс парламентын засаглалтай болоод арван хэдэн жил болсон байх. Гэтэл яг ард түмний сонголтоор, шинэ нөхцөл байдал бий болчихоод байна. Энийг хүн болгон ойлгож байгаа. Энийг бид эхлээд томьёолохдоо их эвлэрлийн ч юм уу, их эвслийн засаг байгуулах шаардлагатай юм байна гэж томьёолсон. Энэ засаг дотор УИХ ч байгаа, Засгийн газар ч байгаа. Сая ярьж байна л даа энийг байгуулахад юун дээр гацчихаад байна вэ гэхээр итгэлцлийн асуудал байна нэгдүгээрт.

Хоёрдугаарт, хуулийн дагуу явуулж байгаа юм бол аль хэдийн байгуулчих болчихлоо. Гэтэл бидэнд хуулийг батлах, өөрчлөх эрх байгаа гэхдээ энийг одоо шууд хийчихье гээгүй дэлхий нийтийн жишгээр итгэлцлийг бий болгох дараахь агуулгатай иж бүрэн түншлэлийн гэрээ гэж байгуулаад тэр дотроо юмнуудаа оруулаад дараа нь Их Хурлаа байгуулчихаараа Их Хуралдаа УИХ, Засгийн газрынхаа хуулинд өөрчлөлт оруулах бүрэн боломж байгаа. Өөрөөр хэлбэл өнөөдөр энийг Монгол Улсад байгаа Улсын Их Хурал, Засгийн газрын тухай хуулинд өнөөдрийн энэ нөхцөлийг тооцоолоогүй хууль байгаа учраас хуулийнхаа дагуу явахгүй байгаа гэдгийг та бүхэн мэдэж байгаа байх. Тэгэхээр ажил хэрэгч хандъя. Энэ дээр иж бүрэн түншлэлийн гэрээнд мөрийн хөтөлбөр, тэр дотроо зөвхөн бодлогын чанартай асуудал өөрөөр хэлбэл ард түмэнд хоёр намаас амалсан бодлогын чанартай асуудлыг. Мөрийн хөтөлбөр өөрөөр хэлбэл Засгийн газрын хэрэгжүүлэх тийм юм байх ёстой нь гарцаагүй шүү дээ. Амалчихаад мөрийн хөтөлбөр хийхдээ өөр юм хийж болохгүй. Тэгэхээр өөрөөр хэлбэл мөрийн хөтөлбөрт саяын ярьдаг хоёр намын эвсэл намын бодлогын чанартай асуудлыг нэгдүгээрт УИХ болон Засгийн газрын хуульд өөрчлөлт оруулахаас өмнө мөрийн хөтөлбөрт оруулах бодлогын чанартай асуудлыг нэгдүгээрт, өөрөөр хэлбэл энэ дэлхий нийтийн жишиг энийг бид ажил хэрэгч хүмүүс учраас энийг асар их судалж үзлээ.

Хоёрдугаарт, төрийн бүтэц бүрэлдэхүүнийг яаж шийдэх юм бэ, иж бүрэн түншлэлийн гэрээ, итгэлцэл. Итгэлцэл төрөхгүй байгаа учраас ингэж бодоод байна шүү дээ.

Гуравдугаарт, Засгийн газар, УИХ-ыг дараагийн сонгууль хүртэл тогтвортой ажиллуулах юм уу, үгүй юу энэ асуудлыг энэ хугацаанд өөрөөр хэлбэл итгэлцэл бий болох учраас иж бүрэн түншлэлийн гэрээ хийгээд хийчихмээр байна. Тэгэхээр сая улс орны эдийн засгийн потенциал, багтаамжийн асуудал яригдаж байх шиг байна. 2000 онд ард түмний гадна, дотноос олж байгаа Монголын ард түмэнд өгч байгаа мөнгө, татвар төлж байгаа мөнгө 380 тэрбум төгрөг байсан 2004 онд өнөөдөр 680 тэрбум төгрөг 80 хувиар нэмэгдсэн байгаа шүү дээ. Өөрөөр хэлбэл бид нар өнөөг хүртэл зөвшилцөж ирсэн энийг урагшлуулъя гэсэн санал бид бүгдэд байгаа. Гэхдээ зүгээр нэг хоёр, гурван өгүүлбэр тавьчихаад тэгээд тэрийгээ өөрөөр хэлбэл хуулийн баримт болгох, зөрчлийн гэрээ болгох шаардлагатай байна гэдгийг гэрээн дотроо мөрийн хөтөлбөр, төрийн бүтэц, Засгийн газар, Улсын Их Хурлыг дараагийн сонгууль хүртэл хэрхэн тогтвортой ажиллах вэ гэдэг энэ асуудлыг шийдэх юм бол энэ хоёр улс төрийн хүчний хооронд итгэлцэл бий болчих гээд байна тэгээд УИХ-ынхаа дарга дараагийнхаа юм руу орчихвол УИХ, Засгийн газрын тухай хуульд өөрчлөлт оруулах шаардлагатай байна. Өнөөдрийн нөхцөл байдал, өөрөөр хэлбэл ард түмний сонголт, энийгээ бид их эвслийн засаг, өөрөөр хэлбэл УИХ, Засгийн газрыг оруулаад ингэж томьёолчихоод байгаа шүү дээ. Энийг яаж шийдэх вэ гэхээр одоо яадаг вэ гэхээр цаас хоорондоо шидэлцээд суугаад байна. Ажлын хэсэг байгуулмаар байна, хаяа эндээ цуглахаас гадна ажлын хэсгийн өргөтгөсөн хурал хиймээр байна. Ийм саналыг дэвшүүлж байна. Анхаарал тавьсанд баярлалаа.

Д.Дэмбэрэл: -Эрхэм гишүүн Очирхүү.

Т.Очирхүү: -Нэг зүйлийг дахин дахин давтаж ярих зовлонтой юм байна. Гэхдээ нөгөө талаас мэдэн будлиад байгаа учраас ярихгүй бол болохгүй байна. Би сүүлийн үед бодоод байна. Зөвшилцөл эхний өдрүүдэд их амжилттай болж байна, хоёр талаасаа ойлголцоод явж байна. Өнөөдөр байгаа Монгол Улсын Үндсэн хууль, Үндсэн хуулийг дагаж гарсан УИХ-ын тухай хуулийг баримтлаад явж байна гэж бодоод тэгээд өчигдрөөс эхлээд саяхнаас эхлээд энэ зөвшилцөл мухардалд орох тийм саналуудыг хэн гаргаад ямар хүн будлиулаад байгаа юм бол гэсэн нэг нь манай Бат-Үүл гишүүн юм шиг байна л даа. Бат-Үүл гишүүн бид хоёр 1992 онд Үндсэн хууль хамт батлалцаж байсан. 1996 онд Засгийн газар хамт байгуулалцаж байсан. Мөрийн хөтөлбөр хамт баталж байсан. Үндсэн хуулинд юу гээд хийчихсэн бэ гэхээр эхлээд Ерөнхий сайдаа УИХ-аасаа томилоорой тэгээд тэр Ерөнхий сайд нь мөрийн хөтөлбөрөө барьж орж ирээд УИХ батлахаар хийчихсэн. Түүний дагуу 1996 оны 9 дүгээр сард мөрийн хөтөлбөрийг батлаад явсан юм. Тэгээд тэр хууль бол хамаагүй болсон юм шиг байна тийм информаци мэдээллийг бусад шинээр сонгогдсон эвслийн гишүүдэд өгч байгаа учраас энэ будлианд орчихоод байгаа юм байна. Сонгуулийн мөрийн хөтөлбөрийг Засгийн газрын хөтөлбөр болгодог бол одоо яах юм хоёуланг нь үндэс болгоод нийлүүлээд нүдээд аваад орж ирэх юм уу тэрийг он дарааллаар нь хэзээ яаж хэрэгжих вэ гэдгийг тооцох хэрэгтэй болно. Олон улсын санхүүгийн байгууллагатай маш шуурхай зөвлөлдөх хэрэгтэй болдог тухай ярьсан шүү дээ. Тэгэхээр иймэрхүү будлиулж байгаа хурлын тодорхой заалтуудыг үл ойшоон өнөөдөр явж ирсэн өнөө болтол 12 жил явж ирсэн зүйлүүдийг үгүйсгэж юм уу тогтсон  зүйлүүдийг үл тоомсорлосон маягтайгаар бусдад мэдээлэл өгөөд тэр нь нийтийн шийдвэр болсон юм шиг байдалтай тэгээд эцэст нь төр, засгийг зохион байгуулахыг мухардалд оруулж байгаа бол үнэхээр их харамсалтай ийм зүйл байна. Шинэ нөхцөл байдал бол шинэ нөхцөл байдал үүссэн нь үнэн гэхдээ өнөөдөр Монгол Улсын Үндсэн хуулийн хүрээнд л шинэ нөхцөл байдалдаа зохицож ажиллах ёстой энийг 12 жил бүгдээрээ ойлгоод дагаж мөрдөөд ирсэн шүү дээ. Энэ гайхамшигтай санаанууд гаргаж ирдэг тийм хүмүүстэй болчихсон юм шиг байна би сонгуулийн үед бодож байсан л даа. 1992 оны Ардчилсан намын сонгуулийн мөрийн хөтөлбөр, 1996 оны Сонгуулийн мөрийн хөтөлбөр, 2000 оны Ардчилсан холбоо эвслийн мөрийн хөтөлбөр дотор 2004 оны сонгуулийн хөтөлбөрт орсон шиг тийм популист, тийм бүтэшгүй, тийм хэт зүүний чиглэлийн зүйлүүд орж ирж байгаагүй юм. Тийм учраас энэ нь харамсалтай үзэгдэл болжээ гэж бодсон. Тийм популист зүйл ярьдаг тийм зүйл давамгайлдаг болчихсон юм болов уу гэж бодож сонгуульд оролцож байсан. Энэ байдлаасаа салахгүй бол зөвшилцөл хийхэд тун бэрхшээлтэй болно. Өнөөдөр 10 мянга гэдэг нь аль ч сонгуулийн мөрийн хөтөлбөрт байгаа тоо, цифр нь Засгийн газрын үйл ажиллагааны 4 жилийн хөтөлбөр болж орж ирэх тийм бололцоотой түүнийг хуулийн дагуу Засгийн газар маань бүрдүүлээд дараа нь зөвшилцөж ярьж байгаад шийдээд явах асуудал байгаа юм. Цаг нь болоогүй байхад энэ асуудлыг босгож ирнэ гэдэг бол үнэхээр мухардалд оруулж байгаа ийм зүйл болж байгаа юм. Хуулиа бариад ажиллахад маш их хялбархан. Хууль ямар хамаатай юм бэ гэж яриад байх юм ерөнхий логикоороо.

Улсын Их Хурлын гишүүд чинь анхны өдрөөсөө ингэж яривал энэ улс орон чинь юу болох юм бэ. Хууль хамаагүй юм шиг юм ярьж байна шүү дээ. Ийм утгагүй зүйлүүдийг зогсоомоор байна. Ийм зүйлүүд 1992 оноос хойш, Үндсэн хуулиас хойш бүрэлдэж байсан, төр, засагт байгаагүй юм шүү. Тийм зүйл байгаагүй учраас 8, 9 дүгээр сард Засгийн газар нь, Их Хурал нь бүрэлдээд тэгээд мөрийн хөтөлбөр нь батлагдаад явж байсан юм үүнийг эргээд манай хүмүүс санавал ажил төрөлд нь хэрэгтэй болох болов уу гэж бодож байна. Бат-Үүл гишүүн туршлагатай, Үндсэн хууль баталсан гишүүний хувьд дахин дахин ийм зүйлүүдийг ярьж ингэж гишүүдээ үймүүлэх, буруу мэдээлэл өгөхгүй байхаа гэж найдаж байна. Үндсэн хуулийн заалтыг дараа нь хэвлэлийн төлөөлөгчдийн өмнө сууж байгаад хоёулаа уншаад өгчих нь зүйтэй байхаа Үндсэн хуулиа хамт баталж байсан улсууд Үндсэн хуулиа бариад, Их Хурлын бариад ингээд уншаад өгчихье тэр нь хамаагүй дээр юм байна. Тэрнийг урьж байна яг тухайн заалтаар шууд Үндсэн хуулийнхаа заалтыг Их Хурал, Засгийн газрын заалттай уншаад өгчихөд нийтэд болон хэвлэлийнхэнд маш их ойлгомжтой болно гэж бодож байна.
Д.Дэмбэрэл: -Эрхэм гишүүн Баярцогт.

С.Баярцогт: -7, 8, 9 дэх хоногтоо үргэлжилж байна. Зөвшилцлийн асуудлууд мэдээж зарим хэсэгтээ нэлээн ахиц гараад хүмүүс зөвшилцөхөд нэлээн ойртсон юм шиг тийм байдал бий болж байна. Тэгснээ эргээд мухардаж байна. Араб, Изралийн хооронд энхийн хэлэлцээр яагаад бий болдог вэ гэвэл нэг тал нь үргэлж үгүй гэж хэлж чаддаг тийм шалтгааныг олдог гэж байгаа юм. Одоо үүссэн байгаа нөхцөл байдлыг би аль аль нам, эвслийн удирдлагуудад хандаж хэлэх гэж байна. Бид нар өөрсдөө төөрөгдөөд байгаа юм биш биз дээ. Менежментийн шинжлэх ухаанд ийм ойлголт байдаг юмыг зөв хийх үү, зөв юм хийх үү гэсэн хоёр асуулт байдаг. Бид нар юмыг дандаа зөв хийе гээд зөрчлийн тухай яриад байна. Тэгэхдээ эргүүлж харах хэрэгтэй бид нар зөв юм хийх гэж байна уу гэдгээ. Эвслийн Засгийн газар байгуулсан, сонгуулийн дараахь үр дүнгээр эвслийн Засгийн газар байгуулж байгаа ийм туршлага Монголд анхных нь сонгуулийн дараахь үр дүнгээр. Энийг гайхамшигтай сайн хийж байсан улс орнууд Герман, Израиль бид нар туршлага судлах гэж байна. Энэ улсуудад хэзээ ч парламентаа буюу манайхаар УИХ-ынхаа байгуулах асуудлаа энэ зөвшлийн элемент болгож тавьдаггүй. Их Хурлын дарга, дэд дарга, Байнгын хороогоо сонгохдоо эвсэл болох гэж байгаа сонгуулийн дүнгээр эвсэл болох гэж байгаа намууд нь зөвшлийн элемент болгож тавьдаггүй бид нар дэндүү Монгол ухаан гаргаад энэ УИХ-ынхаа субъект, энэ байгууллагын дарга нарыг эвслийн субъект болгож тавьчихаад төрөө байгуулахгүй ийм мухардал руу оруулж байна. Надад ямар эмзэг сэтгэл төрж байна вэ гэхээр энэтэй холбогдуулаад Ерөнхийлөгч янз бүрийн хориг тавьж байна, хэн хэн нь шийдвэр гаргаж чадахгүй нөхцөл байдалд орохоор зэрэг хүмүүс дур зоргоороо хууль руу халдаж эхэлж байна.

Тийм учраас миний хувийн санал байна. Эвсэлд нэгдсэн байгаа намын дарга нар, МАХН-ын дарга нар зөвшилцлийнхөө объектыг зөв сонгооч ээ Их Хурлаа зөвшилцлийн объект битгий болгооч ээ, хэзээ ч кoaлиционный                 government гэж ярьдаг болохоос биш эвслийн парламент гэж нэг ч удаа ярьдаггүй. Зөвхөн Засгийн газрынхаа асуудлаар зөвшилцдөг энэ зүйлийг хий л дээ. Дэндүү Монгол ухаан гаргаад гаднаас хуулах гэж байгаа юмаа бүрэн хуулаад байх юм. Бид нарын зовлон тэр л байгаа шүү дээ энэ бол 14 жилийн түүхэнд Монголд шинэ гарч байгаа зүйл. Ингээд дандаа мухардалд оруулж байна шүү дээ. Яг ингэж мухардалд оруулж болохгүй шүү гэдэг зүйлээ бид нар Засгийн газартаа холбогдуулаад Үндсэн хуулинд өөрчлөлт хийхдээ хийсэн шүү дээ. Ерөнхий сайд томилогдчихоод 45 хоногийн дотор Засгийн газраа байгуулж чадахгүй бол тэр юугаа хэлээд байна вэ гэхээр Засгийн газрын мөрийн хөтөлбөрийг парламент нь батлахгүй бол бүрэлдэхүүнийг парламент батлахгүй бол тарах ёстой гэсэн асуудал тавьсан байгаа шүү дээ. Тэрнээс өөрсдөө огт практикт байдаггүй шинэ зүйл гаргаж бий болгочихоод явуулж чадахгүй ийм мухардалд оруулчихаад суугаад байгаа юм энэ бол эвсэл зөвшилд орж байгаа аль аль намын удирдлагуудын буруу гэж бодож байна. Тийм учир зөвшилцөж байгаа субъектээ зөв олооч ээ. Ард түмнээ буруу ойлголтуудаас гаргаач ээ. Их Хурлын гишүүд ээ зөв ажиллуулаач ээ гэсэн ийм хүсэлт байна.


Д.Дэмбэрэл: -Эрхэм гишүүн Арвин.

Д.Арвин: -Үг олгох эрх өгсөн явдалд баярлалаа. Тэгэхээр би өөрийнхөө намын бүлгийн хурал дээр ярьж байсан юм л даа энэ анх зөвшилцлийг хийхэд нэгэнт эвслээс Энхсайхан, Оюун нар орж байгаа, Бат-Үүл, Гүндалай нар дэмжиж байгаа ийм үед энэ зөвшилцөл хэзээ ч үр дүн өгөхгүй гэдгийг өдөр болгон хуралдах болгондоо л хэлдэг. Энэ бол үнэн болж байна. Өнөөдөр нэг их сайхан ард түмнийг нөгөө хуурдагаараа хуураад бид ч гэсэн хууртагдаад явж байсан шүү дээ болох байх гэж. Тэгээд болохгүй л байхгүй юу. Энэ чинь цэвэр улс төр биш угаасаа эдний бодлого явж байгаа ийм учраас сая Баярцогт гишүүний ярьж байгаа үгийг дэмжиж байна. Одоо боль л доо та бид бүгдээрээ 74 сонгогдчихоод хэдэн улс төрд бохирдсон улсуудын тоглоом болж сууж байх ямар хэрэгтэй юм, чадалтай залуучууд байна шүү дээ энэ улсуудтай ажиллах ёстой гэдгийг өөрийнхөө намын бүлэг дээр хэлдэг юм. Өглөө би Буянгийн Жаргалсайханы үгийг дэмжиж байна. Хэрэв болохгүй бол БНН-тай, бие даагчидтай, энэ нам дотор эрүүл саруул хүчин байгаа гэж бодож байна. Энэ хүмүүстээ ярих цаг болсон ийм учраас энэ асуудлыг өөрийнхөө намын дарга нарт тавьж байгаа. Ийм учраас Их Хурал дотор энэ 74 хүн зүгээр дөмбийгөөд суугаад байхгүй байх гэж бодож байна. Та нарын ч гэсэн дуу хоолой хэрэгтэй шүү дээ. Анхнаасаа бид нар тэгж кукль болж суугаад яах юм бэ. Энэ төр засгаа байгуулах хүнд бид нар бүгдээрээ дуу хоолойгоо, бүгдээрээ эвлэлдээд бүгд орох эрхтэй. Тэгэхгүй бол 2, З хүний тоглоомын дунд ингэж байх зав ч алга, бидэнд чадал ч алга яг үнэнээ хэлэхэд. Бид нарт цаана чинь хийх ажил байна, амрах ч ёстой бид нар хүний хувьд. Тийм учраас ингэж бид нар хэдхэн хүний тоглоом болоод суугаад байхыг өнөөдрөөс эхэлж болимоор байна. Тэгээд Жаргалсайханы дэмждэг иймэрхүү байдлаар тоглоод байх юм бол ард түмэнд үнэнийг нь хэлээд энэ хэдхэн чадалтай улсууд нийлээд төр засгаа яагаад байгуулж болдоггүй юм бэ, олон жил тоглосон шүү дээ 1996-2000 онд. 

Өнөөдөр Бат-Үүл гишүүн Дамиран руу Хятадын зам бариулсан л гэж байна 1996-2000 онд Ардчилсан эвсэл төр барьж байх үед Эрдэнэтийн замыг Хятадууд барьж байсан шүү дээ би Эрдэнэт рүү явж байхад Хятадын бөөн юман дотор ороод ирсэн шүү дээ. Тэгээд өөрсдийнхөө мууг мэдэхгүй байж өрөөлийн муу руу ингээд дайраад байж болохгүй юм. Ийм учраас эрүүл саруул залуучууд, эрүүл саруул улс төрчид бий болгоод ярих цаг нь болсон шүү гэдгийг хэлмээр байна.

Д.Дэмбэрэл: -Эрхэм гишүүн Гүндалай.

Л.Гүндалай: -Баясалтай инээж байсан чинь нэр дуудаж байна. Баярлалаа. Энэ гацаанаасаа бид тийм ч амархан түргэн ганц хоёрхон бичгэн дээр гарын үсэг зураад гарчихъя гэж яриад байгаа нь буруу л даа. Энийг ултай, суурьтай бодож хийх ёстой зүйл байгаа юм. Үнэхээр улс орны олон орны туршлагууд байгаа байх тэрийгээ бид нар авч хэрэгжүүлж яримаар байна. Үнэхээр хоёр орны олон орны туршлагуудыг хараад байхад үндэсний эв нэгдлийн ч гэдэг юм уу их эвсэл гэдэг тийм ч сайн зүйл биш сөрөг хүчин байхгүй, хоёр хүчин нь дөрвөн жилийн дараа хэндээ хариуцлага тооцох юм, Засгийн газрууд нь маш хялбархан, ямар нэгэн байдлаар манайхан шиг Ардчиллыг дөнгөж 14 жил хөгжүүлээд явж байгаа оронд бас тийм амархан үүрэг хариуцлага биш тэр ойлгомжтой. 

Тэгэхээр өнгөрсөн удаа 1996-2000 онд Засгийн газар маш их унаж байсан энэ эрх барьж байгаа хүчин өөрсдөө Засгийн газраа унагаагаад байсан юм биш сөрөг хүчин болж байсан хамтарч ажиллаж байсан, парламентыг бүрдүүлж байсан тэр намуудын хүчин зүтгэл оролцоо, энэ дөрвөн удаа Засгийн газар солигдоход багагүй байсан гэдэг нь ойлгомжтой. Нөгөө талаар энэ хоёр нам маань хоёулаа маш өөр хоёр программыг сонгуульд тавьж орсон. Аливаа намууд сонгуульд ялсныхаа дараа мөрийн хөтөлбөрөө хэрэгжүүлдэг, эцэст нь дөрвөн жилийн дараа Монголын ард түмэн сонгогчид дөрвөн жилд амалсан амлалтаа хэр зэрэг биелүүлэв гэдгээр нь хариуцлага тооцдог. Тэгэхээр Засгийн газар маань өнөөдөр сонгуулийн амлалттайгаа нягт уялдаатай байх ёстой тийм ч байдаг. Түүнээс биш гарч ирсэн хойноо Засгийн газраа өнөөдөр Ерөнхий сайдаа тавиад Засгийн газрынхаа бүрэлдэхүүнийг байгуулсан хойноо одоо ямар юм ярих вэ, юун дээрээ цөмөөрөө тохиролцох вэ гэж ярих нь худлаа. Хамгийн анх бид нар бололцоотой алийгаа хийх вэ гэдэг дээр хамгийн эхлээд тохирч байж Засгийн газраа байгуулах нь хамгийн чухал гэдгийг бид нар бүгдээрээ мэдэж байгаа шүү дээ. Түүнээс биш хэн нэгэн хүнийг албан тушаал дээр тавьчихаад Засгийн газрынхаа мөрийн хөтөлбөр дээр тохирохгүй маягаар удаан байлгах, унагаах, улс орныг хямралын байдалд, гацаанд оруулах бүрэн нөхцөл бололцоо өнөөдөр Монголын хуулинд байгаа шүү дээ бид өөрсдийнхөө хуулийг мэдэж байгаа шүү дээ. Сонгуулийн хууль маань Английн хуультай адилхан тэгсэн мөртлөө бид Герман шиг нэг танхимтай, Америк шиг Ерөнхийлөгчөө ард түмнээсээ сонгодог гээд бид нар Оросын дугуй аваад, Германы мотор тавиад тэгээд Английн хропыг нь тавьсан юм шиг ийм зүйлийг өөрсдөө 1992 онд хийж тавьсан энэнийхээ балгыг өнөөдөр бид нар амсаад явж байна энийгээ бид нар сайжруулах өчнөөн их зүйл байгаа манай хуулинд өчнөөн цоорхой байдаг. Бид үнэхээр туршлага багатай ийм байгаа шүү дээ. Өнөөдөр хоорондоо бие бие рүүгээ янз бүрийн үгээр дайрахаа больцгооё. Хэлбэл зөндөө зүйл байгаа. 10 мянга төгрөг бидний хамгийн амин чухал тавьж байгаа мөрийн хөтөлбөр. Энэ мөрийн хөтөлбөрийг ярихгүйгээр бид нар цаашаа явж амжихгүй. Үнэхээр та нар 10 мянган төгрөгийг хүлээн авч энэ мөрийн хөтөлбөрийг хэрэгжүүлье гэж байгаа бол бүх албан тушаалаа аваарай гэдгийг бид нар ч гэсэн эндээс ярьж байгаа бидний хамгийн гол амин чухал зүйл бол энэ.

10 мянган төгрөг энэ итгэлийн мөнгийг өгөх боломж маш их байдаг гэтэл өнөөдөр чадахгүй, болохгүй юм шиг ярьж байгаа л даа. Хамгийн сүүлчийн жишээг ярья хагас жилийн өмнө жил гаруйхны өмнө ОХУ-д 250 сая ам.доллар төлөө биз дээ. Би энэ суудал дээр сууж байсан. 7, 8 сарын өмнө оны өмнөхөн.  250 сая ам.доллар нэг өдрийн дотор төлсөн. Энэ чинь Монголын нэг сая хүүхдэд 2 жил 5 сар итгэлийн мөнгө 10 мянган төгрөгийг өгөх ийм их хэмжээний мөнгийг нэг л өдрийн дотор гаргаад өгчихөө биз дээ. Өнөөдөр болохоор юу ч байхгүй, болохгүй юм шиг яриад суугаад байх тийм ёс суртахуун өнөөдөр та нарт байхгүй байх ёстой гэж би хувьдаа бодож байна. Тэгээд ч бид нар энийг яагаад давтан хэлээд байгаа юм бэ гэхээр сонгуулийн өмнө та нар энийг өгөхгүй юм шүү, чадахгүй шүү, болохгүй шүү гэж яриад байсан учраас өнөөдөр итгэлийн мөнгийг өгч чадна гэж бодож байгаа, итгэж байгаа учраас энэ манай мөрийн хөтөлбөрийн байгуулагдаж Засгийн газрын гол чухал асуудал байх ёстой энэ дээр ухралт буцалт байх ёсгүй энийг ямар ч байсан энэ Засгийн газрын мөрийн хөтөлбөрт оруулна. Хэрвээ энэ хөтөлбөрийг хүлээж авахгүй гэх юм бол бид тэр хамтарсан Засгийн газрыг байгуулахгүй байх гэж би хувьдаа найдаж байна тэгж бодож байна.

Д.Дэмбэрэл: -Баярлалаа. Энд үг хэлэхээр 5 гишүүн байна. Энэ 5 гишүүний саналыг сонсоё гэж бодож байна.

Эрхэм гишүүн Шаравдорж.


Ц.Шаравдорж: -Баярлалаа. Тэгэхээр бид УИХ-ын гишүүн болж энэ танхимд орж ирэхдээ ард түмнийхээ итгэлийг хүлээж орж ирсэн шүү дээ. Монгол Улсын Их Хурлын гишүүн байна гэдэг бол Монгол Улсын Үндсэн хууль болон бусад хуулийг ягштал дагаж мөрддөг, тэдгээрийн хүрээнд үйл ажиллагаагаа явуулдаг ийм субъект. Хууль тогтоогч бид өөрөө хуулийг сахин биелүүлэгчид. Хууль тогтоогчид бид өөрөө төрийн хуулиа хүндэтгэн сахина гэж тангаргаа өргөсөн хүмүүс. Ийм учраас парламентын гишүүд бид анхныхаа үйл ажиллагаанаас эхлээд Монгол Улсын Үндсэн хууль болон бусад хуулийг дагаж мөрдөхийн үлгэр жишээ болох ёстой. Өнөөдөр манай зарим гишүүд ярьж байна зөвшилцөнө гэдэг бол хууль зөрчих, түүний гадуур байж болох юм шиг яриад байна. Манай зарим гишүүд хэлсэн их зөвшилцөл, шинээр нөхцөл байдал гарлаа хуулиас гадуур юмаа гэж ингэж бид болохгүй. Тэгэхээр бид Монгол Улсын Их Хурлын тухай хуулийн 9 дүгээр зүйлийн 9.2-ыг бид эргээд үзмээр байна. УИХ-ын анхдугаар чуулган ямар асуудал хэлэлцэх ёстой юм тэр хүрээндээ ажиллах ёстой шүү дээ. УИХ-ын анхдугаар чуулганаар дараахь зохион байгуулалтын асуудлыг хэлэлцэн шийдвэрлэнэ. 9.2.1.УИХ-ын шинээр сонгогдсон гишүүдийн бүрэн эрхийг хүлээн зөвшөөрөх энэ асуудлыг бид шийдсэн. 9.2.2.УИХ-ын дарга, дэд даргыг сонгох. 9.2.3.Байнгын болон дэд хороодын бүрэлдэхүүн, дарга нарыг сонгох. 9.2.4.Ерөнхий сайдыг томилох, 9.2.5.Засгийн газрын бүтэц, бүрэлдэхүүний тухай хуулийг хэлэлцэж батлах, 9.2.6.Засгийн газрын гишүүдийг томилох. 9.3.УИХ хэрвээ шаардлагатай гэж үзэх юм бол зохион байгуулалттай холбогдсон бусад асуудлыг анхдугаар чуулганаар хэлэлцэж болно гэж байгаа. Өөр ямар нэгэн асуудлыг энд хэлэлцэх тухай заагаагүй. Бид өнөөдөр энэ хуулийн заалтыг биелүүлэх ёстой шүү дээ. Хэлэлцэх анхныхаа асуудлыг шийдлээ одоо хоёр дахь асуудал орох гэлээ гэтэл энэ хуульд заагаагүй Засгийн газрын мөрийн хөтөлбөрийн тухай асуудлыг оруулж ирж ярина гэдэг бол энэ өөрөө хууль зөрчсөн асуудал. Тэгээд ч Ерөнхий сайд нь томилогдож байж, Засгийн газар нь бүрэлдэхүүн нь бий болж байж энэ Засгийн газар ямар мөрийн хөтөлбөрийг энэ дөрвөн жилд биелүүлэх вэ гэдгээ, хийх вэ гэдгээ УИХ-д оруулж ирж тэр үед УИХ-ын гишүүд тал талаас нь тэр Засгийн газрын мөрийн хөтөлбөрийг ярьдаг, хэлэлцдэг, баталдаг ийм ёстой. Ийм учраас манай түрүүн зарим улсууд хэллээ зөвшилцлийг зөвшилцөлд ямар нэгэн байдлаар саад хийхийн тулд өөр бусад асуудлыг зориудын гаргаж ирж зориудын саад бий болгож ингэж ярина гэдэг бол энэ өнөөдөр болохгүй асуудал. Би энийг зориуд хэлье гэж бодож байна.


10 мянган төгрөгний тухай асуудал яриад байна би өөрийнхөө бодлыг хэлчихье. Манай Эх орон-Ардчилал эвслийнхэн 10 мянган төгрөгний асуудлыг гаргаж ирж сонгогчдын санал авахад нэлээн ярьсан. Би хувьдаа тэр 10 мянган төгрөгийг та нөхдүүд заавал ард түмэнд өгөх ёстой гэж би шаардана та нөхдүүд амалсан шүү дээ. Энийг та нар биелүүлэх ёстой. Цаана нь харин Монгол эх орны эдийн засгийн бололцоо, боломж байгаа гэдгийг бид өөрөө олон улсын хамтын нийгэмлэгтэй ярьж байж шийдэх асуудал. Сонгогчдод амална гэдэг өөр асуудал. Өгөх юмаа өгч чадаж байж амлах ёстой. Хий хоосон амалчихаад тэгээд сонгогчдыг хуурав гэдгийг эцсийн эцэст ард түмэн дүгнэлтээ хийнэ би ингэж бодож байгаа.

Сая Гүндалай гишүүн их өрийн тухай асуудал, ганц хоёр хүн Монголын ард түмнийг их өрнөөсөө салсныг хүлээн зөвшөөрөхгүй байгаа, дургүй байгаа. Тэгвэл тэр их өрийг чинь энэ Засгийн газар барагдуулсан юм, тэр 250 сая долларыг өгч байж энэ өр чинь байхгүй болсон юм шүү дээ. Өнөөдөр Монголын ард түмэн их өр гэдэг асар дарамтаас ангижирсан. Үүнд Монголын ард түмэн Монгол Улсын Засгийн газарт, МАХН-д баярлалаа гэж хэлж байгаа энийг хэлчих ёстой. Бид хуулийн хүрээнд бай л даа, бие биенээ хүндэтгэе. Манай намын бие даасан нэр дэвшигч гэж хэлнэ лээ хамт ширээнд сууж байгаа гурван нөхөр бидэнд хэлэх ёстой. Энэ гурван нөхдөө хүндэтгэхгүй байж байна шүү дээ бараг доромжилсонтой адил үг хэлж байна шүү дээ. Ямар үед нь та нар хэрэггүй гэчихээд, ямар үед нь одоо манай намын нэр дэвшигч гэж энэ гурван хүн чинь бие даасан статустай ийм хүмүүс. Өөрийн хэлэх үг нь тодорхой, өөрийн байр суурьтай энэ асуудалд хандана ийм байдлаар бид цааш нь явж болохгүй. Ер нь эцэст нь хэлэхэд эвслийн дотор хагарал, үг хэлээ ололцохгүй байгаа байдал, Ерөнхий сайдын албан тушаалын төлөөх тэмцлээ зөвшилцөл рүү оруулж ирж Улсын Их Хурлын хэвийн үйл ажиллагаанд битгий саад болооч ээ гэж хэлмээр байна. Баярлалаа.

Д.Дэмбэрэл: -Эрхэм гишүүн Батжаргалын Батбаяр.

Батж.Батбаяр: -Баярлалаа. Би цаг хэмнэх үүднээс нэлээн товчхон ярья гэж бодож байна. 1992, 1996 он гэж улсууд яриад байна л даа. Өнөөдрийн Их Хуралтай харьцуулах юм бол тэр үед хүчний харьцаа шал өөр байсан шүү дээ бид бүгдээрээ мэдэж байгаа шүү дээ. 1992 онд хэдэн хүн байлаа МАХН-аас. Ардчилсан хүчнээс хэдэн хүн байлаа. 1996 онд Ардчилсан хүчнээс бас хэд байлаа, МАХН-аас хэдэн хүний суудалтай байлаа, 2000 онд ямар байсан гэх мэтчилэнгээр энийг өнөөдрийн байдалтай харьцуулахад хэтэрхий гоомой их харьцуулалт байна гэж бодож байна. Тэгээд юу вэ гэхээр зэрэг хамгийн гол нь бид нар одоо ажиллаж байгаа Засгийн газрын тухай их яриад байна. Засгийн газар чинь ажиллаад Ерөнхий сайд чинь байж л байгаа биз дээ би ажлаа хийж байгаа гэж ойлгож байгаа. Харин УИХ ажиллахгүй байгаа шүү дээ. УИХ-ын дарга нь байхгүй, дэд дарга нь сонгогдоогүй гол нь энэ асуудлыг бид ярилцах ёстой гэж би бодож байна. Гэхдээ энийг та МАХН-ын сонгогдсон гишүүдээс гарах ёстой, заавал тэндээс сонгогдох ёстой гэж хэлэхгүй байгаа шүү энэ хүчний харьцаа ижилхэн байгаа үед хоёр талаас тэнцүү хэмжээгээр нэр дэвшүүлэх ёстой гэж бодож байгаа. Би ийм л санал хэлмээр байна ерөнхийд нь, гол нь. Заавал МАХН, УИХ-ын даргыг дэвшүүлэх эрхтэй, нөгөөдөх нь дэвшүүлэх эрхгүй ийм байж болохгүй шүү дээ хэн ч дэвшүүлж болно шүү дээ зааланд сууж байгаагийн хувьд. Үндсэн хуулийнхаа дагуу хэлэхэд хэн ч эндээс дэвшүүлж байна, хэн ч өөрийгөө тэр байтугай дэвшүүлж болно тийм хуультай шүү дээ хуулиараа. Хуульд гэж яриад байна. Би их яриад байвал тохиролцоог нь эвдэж магадгүй гэж болгоомжлоод байна л даа. 

Нэг ийм асуудал байна. 10 мянган төгрөгний тухай ярьж байгаа энэ ярих ёстой асуудал үнэхээр тийм боломж байгаа юу гэвэл байгаа. Би энийг мэднэ. 1996-2000 онд яг энэ ширээн дээр, яг энд сууж байсан УИХ-ын гишүүн гээд. 1999-2000 онд нэг Байнгын хорооны дарга байсан та бүхэн зарим нь надтай хамт байсан улсууд энд байж л байна. Төсөв ямар байсан бэ гэхээр зэрэг 300 тэрбум төгрөг хүрдэггүй байсан юм, улсын жилийн төсөв. Гэтэл 2003 онд баталсан 2004 оны жилийн төсөв би сонин дээрээс уншсан 640 тэрбум, хоёр гаруй дахин их. З удаа жилд өгөх мөнгө илүү зараад байна шүү дээ, юунд зараад байгаа юм бэ бүү мэд тодорхой бус. Жилд 10 мянгыг байтугай З0 мянгыг өгөх тийм боломж харагдаж байгаа юм төсөв дээр сард. Энэ дээр жаахан тооцоо хийгээд бодож болноо доо манай Гүндалай гишүүн хэллээ. 250 сая доллар буюу 280 гаруй тэрбум төгрөгийг ганцхан өдөр шийдээд ОХУ-д өгсөн шүү дээ чадаж байгаа биз дээ. Тэгээд хүүхдүүддээ мөнгө өгнө гэхээр болохгүй гээд байдаг өөрсдөө хүүхдэд хайртай гээд дуулалдаад, шаар мөргөөд хачин жигтэйхэн юм болдог юм байна лээ. Бид Дэлхийн банктай зөвшилцсөн, яагаад болохгүй гэж би бодохдоо ингэж бодож байгаа бид бие биенээ зөвшилцье, хэлэлцээ хийе, эвсээд засаг төрөө байгуулъя гэж байгаа бол бие биенийхээ боломжтой юмыг хүлээн зөвшөөрөх ёстой гэдэг дээр бид нар санал нэгдэх ёстой. Түүнээс биш яасан ч тэрийг авахгүй гээд байх юм бол хэзээ ч нэгдэхгүй. Тэгэх юм бол бид цөөнх болсон нь дээр гэж бодож байна. Баярлалаа би олон юм яриад олон хүний дургүй хүргээд шал дэмий байх гэж бодож байна. Баярлалаа бусад нөхдүүддээ үг хэлэх боломж олгоё.

Д.Дэмбэрэл: -Эрхэм гишүүн Дондог.

Д.Дондог: -Өнөөдрийг хүртэл бид нар Улсын Их Хурлынхаа эхлэлийг аятайхан хийчих юмсан гэж бүгдээрээ сэтгэл зовниод зөвшилцөл аятайхан явж байна, үр дүнд хүрч байна гээд манай хурал даргалж байгаа дарга зарлаад ингээд явж байсан л даа. Өчигдөр, уржигдраас эхлээд иймэрхүү уур амьсгал ялангуяа өнөөдөр ийм мэтгэлцээн маргаан хийх уур амьсгал руу орчихлоо тэр яах вэ хүмүүсийн санал гаралгүй яах вэ гэхдээ гол асуудал бол эвсэл гэж байгуулагдаад дундаас нь нэг Ардчилсан намын гүйцэтгэх зөвлөл хуралдаад хийж явсан юмаа үндсэндээ нураачихлаа шүү дээ. Ийм баймгүй байна, эвсэл нэг л байгуулагдсан бол энэ бүтцээрээ яваад тэр ярих юмаа дотроо ярьцгаагаад эвсэл дээрээ орж ирсэн гишүүд нь хоорондоо яриад ингээд юмаа шийдээд явахгүй бол бид нарын ард талд ч гэсэн бид нарыг өөр маягаар ажилла гэж шахаж байгаа нэг хэсэг байгаа шүү дээ тэрийг би энэ дотроо байгаа авсан эрхийнхээ хэмжээнд байгаа бүрэлдэхүүн нь ярьж явж байгаа энэ дээр харамсалтай юм гарчихлаа гэж ойлгож байна.

Нөгөө тал дээр үдээс өмнө завсарлахдаа нөгөө хоёр нам тус тусдаа хэлэлцээд дахиад эвсэл дээрээ хэлэлцээд шийдэлд хүрээд ороод ирнэ гэж ойлгож байсан чинь тэр тухай асуудал ерөөсөө яригдахгүй юмаа ийм яриа болсон юм болов уу, үгүй юм болов уу гэдгийг сонирхож байна. 

Нөгөө талаас ярилцахдаа дэндүү хатуу, хүтүү үг хэлж байна. Урд өмний түүх тийм байсан байх. Бид нар УИХ-д сонгогдохдоо амалсан мөрийн хөтөлбөрөө биелүүлж улс орны хөгжлийг түргэтгэх, ард түмний амьдралыг дээшлүүлнэ гээд бүгдээрээ адилхан зорилготой сонгогдсон. Тэрнээс бие биенээ юм уу өөрсдийгөө би албан тушаалд дуртай, албан тушаалын хэнээтэн гэж элдвээр бие биенээ доромжилъё гэж орж ирээгүй шүү дээ. Би албан тушаалд дуралж орж ирээгүй. Орон нутагт ажиллаж байсны хувьд ард түмний итгэлийг хүлээж энэ хүлээлгэсэн үүргийг биелүүлэх гэж орж ирсэн. Нөгөө тал дээр өнөөдрийн байдлаар З6, З4-ын харьцаатай байгаа юм хоёр нь маргаантай байна энийг маргаангүй ч гэсэн юм алга манайх авна, танайх өг гэж байгаа юм алга энэ шийддэг газар нь шийдээд явах байх яг энэ бодит байдал дээр ямар ч гэсэн хурлынхаа байгууллагыг бүрэн байгуулахгүй бол бид нар мөрийн хөтөлбөрөө ярилцъя гэж байна. УИХ-ын ямар бүтэц, бүрэлдэхүүнээр энийг ярих гээд байгаа юм бэ, энэ ажлын хэсгийг хэн томилох юм, ямар байнгын хороогоор орж Их Хуралд орж ирэх юм. Ийм юм байхгүй байна.

Нөгөө тал дээр Засгийн газраас хоёр намын чиглэлээр туршлага судлахаар гадагшаа явлаа шүү дээ Засгийн газраа байгуулах тухайд. Бид нар өөрсдөө Баярцогт гишүүн хэлж байна шүү дээ өөрсдөө ийм олон туршлага байна энийг судалъя гэж энэ практикаараа судлаад явж байна УИХ-аа одоо байгаа бүрэлдэхүүнээрээ энийгээ хурдан байгуулаад хоёр талдаа өөр өөрийнхөө намын гишүүдийн дунд мөрийн хөтөлбөрт оруулахыг шүүж байя мэдээж хэрэг энэ хоёр намын аль алиных нь хөтөлбөрөөс орохгүйгээр хөтөлбөр босно гэсэн юм байхгүй шүү дээ яагаад гэвэл ард түмний сонголт ийм болсон. Нийлээд ярья гэхээр энэ зохион байгуулалтад орж чадахгүй байгаа учраас бид ярьж болохгүй хий дэмий цагаа алдах юм биш үү гэсэн ийм санал байна.

Нөгөө талаас Засгийн газраа байгуулаагүй байж УИХ-ын гишүүд өөрсдөө мөрийн хөтөлбөр боловсруулна гэсэн ямар ч практик дэлхийд байдаггүй байхаа. Засгийн газраа байгуулж байж дараагаар нь мөрийн хөтөлбөрөө Засгийн газар нь өөрөө боловсруулаад УИХ-ын гишүүд бид нар хэлэлцээд алиныг нь оруулах вэ, алиныг нь хасах вэ гэдгээ шүүгээд батлаад тэгээд хэрэгжүүлээд явна гэж бодож байна.

Бас нэг сонин нэр томьёо орж ирж байна. Ерөнхий сайд болсон тал нь Засгийн газрын мөрийн хөтөлбөрийг гаргана гэж тийм юм байхгүй байх гэж ойлгож байна. Энхсайхан дарга хэллээ санаандгүй хэлсэн юм уу, санаатай хэлж байгаа юм уу манай намын бие даагч гэж. Энэ дэлхийн улс төрийн системд аль ч нам өөрөө гишүүнээ намынхаа хурлаар шийдэж дэвшүүлчихээд дахиад нэг хэсэг хүнийг манай намын бие даагч гэж дэвшүүлдэг практик байхгүй байх иймэрхүү сонин нэр томьёонууд орж ирж биднийг будлиантуулах, үймүүлэх юмнууд орж ирээд байна энийгээ болъё ингээд цаашдаа тулгамдсан асуудлууд олон байна шүү дээ улсын хэмжээнд тулгамдсан хийх юм их байна, өвөл болох гэж байна, дандаа найр наадам гээд үргэлжлээд яваад байдаг цаана чинь орон нутагт тиймэрхүү янзтай болчихно шүү дээ. Ингээд 10 мянгын тухай ярьж байна тэрийг авахгүй гэсэн юм ерөөсөө байхгүй. Мэдээж мөрийн хөтөлбөр ярихдаа ярина шүү дээ өнөөдөр энийг яриад байна гэдэг бол дахиад энийг ярилаа гээд санал нэмэгдэхгүй, гишүүдийн тоо нэмэгдэхгүй, байгаа юмыг З6, З4 өнөөдрийн байдал ийм байна яваандаа 76 болно энэ бүрэлдэхүүнээрээ шийднэ тийм учраас УИХ-аа байгаа хэмжээндээ ярилцаад байгуулъя гэсэн саналтай байна.

Д.Дэмбэрэл: -Эрхэм гишүүн Хүрэлсүх

У.Хүрэлсүх: -Тэгэхээр өнгөрсөн 14 хоногт хоёр талаас хийсэн зөвшилцөл их ач холбогдолтой аядуу аятайхан явсан юмаа. Зөвшилцөлд хоёр тал идэвхтэй оролцож тодорхой зүйлүүдээр тохиролцоонд хүрч ийм байдлуудыг бий болсныг та бүхэн мэдэж байгаа. Олон удаа биеэр уулзсан, олон удаа бичгээр санал солилцсон. Зөвшилцөл амжилттай явж байна гэж энэ зөвшилцлийг тэргүүлж ажиллаж байсан хүмүүс телевиз, радиогоор олон нийтэд мэдээлэл хүргэж байсныг та бүхэн санаж байгаа.

Гэтэл өнөөдрийн байдлаар зөвшилцөл маань ийм мухардмал байдалд орсон байгаад би гайхаад байна. Би өөрөө зөвшилцлийн ажлын хэсэгт орж ажиллаж байсан. Зөвшилцлийн бичиг баримтан дээр гарын үсэг зурсан хүний нэг байгаа юм. 5 дахь өдрийн орой Энхсайхан дарга, Оюун, Баярцогт, Ламбаа гуай орж ирж бидэнтэй уулзаж энэ зөвшилцлийн асуудлыг ерөнхийд нь цэглэх, цэг тавих хэмжээнд очоод 1 дэх өдрийн өглөө 9.30 цагаас ёслолын арга хэмжээ зохион байгуулаад 11 цагаас нэгдсэн чуулганы анхдугаар чуулганыг үргэлжлүүлээд Их Хурлын даргаа сонгоё гэсэн зарчмын асуудалтай тохиролцоод гарсан гэж ойлгож байгаа. Гэтэл өнөө өглөө орж ирж Энхсайхан даргын хийсэн мэдэгдэл сонин ситуацийг бий болгосон. Одоо эргээд Их Хурлын гишүүдийн ярьж байгаа зүйл дээр дүгнэлт хийгээд хараад байхад түрүүний Баярцогт гишүүний хэлсэн объектыг буруу сонгосон юм байна. Анхнаасаа хууль зөрчсөн үйл ажиллагаа явуулж ирсэн юм болов уу гэж одоо надад ойлгогдож байна. 

Түрүүн Бат-Үүл гишүүний талаар Очирхүү гишүүн хоёрын хооронд яригдсан яриа байгаа цаашдаа бид яаж ажиллах ёстой юм бэ гэхээр бид хуулиа барьж ажиллах ёстой юм байна. Монгол Улсын Их Хурлын гишүүн Монгол Улсын Их Хурал өөрөө хууль зөрчих эрх байхгүй. Тэр тусмаа зөвшилцөл гэдэг нэрийн дор бид нар хууль зөрчсөн алхмуудыг хийвэл Их Хурал өөрөө хууль зөрчсөн субъект болоод Их Хурал өөрөө тарах хэмжээний асуудлыг ард түмэн шаардаж шахаж ярьж болох ийм нөхцөл байдал руу бид өөрсдийгөө аваачиж хийж байгаа юм болов уу гэж ойлгогдож байна. Тэр утгаараа Очирхүү гишүүн 1992 онд баталсан Монгол Улсын Үндсэн хууль дээр УИХ-ын даргыг зөвшилцөж сонгох, УИХ-ын анхдугаар чуулганаар Их Хурлын даргыг яаж сонгох тухай асуудлыг Үндсэн хууль барьж тайлбарлаж, тун шаардлагатай гэвэл одоо УИХ-ын архиваас тэр үеийн Үндсэн хуулийн заалтын протокол, тайлбарыг авчирч сонсгох нь зүйтэй байх нэгдүгээрт.

Хоёрдугаарт, түрүүн УИХ-ын анхдугаар чуулганы хуралдаан ямар ямар асуудлуудыг хэлэлцэж шийдвэрлэх ёстой вэ гэж Монгол Улсын Их Хурлын хуулин дээр тодорхой заасан Шаравдорж гишүүний нэрлээд байгаа энэ асуудлуудыг дахин сайн сонсоод энэний хүрээнд цаашдаа манай УИХ-ын гишүүд ажил явуулах нь зүйтэй байхаа тэгэхгүй бол бид хууль зөрчиж байгаа тал руугаа орж байх шиг байна. Нөгөө талаар УИХ-ын даргаар сонгогдож ажиллаж байсан манай Гончигдорж дарга ч гэсэн бид ямаршуу чиглэлд юу яриад байгаа вэ гэдгийг сайн ойлгож суугаа байх гэж бодож байна. Их Хурлын дарга байсан хүний хувьд бидний ярьж байгаа зүйл хуулийн хүрээнд явагдаж байна уу, хууль бус хүрээ рүү явж байна уу гэдэг тал дээр Гончигдорж дарга үг хэлбэл зүгээр юм шиг санагдаж байна.

Миний бодоод байхад сэтгэл хоёрдмол байдалтай аваачсан зүйл маань манай эвсэл, эвсэл дотор байгаа Ардчилсан Нам, МАШСН, Иргэний Зориг Бүгд Найрамдах Нам маань өөрсдөө цуг нэг субъект болж чадаж байна уу, үгүй юу гэдэг дээр өнөөдрөөс эхэлж эргэлзэх ийм байдал руу орж байна. Учир нь юу вэ гэхээр өглөөний хуралдаан дээр манай Оюун гишүүний хэлсэн үг, Эрдэнэбат даргын анхааралтай ажиглаж байгаа гэдэг үг манай эвсэл гурав дотроо асуудлаа шийдсэн үү, үгүй юу гэдгийг бүрэн хэмжээгээр бусдад, олон нийтэд илэрхийлж чадахгүй тийм үгнүүдийг хэлж байсан. Тийм учраас дотроо байгаа асуудлыг нэг тийш нь цэгцлэх нь зүйтэй байхаа гэдгийг уриалж байгаа юм. Тэрнээс биш бусад намуудын дотоод асуудалд оролцсон зүйл биш юмаа гэдгийг та бүхэн их сайн ойлгож байгаа болов уу гэж бодож байна.

Нөгөө талаар эвслийн субъектыг өнөөдөр Энхсайхан дарга маань албан ёсоор төлөөлж чадаж байна уу, үгүй юу гэдэг бас сэтгэл эргэлзээд эхэллээ. Уг нь анх Эрдэнэбат дарга, Оюун, Энхсайхан гурван дарга гурвуулаа орж ирдэг байсан сүүлдээ Энхсайхан, Оюун дарга хоёр орж ирдэг болсон, зарим үед Энхсайхан дарга маань ганцаараа орж ирдэг болсон, Эрдэнэбат дарга маань сүүлдээ бүр үзэгдэхээ байсан сураг сонсвол хуралд орж ирэхгүй байгаа тийм сурагтай болж эхэлж байгаа. Тийм учраас энэ асуудлыг нэг тийш нь цэгцэлж та бүхэн маань МАХН хэнтэй харьцах вэ, ямар субъекттэй албан ёсоор харьцах юм, хэн нь энэ эвслийг ахалж энэ зөвшилдөөнд орох ёстой юм бэ гэдгийг албан ёсоор тодруулж өгөх нь зүйтэй мэт санагдаж байна.

Саяын ярианаас бид нар дэвэн дэлхийн юм хамж шимж ярих тал руугаа орж эхэлж байна. Жишээ нь УИХ-ын даргыг сонгохын тулд 10 мянган төгрөгийг зөвшөөрчих тэгвэл УИХ-ын даргыг сонгоход бэлэн байна гэсэн яриа гарч байгаа юм энэ ийм яриа байж болохгүй. 10 мянган төгрөгийг танай нам зөвшөөрвөл бүх албан тушаалаа та нар ав гэж ярьж байна шүү дээ энэ маш хариуцлагагүй яриа гэж бодож байна. Тийм учраас хуулинд заасан хүрээний дагуу хуулийн хүрээнд УИХ-ын анхдугаар чуулганаар Монгол Улсын Их Хурлын даргыг олон суудал авсан, олонхи болсон эсвэл олонхи суудалтай байгаа улс төрийн хүчин нэрийг дэвшүүлж зөвшилцлийн замаар сонгох ёстой энэ хуулийн хүрээнд ажиллах нь зүйтэй юм байна. Их Хурлын даргыг сонгох энэ ажил дээр энэ асуудал дээр бусад давхардсан олон асуудлуудыг орж ирж зөвшилцөөний чиглэлээр ярих нь зөв байсан юм уу, буруу байсан юм уу гэдгээ харин МАХН-ын гишүүд бид эргэж харах ийм нөхцөл байдал руу ч гэсэн түлхэж магадгүй байдал бий болж байна гэдгийг та бүхэндээ хэлэхийг хүсч байна.

Бид нар 26-ны өглөө төрийнхөө сүлдний өмнө тангараг өргөсөн хүмүүс. Тэгэхдээ улс орныхоо тусгаар тогтнолын төлөө, улс орны нийтлэг эрх ашгийн төлөө Их Хурлын гишүүд бид нар шинэ шударгаар ажиллана гэдгээ андгайлсан. Өнөөдөр ард түмэн юуг хүсэн хүлээж байна вэ гэвэл өнөөдөр ард түмэн Монгол Улсын төр эмх цэгцтэй, дарга нь даргаа сонгосон, цэрэг нь цэргээ сонгогдсон УИХ эзэнтэй, даргатай, Байнгын хороодтой, байнгын хороодын дарга нартай, Ерөнхий сайдтай, кабинеттэй ингээд хамтраад цаашаа ажиллаач ээ гэдгийг ард түмэн хүсэж байгаа шүү дээ. Бид нар энийг хийхгүй бол харин ард түмний өмнө буруутан болно. Тэрнээс биш хоосон сайхан үгээр юм уу ердийн ухамсарт нийцсэн үгээр энэ зөвшилцөөний асуудлыг мухардалд оруулах гэсэн ийм үйл ажиллагааг явуулахыг эсэргүүцэж байна гэдгээ хэлье. Манай сонгогдсон Их Хурлын гишүүд энэ дотор их олон хүн эрүүл саруулаар бодож байгаа гэдэгт итгэлтэй байна. Та бид хуулийн хүрээнд ажиллах ёстой тэгж байж Их Хурлын гишүүний ажлыг цааш нь үргэлжлүүлнэ, бид хуулийн хүрээнд, ажлынхаа хүрээнд бусдаас хууль хэрэгжүүлэхийг шаардах ёстой субъект шүү дээ Их Хурал өөрөө хуулинд хяналт тавих субъект. Өөрсдөө хууль зөрччихөөд эргээд Монгол Улсын хуулинд хяналт тавина гэдэг бол бүтэхгүй зүйл юм тийм учраас энэ дээр эрхэм гишүүд их анхааралтай ажиллахыг уриалж байна. Баярлалаа.

Д.Дэмбэрэл: -Эрхэм гишүүн Жаргалсайхан.

Б.Жаргалсайхан: -Би хэдэн зүйл хэлье гэж бодсон юм. Өнөөдрийн хуралдаанаар зөвхөн хурлын асуудал биш хуулийн асуудал яригдахгүй байх шиг байна. Ялангуяа Ардчилсан нам, эвслийн холбоо зүгээс хүний асуудал байх шиг байна. Хүн гэдэг юм чинь хүний цаана сэтгэл бий, сэтгэл гэдэг юманд итгэл, зүтгэл гэдэг юм байдаг. Тэгэхээр бид нар олон жил энэ 14 жил энэ дотор яваад байсан нэлээн хулхидуулаад хаширсан юм шиг байна би тэгж ойлгоод байна. Хамаг юмаа өгчихвөл алдаад тавьчихна тэгээд өнгөрнө гээд тэгж ойлгож байна би хувьдаа энэ утгаар энэ сэтгэл, хүн, зүтгэл, итгэлээ эхлээд жаахан зөвшилцье гэж яриад байх шиг байна. 

Би бодож байгаа юм. Эд нар маань албан тушаалд дургүй юм байна ер нь энэ чинь албан тушаалыг бүгдийг ав гэж байна шүү дээ Засгийн газрыг бид авахгүй байсан ч болно гэж байна. Би урьд нь эсрэгээр ойлгож явдаг байсан юм. Энэ албан тушаалд дуртай болж дээ манай хэд чинь тэгээд нэрээ дэвшүүлээд Их Хурал руу гүйгээд байдаг юм байх тэнд орохоор сайд, дарга болчихдог амархан тэгээд яваад өгдөг юм байна гэж. Тэгсэн өнөөдрийн энэ байдлаар тийм биш юм байна. Би Их Хуралд БНН-ыг төлөөлж орж ирсэн ганцхан хүн. Миний хувьд хоёр намын мөрийн хөтөлбөрийг хэрэгжүүлэх гэж орж ирсэн гэж бодож байна. Одоо хэрэгжүүлэхгүй, хэрэгжүүлнэ гээд айгаад байгаа бол манай нам Ерөнхий сайдаа аваад Засгийн газраа байгуулъя тэгээд мөрийн хөтөлбөрөө хэрэгжүүлнэ, 10 мянга, 500 мянга, 100 мянга өгье. Дараа нь сонгууль болдог сонгуулийн хугацаа дуусаад дахин сонгууль болдог тэр үед бүтэхгүй бол яах вэ дээ энэ БНН-ын дарга 10 мянга өгүүлээгүй, 500 мянгыг өгүүлээгүй гэж хэлж байсан ч амар дахиад сонгогдох боломж нь бүрдэнэ яг үнэн хэрэг дээрээ. Тэгж шийдвэл амар байх ер нь санал хураалтаар БНН-ын суудал бас хэрэгтэй та нар тоохгүй байна яг З6, 36  болчихоор бүгдээрээ хадаг ямбуутай зөндөө юм ирнэ тэр бол ойлгомжтой би З6 болно байх гэж бодож байгаа. Ер нь тэнгэр бурхан хараад 36 болгоод дунд нь тавьчихаад байна шүү дээ та нар л тоохгүй тэр хавиар хуйвалдааны маягаар гүйгээд байдаг тэгээд бүтдэггүй, аргаа барахаар аашлаад суучихдаг буруу харсан сүх шиг тиймээ. 10 мянгыг өгөх дургүй хүн байхгүй байгаа байх бүгдээрээ өгье гэж байгаа 500 мянгыг ч гэсэн ганцхан өгдөг юм нь хаана байна вэ түрүүвчинд юм байна уу, байхгүй юу, байхгүй бол хаанаас олж өгөх юм бэ гэдэг асуудал гарч ирнэ энийг ярилаа гээд алдаад байх ч юу байх вэ ард түмэн харж байгаа нөгөө 10 мянгаа өгөх болов уу цаад хэд чинь хэрэлдэж хэрэлдэж өгдөг байгаадаа гээд харж байгаа байх л даа. Хэрвээ өгч чадахгүй бол яах юм бэ гэдэг асуудал ноцтой асуудал шүү дээ. Одоо бид хүнээ хамгийн нарийн нандин юмаар бид сая сонгууль хийлээ шүү дээ хуримаа хийвэл 500, хүүхэд гаргаад байвал 100, хүүхдийнхээ тоогоор 10 мянгыг энийг өгөхгүй бол бид харин чулуугаар шидүүлнэ шүү. 

Манай нам тийм юм яриагүй бид хүрз, жоотуу, алх, хадаас, ажлын багаж өгнө. Сайн ажил хий тэгээд сайн амьдар, тэгээд хүүхдүүдээ харин сайн тэжээнэ, сайн хүмүүжүүлнэ гэсэн. Дээр нь бид хариуцлага авахад бэлэн байна 10 мянган төгрөг олж өгөхийг бодъё, энэ 500 мянга, 100 мянгыг өөр маргаан юу байх юм албан тушаалд дургүй гээ биз дээ та нар авахгүй гэсэн юм чинь тэгээд бид л авъя. Бид хариуцлагатай хандана, Засгийн газрыг эвслийн Засгийн газар байгуулъя, 50, 50 хувь голд нь БНН манай эвслийнхэн надаа итгэх байхаа анх 1989, 1990 онд анх жанхуу бариад Ардчилсан нам эвсэл болоод хамт гүйж байсан өнөөдөр арай ч итгэлээ барчихаагүй болов уу гэж бодож байна надаа итгэж хамтарч ажиллах болов уу гэж нэлээн их хүсэж, бодож байгаа тэрэнд итгэлтэй байна. Ялангуяа манай Бат-Үүл дарга, Гүндалай гуай байна. Бид хэрэлдэж байгаа ч гэсэн учраа олно ямар ч байсан тэгж бодож байгаа. 

Нэмж хэлэхэд бид хөршүүдийнхээ асуудал дээр жаахан болгоомжтой байх хэрэгтэй. Бид үнэхээр зам тавьж чадахгүй шүү дээ бидний 70 жил тавьсан зам маань ямар байгаа билээ одоо 7 хоног шахуу тавьсан замууд гадныхны тавьсан зам маань ямар байгаа билээ, замаа тавиулъя, чаддаггүй юмаа гадныхнаар сайн хийлгэж авъя чанартай. Харин тэр хийж байгаагаас суралцах хэрэгтэй тэрний дараа өөрсдөө хийх хэрэгтэй тэрнээс чадахгүй хүн юм хийгээд үр дүн гарахгүй тэр ойлгомжтой.

Оросын өр яриад байна 250 сая доллар нэг өглөө босоод өгчихөж болсон юм чинь одоо яагаад тэгж болдоггүй юм бэ гэж тэр 250 саяыг сүүлийн 14 жил хуримтлуулж байж бий болгосон мөнгө байхаа тэрнээс нэг өдөр бий болгосон юм биш байх, зарим нэгийг зээл авч байгаад нэмсэн юм гэсэн. Дараа нь сүүлийн 70, 80 жил социализмын үед бид ОХУ, мөн социалист орнуудаас асар их хэмжээний зээл тусламжийг авч улс орноо хөгжүүлсэн нь үнэн. 1921, 1917 оны өмнөх манай баримт кинонуудыг харахад бид ойлгоно шүү дээ тэгээд хүнээс юм авчихаад өгөх болохоороо өгөхгүй ээ, чадахгүй ээ гэж хэлж болохгүй энэ бизнесийн зарчим. Эхлээд өгчихье одоо 250 саяыг өгсөн юм чинь дахиад 250 млрд доллар зээлж авах боломж гарах юм бил үү би энэний, тэрний эх сурвалж болов уу гэж бодож байна. Сүүлийн 14 жил Дэлхийн банк, Валютын сан, Японы Засгийн газар, донорын орнуудаас асар их зээл тусламжийг авсан. 20, 30 жилийн дараа одоо өгөхгүй энэ мөнгийг чинь гэж хэлэх юм биш биз дээ тэгэх юм бол бид нарт нэг цент ч хялайлгахгүй шүү гадныхан. ОХУ-ын өрийг төлсөн нь бид нарын бизнесийн бөгөөд эдийн засгийн баталгааг улам бэхжүүлсэн гэж боддог юм. Харин цаашдаа ОХУ-тай хамтын ажиллагаагаа өшөө өргөжүүлэх ёстой, мөн бид нарт тусалж байгаа оронтой өшөө идэвхтэй хамтарч ажиллах ёстой болов уу гэж боддог юм энийг муу үлгэр жишээнд үргэлж авч ярих юм. 250 саяыг Орост өгөхөөр хүүхэддээ өгчихдөг байж, хувааж хоол аваад иддэг ч байж гэдэг юм уу ийм муу жишээ болгож яриад байдаг бид чинь энийг аваад хэрэглэсэн шүү дээ авч хэрэглэх хэрэглэхдээ өшөө бас энэнээс хүүхдийн мөнгө гэж өгч байсан, тэтгэвэр, тэтгэмж өгч байлаа шүү дээ одоо өгөхгүй яадаг юм хэрэглэсэн юм чинь өгөхөөс өөр зам байхгүй, өгч байж хамтын ажиллагаагаа өшөө өргөтгөж шинэчлэх цаг болсон гэж бодож байгаа. Тийм учраас дахин Орос, Хятадын хамтын ажиллагааны асуудлыг байн байн улс төрийн маргааныхаа гол сэдэв болгож тавибал эргээд цаашдаа хамтын ажиллагаа ярихад бас нэг таагүй орчин бүрдэх болов уу гэж амихандаа болгоомжилж байгаа юм.

Мэдээж хэрэг 10 мянгын хувьд бүгдээрээ хүүхэддээ хайргүй хүн гэж байхгүй шүү дээ энэ жил ялангуяа хүүхэд асар их үнэд орсон. Айлын хүүхдүүд өргөж авах гээд бөөн хэрүүл болж байна шүү дээ удахгүй траншейны хүүхэдгүй болох гэж байна. Тэгэхэд энэ хариуцлагатай үед бид маазраад дэмий юм яриад яах вэ тийм учраас БНН энэ мөнгийг олж өгөхийн төлөө ажиллана гэж бодож байгаа. Засгийн газраа байгуулна, Их Хурлын даргаа тэртэй тэргүй 3 хоногийн дотор тавьчихъя эвслийнхэн ч тавья гэж бодож байгаа, Их Хурлын даргагүй Их Хурал байгуулахгүй нь лав шүү дээ энийг хойш нь тавиад, урагш нь тавиад худлаа үнэн тэгээд яах юм бэ ингээд юмаа шийдвэл яасан юм бэ би ийм ажил хэрэгч санал дэвшүүлэх гэсэн юм ний нуугүй ярихад өөр цаг алга байна шүү дээ. Тэгэхгүй бол яах вэ гэхээр Хувьсгалт намаасаа Засгийн газраа ч юм уу, эвслээсээ Засгийн газраа байгуулчих юм бол мөрийн хөтөлбөрөө минийх зөв, чинийх буруу, минийхийг хэрэгжүүлнэ, чинийхийг хэрэгжүүлэхгүй гээд ингээд хэрэлдэх юм байна тэрний оронд БНН голд нь тавиад аль аль намуудынхаа хөтөлбөрийг авч бөөгнүүлээд боломжтойг нь хэрэгжүүлээд боломжгүйг нь над руу чихчихгүй юу амар энэ муу цагаантны нам, БНН ийм боломж олгосонгүй тэгээд дараагийн сонгуульд яваад орчихно тэрэнд нэг их санаа зовоод байх юм юу байсан юм тэгэх үү бүгдээрээ хэрвээ энийг зөв гэж байгаа бол сайхан алга ташаад. Ингэж чадахгүй бол тэр нэмэргүй дээ одоо зөвшилцөөн би анх хэлсэн шүү дээ Оюун даргыг, Эрдэнэбат даргыг тэнд очиж уулзана, харанхуй буланд гар чийдэн асааж байгаад уулзаад ярьчих юм яриад байхаар бүтэхгүй. Арай олон суудал авсан нам нь Их Хурлынхаа даргыг нэрийг гаргачих тэгээд санал хураалт явуулчихъя аль хэдийн шийдсэн. Засгийн газар дээрээ нэлээн нухацтай ярьж байгаад ер нь ойлголоо эвсэл албан тушаал хүсэхгүй байгаа юм байна миний хувьд би хүсэж байгаа шүү ялангуяа Ерөнхий сайдыг авъя гэж бодож байгаа, ард түмэн ч тэгж бодож байгаа өгсөн нь зөв. Тэгээд эвслийн Засгийн газар байгуулаад бүгдээрээ урагшаа энэ дотор дайсан болж, муур хулгана болж бие биентэйгээ тэгээд цагийн гарз тэртэй тэргүй бүгдээрээ Монголын хүүхдүүд, Монголын аав нар байж байна өөр асуудал байхгүй шүү дээ. Ийм байна анхааралтай сонссонд маш их баярлалаа миний эх бүтээлч санаачилгыг маань ажил хэрэгч болгож өнөө шөнө сайн бодоцгоорой гэж хэлэх гэсэн юм. Ялангуяа бүлгийнхээ хурал, зөвлөлгөөн дээр. 

Д.Дэмбэрэл: -Эрхэм гишүүн Бадамдамдин.

Р.Бадамдамдин: -Баярлалаа. Өнөөдрийн маргаан мэтгэлцээний гол сэдэв нь манай намын гүйцэтгэх зөвлөлөөс гарсан зөвлөмжтэй холбоотой явагдаж байна л даа. Тэгэхээр уржигдар хагас сайн өдөр гүйцэтгэх зөвлөлийн өргөтгөсөн хурал болж энэ асуудлыг ярилцаад зөвлөмжийг гаргасан юм. Тэр зөвлөмж дээр байсныхаа тэр хурал дээр байсныхаа хувьд тэнд байсан уур амьсгалыг энд байгаа гишүүдэд ямар нэгэн байдлаар яаж тэр шийдвэр гарсан бэ гэдгийг ойлгуулбал зүгээр юм болов уу гэж бодож байна.

Энэ зөвлөмжийг манай нам дангаараа хийчихсэн тэрийг Энхсайхан дарга шууд ирээд намынхаа өмнөөс ярьчихлаа нөгөө хоёр нь юу гэж бодож байгаа юм бэ гэсэн тийм асуулт гарч байх шиг байна. Энэ зөвлөмжийг гаргахын тулд тэр хурлыг хийхдээ харин чухамхүү нөгөө хоёр намынхаа тавьсан шаардлагыг баримталж энэ асуудлуудыг хэлэлцсэн юм энийг Эрдэнэбат дарга тэнд байна нотолж хэлэх байх гэж бодож байна. 

Нэг асуудал нь Энхбаяр даргыг Их Хурлын даргад зөвшөөрөхгүй гэсэн асуудал зөвлөмж дээр бичигдсэн байгаа энэ бол түрүүний Арвин гишүүний хэлдгээр тийм уур амьсгал байсан нөгөө л Бат-Үүл гэдэг шиг нөгөө л Энхбаяр гээд Ерөнхий сайд байж байж дахиад Их Хурлын дарга болох гэлээ гэсэн тийм уур амьсгал байгаа юм байна лээ тэрэн дээр нэг талаас үндэслэгдэж байсан. Нөгөө талаас хамгийн гол зүйл нь бол одоо бид нар Засгийн газар одоо ажиллаж байгаа Засгийн газар үүргээ гүйцэтгээд явж байгаа энэ бол явж байх ч ёстой. Цаашдаа хичнээн ч удаа үргэлжлэх юм мэдэхгүй шүү дээ Их Хурлын дарга дээр ингэж гацаж байгаа юм чинь Засгийн газар бүрдүүлэхэд өчнөөн олон удаагийн хурал, зөвлөлгөөн, зөвшилцөөн хугацаа их авна энэ хооронд Засгийн газаргүй байж болохгүй. Одоо байгаа Засгийн газраа огцруулаад энэ алхмыг яаран хийх нь ямар вэ гэдэг ийм асуудал байгаа. Ер нь ч хэрвээ үнэхээр МАХН-аас Их Хурлын дарга тавигдах ёстой юм бол энд чадалтай бололцоотой ийм хүмүүс зөндөө л байгаа шүү дээ тэрэн дээр өөр хүн байвал бид ярьж болох юм гэсэн тийм яриа уур амьсгал манай дотор ч байсан юм тэр үндсэн дээрээс шаардлага нь гарч ирсэн юм.

Хоёр дахь зүйл нь эвслийн мөрийн хөтөлбөр гэж байна манай Баярцогт гишүүн энэ сонгууль болсны дараахнаас эхлээд олон оронд ийм байдал үүссэн эвслийн, эвлэрлийн Засгийн газар байгуулж байсан туршлагыг нэлээн судалсан юм бидэнд олон материал авчирч үзүүлсэн. Энэ материалуудыг би ч гэсэн нэлээн анхааралтай үзэж байхад үнэхээр Засгийн газрыг эвлэрлийн Засгийн газар бусад Засгийн газраас өөр онцлогтой юм байна лээ энийг байгуулахдаа маш нарийн гэрээ байгуулсан байдаг юм байна лээ Германы Засгийн газрыг байгуулахдаа, Израилийн Засгийн газрыг байгуулахдаа энд бол яг мөрийн хөтөлбөрт юу юу орох вэ, ямар ямар суудлыг сайд нарыг аль нь авах вэ, сайд нарыг авсан бол төрийн нарийн бичгийн даргыг нөгөө нам нь авах ёстой ч гэдэг юм уу ингээд нэгбүрчлэн хүний нэр заахгүй л дээ бусад бүх бололцоотой бүх гарч болох асуудлыг тэр гэрээндээ тусгаад хийж байж Засгийн газар байгуулах ажилдаа ордог юм байна лээ. Тэгэхээр энийг одооноос ч гэсэн ярьж байх ялангуяа мөрийн хөтөлбөрийг ярих асуудал үнэхээр чухал юм байна гэж ойлгосон учраас тэр мөрийн хөтөлбөрт өөрсдийнхөө тавьсан зорилтуудыг оруулах талаар манайхан ингэж анхаарч ярьж байгаа юм.

Өөр нэг зүйлийг яриад байна шүү дээ яг хуулийнхаа дагуу явах гэхэд хөндлөнгийн юмнууд орж ирээд асуудал чинь гацаад байна гээд ийм юм яриад яваад байна үнэхээр тэгж байгаа юм. Энэ хөндлөнгийн юм хамгийн эхний хөндлөнгийн зүйл нь хоёр тойрог дээр маргаан гаргаад ингээд нэгэн дээр нь дахин сонгууль явуулсан болоод тэр нь шүүхээр хүчингүй болоод ингээд яваад байгаа энэ асуудал чинь хөндлөнгийн зүйл шүү дээ энэнээс болоод ялангуяа “Эх орон-Ардчилал” эвслийн хувьд байр суурь нь маш ихээр өөрчлөгдөж байгаа юм. Яг 36, 36 суудалтай гэж 27-ны сонгуулиар шийдэгдсэн байсан бол ижил тэнцүү хэмжээнд ярих бололцоотой болно. Гэтэл тэр хоёр тойрог дээр маргаан гаргаад тэр нь одоо хүртэл шийдэгдэхгүй ингээд явж байгаагийн улмаас бид нарын байр суурь жишээлбэл Их Хурлын даргад нэр дэвшүүлэх эрхгүй гэж байна, Ерөнхий сайдын нэрийг бид нар дэвшүүлэхгүй юм байна зөвшилцөөд та нараас гуйхаар нөгөө тал нь дэвшүүлэх гэх мэтчилэнгийн ийм байдал үүссэн учраас энэ нэг талаас хөндлөнгийн зүйл юм шиг нөгөө талаас хамаг бүх цаашаа явах зүйлийг өөрөөр хэлбэл энэ зөвшилцөөний эх үүсвэр нь тэндээ байгаад байна гэсэн ийм зүйлүүдийг ярилцаж хэлэлцээд ийм уур амьсгалын дунд тэр гүйцэтгэх зөвлөлийн зөвлөмж гарсан юм. Тэгээд энэ зөвлөмж өнөөдрийн ярианы сэдэв болоод явчихлаа л даа. 

Эцэст нь хувь хүнийхээ үүднээс Очирхүү гишүүнд хандаад хэлдэг юм уу гэж бодож байна. Бид нар сайн найзууд олон жил Их Хуралд суусан Очирхүү гишүүн өглөө ч хэлж байсан, сая ч гэсэн тийм байдалтай яриад байх юм шинэ хуучин гишүүд, шинэ гишүүдэд буруу ойлголт өгөөд гээд ер нь гишүүдийг шинэ, хуучнаар нь ялгаж болохгүй шүү дээ өөрсдөө буруу юм ярьж байвал тэр хүн чинь өөрөө ойлгоод энэ нөхөр буруу юм ярьж байна гэж ойлгочих болохоос биш буруу юм гарснаас болоод шинэ хүмүүс нь буруу ойлгочих юм шиг тийм юм надад бас таагүй сонсогдсон шүү уучлаарай. Баярлалаа.

Д.Дэмбэрэл: -Бид нар өнөөдөр өглөөний хуралдаанд 10 гаруй хүн үг хэлсэн, үдээс хойшхи хуралдаанд 20-иод хүн үг хэллээ ер нь зөвшилцөөн болон тэрнийг тойрсон асуудлаар УИХ-ын гишүүд өөрсдөө ямар санал бодолтой явдаг юм байна вэ гэдгийг 30 гаруй давхардсан тоогоор үг хэлсэн гишүүдийн үгнээс маш тодорхой харагдаж байна. Ингээд зөвшилцөөний асуудалд гишүүдийн байр суурь, бодлыг сайтар харгалзаж зөвшилцөөн амжилттай явагдах байх гэж би хувьдаа найдаж байна. Маргааш гэхэд арай шинэ үр соёолсон зөвшилцөөний уур амьсгал өөр болсон ийм байдалтайгаар бид маргаашийг угтах болов уу гэж найдаж байна.

Сүүлчийн нэг асуудал маргаашийн хуралдааны цагийг тохиръё. Зүй ёс нь УИХ-ын чуулганы хуралдаан өглөө 9 цагаас эхэлж байдаг л даа. Үгүй бол УИХ-ын чуулганыхаа ерөнхий дэгийн дагуу явбал яасан юм тэгэх юм бол нэг дэх өдөр УИХ-ын намын бүлгүүдийн ажлын өдөр байдаг тэрнээс бусад өдрүүдэд шаардлагатай бол чуулган хуралдаж байна гэсэн УИХ-ын хуулийн заалт байгаа өглөө болгон 9 цагт цуглаад хуралдаанаа эхлээд тэгээд тэр өдөртөө хэдэн цаг хүртлээ завсарлага авдаг юм энийгээ яриад явж байвал яасан юм бэ зөвшилцөж байгаа хоёр тал хоёр өөр саналуудыг цагийн талаар хэлээд байх бол энд шийдэхэд маш их түвэгтэй болж байна. Хоёр тал цагаа тохироод ороод ирэх юм бол болж байна. Би юу гэж хэлэх гэж байна вэ гэхээр өнөөдөр тэртэй тэргүй ажлын цаг дууссан маргаашийн хуралдааныг 9 цагаас эхлээд явбал яасан юм бэ тэгээд өглөө орж ирээд та нарт байдал хэлэх юм байна уу, үгүй юу. Хэрэв хуралдааны цаг дуусаж байна маргааш үдээс өмнө ажиллая гэж байгаа бол үдээс хойш УИХ-ын хуралдаан эхэлдэг цагийг би заахад бэлэн байна. Энэ асуудлыг хоёр тал юу гэж бодож байна тодорхой санал хэлэгдсэнгүй. Маргааш үдээс өмнө хэлэлцээрийн ширээний ард суугаад ер нь байдлыг харъя бас үр дүн гарах гэж байна гэвэл маргааш үдээс хойш 15 цаг хүртэл цагийг сунгахад бэлэн байна. Шууд бүтэн өдрөөр алгасаж хуралдаанаа сунгах нь нийтэд ч нэг их таатай зүйл болохгүй байх гэж бодож байна. Яагаад гэвэл бид нар хуралдахын тулд асуудал шийдэхийн тулд энд ирсэн гишүүд бэлэн байж байгаа зөвшилцөөн бэлэн болчих юм бол УИХ-ын даргаа сонгоё. Энэ талаар горимын санал биш зүгээр санал хэлэхээр байгаа бол сонсоё.

Эрхэм гишүүн Ганди.

Т.Ганди: -Бид нар тал талаас нь янз бүрийн юм ярилаа л даа. Парламент маань өөрөө төлөвшлийнхөө шатанд яваа учраас зөвхөн нэг үр дүн гарсан эрх зүйн хүрээнд бид олонхи, цөөнхөд тохирсон ийм эрх зүйн хүрээнд парламент маань үйл ажиллагаагаа явуулж ирсэн магадгүй бидэнд тохиолдож байгаа, давж гарах ёстой ийм үзэгдэл гэж бодож байна. Зөвхөн энэ асуудлынхаа хүрээнд шат дараатай, зарчмынхаа дагуу явъя. Тэгэхгүй бол янз бүрийн юм өргөн хүрээтэй үүх түүх, онол ярьсаар байгаад үндсэн асуудлуудаасаа хазайх нь ийм учраас Их Хурлын даргаас албан ёсоор хүсэлт болгоход энэ УИХ-ын хуулийн 9.2.2-т анхдугаар чуулганаар хэлэлцэхээр төлөвлөсөн асуудлынхаа хүрээнд та хурлаа удирдаж чиглүүлээч тэрнээс биш хүн болгоны хүнийг хүссэн болгон зүйлээр нь яриулаад байх юм бол энэ асуудал цэгцрэхгүй нь ээ байгаа олохгүй нь тийм учраас та маргаашаас хурлаа удирдахдаа хуулийн дагуу чиглүүлж удирдах талаас анхаарвал ямар вэ гэсэн ийм саналыг тавьж байна.

Д.Дэмбэрэл: -Цагийн талаар юм ярьсангүй шүү дээ. Эрхэм гишүүн Ламбаа.

С.Ламбаа: -Би юу гэж үзэж байна вэ гэхээр өнөөдөр манай УИХ-ын гишүүд анх удаа энэ зааландаа сууж жаахан хий хуугаа гаргаж байх шиг байна ер нь бүлгийн хурал дээр ч гэсэн би санал тавьж байсан ер нь УИХ-ын гишүүд нэг ажлын хэсэг гээд ч юм уу, намын удирдлага, эвслийн удирдлагуудаа явуулчихаад бичиг хараад юмаа тэрүүхэн тэндээ яриад байхын оронд энэ үг үсэгнүүдийнхээ талаар ч гэсэн энэ үг, өгүүлбэрийнхээ талаар ч гэсэн УИХ-ын гишүүд хоорондоо УИХ-ын чуулганы хүрээнд биш А, Б танхимдаа сайхан ярилцаад үг үсгээ ойлголцъё гэдэг ийм саналыг ч хүртэл тавьж байсан. Өнөөдөр УИХ-ын чуулганы нээлт энэ юутайгаа үргэлжлээд бид нар энэ дотроо нэлээн сайхан ярьчих шиг боллоо мэдээжийн хэрэг ард түмэн энэ хэн нь юу яриад байгаа гэдгийг ойлгож байгаа. Би ямар санал тавих гэж байна вэ гэхээр хурал даргалагч Энхсайхан дарга гурав дахь өдрийн өглөө гэсэн би маргааш өглөө 9 цагт цуглаад бас л өнөө шөнөжингөө юм хийнэ гэж байхгүй дээ тэгээд өглөө 9 цагт орж ирээд бас л нөгөө хурлаа завсарлуулах юм яриад тэгээд урд урдаасаа юм яриад эхэлнэ бас. Тийм учраас маргааш үдээс өмнө энэ бүлгийн хурал нь болоод манай бүлэг ч гэсэн асуудал, юмаа яриад тэгээд үдээс хойш ажлын хэсэг болж байгаа улсууд чинь ширээний ард сууж байж чуулгандаа орж ирэхгүй бол бүлэг бүлэг дээрээ орж ирж ярьсан юмаа энд орж ирээд яриад байх юм бол өнөөдрийнх шиг юм болно шүү дээ манайх тэндээ ингэсэн, эндээ ингэсэн тийм учраас болохгүй байна гэсээр байгаад орой бас нөгөөдөр өглөө болно тийм учраас маргааш өнжөөд 2 дахь өдөр сайн ч биш юм байна З дахь өдрийн өглөө 9 цагт эхэлбэл яасан юм бэ гэсэн ийм санал тавьж байна.

Маргааш үдээс хойш ажлын хэсгүүд ажиллах ёстой юм бүлэг дээрээ ярьсан юмнуудаа хоёр нам, эвслийн бүлгүүд хоорондоо ярилцаж байж орж ирэхгүй бол мөн л ийм маргаан үүснэ ингээд сайхан яриад дуртайгаа ярьцгаагаад тэгээд телевиз наашаа харахаар бүр дуртай дуртай ярьцгаагаад хачин юм болно тийм учраас маргааш бүтэн бүлэг дээрээ ажиллаад орой харин ажлын хоёр нам, эвсэл заавал уулзахаар тэр байтугай бие даасан З хүнээ БНН-ынхаа улсуудтай хамтарч сууж ярилцах цаг болсон байх. Ийм саналыг оруулж байна маргааш бүтэн ажилламаар байна. Тэгээд нөгөөдөр өглөө нэгмөсөн эхлээд чуулганаа үргэлжлүүлбэл яасан юм бэ гэсэн саналтай байна. 

Д.Дэмбэрэл: -Эрхэм гишүүн Идэвхтэн.

Д.Идэвхтэн: -Тэгэхээр чуулганы хэлэлцэх асуудлуудыг шийдвэрлэхийн тулд гээд “Эх орон-Ардчилал” эвслээс бид нарт үндсэн шинээр гарч ирж байгаа 2, З нөхцөл байна. Нэгдүгээрт, Засгийн газрын хөтөлбөрийн төслийг урьдчилж хийвэл яасан юм бэ. Засгийн газрын ерөнхий агуулга бодлогыг тохирвол яасан юм бэ гэсэн ийм асуудлыг тавьж эхэлж байгаа. Энд МАХН-ын баримтлах байр суурь тодорхой байгаа шүү дээ. Анхдугаар чуулган хуульд заасан хэлэлцэх асуудал дарааллаараа байгаа тэрний хуульд заасан дарааллынх нь дагуу хэлэлцье. Тэгэхээр дарааллын төгсгөл хэсэгт Ерөнхий сайдыг томилох, Засгийн газрын бүтэц, бүрэлдэхүүний тухай хуулийг батлах, Засгийн газрын гишүүдийг томилох гээд заасан байгаа. Тэгэхээр тэр үед өөрөөр хэлбэл Засгийн газар, Ерөнхий сайдтай болсон үед Засгийн газрын хөтөлбөрийн төслийг ярьж болно наана нь намууд хоёр талдаа ажлын хэсэг ажиллуулаад Засгийн газрын хөтөлбөрт ямар зүйлүүд орж болох вэ гэдгийг бэлтгэж байж зэрэгцэж ажиллая мэдээж ажлын хэсгүүд хоорондоо уулзах, ойлголцох цэг байвал тэрнийг олохын төлөө чармайхыг үгүйсгэхгүй. Гэхдээ өнөөдөр хуульд заасан асуудлуудыг шийдвэрлэхэд Засгийн газрын мөрийн хөтөлбөрийн төслийг нэг барьцаа болгоод хэрэггүй юмаа гэсэн ийм манай намын байр суурь тов тодорхой байгаа. Тэгэхээр энийг “Эх орон-Ардчилал” эвсэл хүлээж аваад хуульд заасан асуудлуудыг шийдэхэд хүчин чармайлт тавиач ээ өөрөөр хэлбэл хуралдааны танхимд бид асуудлыг шийдэхэд МАХН бэлхэн байна нэгдүгээрт.

Дараа нь Засгийн газрын үйл ажиллагааны хөтөлбөрийн нэг хэсэг л дээ 10 мянган төгрөгийн асуудал мөн энэ талаар манай намын байр суурь тодорхой байгаа. Энийг огт үгүйсгэхгүй явж дундуур яриад олон улсын байгууллагуудтай зөвшилцөөд эдийн засгийн боломжийг хэдэн талаас нь ярилцаж хэлэлцээд тухайн үед нь шийдэж болно гэж байгаа. Дээрээс нь эвслээс хоёр хүн, манай намаас хоёр хүн гадагшаа туршлага судлахаар явсан байгаа тэд нар хүрч ирэг энэ хооронд бид нар зүгээр суугаад хэрэггүй, хуульд заасан асуудлуудаа шийдье гэж байгаа.

Сүүлийн үед яригдаж байгаа шинэ нөхцөл гэвэл манай намын даргыг Их Хурлын дарга болгохгүй байх талын ийм ойлголтыг Ардчилсан намын гүйцэтгэх зөвлөл өчигдрөөс эхэлж хэвлэл, мэдээллээр ярьж эхэллээ. Тэгэхээр үүнийг МАХН хэзээ ч хүлээж авахгүй. Зөвшилцлийн явцад энэ ойлголцоод явсан зүйл шүү дээ. Их Хурлын даргыг МАХН-аас нэр дэвшүүлнэ, Ерөнхий сайдыг “Эх орон-Ардчилал” эвслээс нэр дэвшүүлнэ хоёр талын нэр дэвшүүлсэн хүмүүсийг нөгөө тал нь дэмжинэ. Боловсон хүчний бодлогод өөрөөр хэлбэл нэг нам нь, эсвэл нэг эвсэл нь нөгөө намынхаа эсвэл манай нам эвслийн дотоод боловсон хүчний бодлогод оролцохгүй гэж үндсэндээ ойлголцсон шүү дээ. Бүр анхнаасаа “Эх орон-Ардчилал” эвслийн удирдлагатай уулзахад ярьж эхэлсэн тэрийг манай нам хүлээгээд авсан өнөөдрийг хүртэл энэ зарчмыг баримталж байгаа. Тийм учраас манай намын нэр дэвшүүлсэн манай намын дарга Энхбаярыг манай нам солихгүй энэ ойлгомжтой зүйл. 

Тэгэхээр манай намын боловсон хүчний дотоод бодлогод “Эх орон-Ардчилал” эвсэл битгий оролцооч ээ анхны ярьсан тохирсон зарчимдаа үнэнч байгаач ээ манай нам тийм байдлаар хандахад бэлэн байгаа, хандаж байгаа. Ийм учраас МАХН-ын зүгээс чуулганы хуралдааныг тодорхой үндэслэлгүйгээр бүтэн хоногоор, хоёр хоногоор хойшлуулах шаардлагагүй гэж үзэж байна. Гэхдээ өнөөдрийн хувьд бодит шалтгаан байна 7 цаг болох гэж байна асуудал ярихад цаг хугацаа шаардлагатай тийм учраас чуулганы хуралдааныг маргааш 11 цагт болговол илүү бодит байдалд нийцнэ гэсэн саналыг оруулж байна. Бид нар завсарлахын төлөө сонгогдоогүй, ажиллахын төлөө, хэлэлцэж, хуралдаж асуудлаа шийдэхийн төлөө сонгогдсон шүү дээ гэдгийг манай сонгогчид ч ойлгож байгаа, сонгогчдын төлөөллийг авсан гишүүд ч ойлгож байгаа байх гэж найдаж байна.

Тийм учраас дахин хэлэхэд маргааш 11 цаг хүртэл чуулганы завсарлага аваад 11 цагт чуулганаа хуралдуулбал яасан юм бэ гэсэн саналыг оруулж байна.

Д.Дэмбэрэл: -Цаг бас л хол зөрүүтэй хоёр санал гарч ирж байна. Тэгэхээр би шийднэ дээ. Маргааш үдээс өмнө ажиллая. Маргааш 15 цагаас чуулганаа хуралдуулъя. Үдээс өмнө ажиллацгаая. Маргааш 15 цагаас хуралдаан үргэлжилнэ.

Соронзон хальснаас буулгасан:

ХУРАЛДААНЫ НАРИЙН

БИЧГИЙН ДАРГА

